
        
            
                
            
        

    
	Ж. САМБУУ

	 

	ШАШИН БА ЛАМ НАРЫН АСУУДАЛД

	 

	“УЛСЫН ХЭВЛЭЛИЙН ХЭРЭГ ЭРХЛЭХ ХОРОО” Улаанбаатар хотноо 1961 онд эрхлэн хэвлүүлсэн номыг 

	Цогт охин тэнгэр сангийн захиалгаар Цагаан бамбарууш хэвлэлийн газарт 2021 онд цахим хэлбэрт хөрвүүлэв.

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

УРДАХ ӨГҮҮЛЭЛ

	Манай монгол оронд XV зууны сүүлч, XV зууны эхэн үеэр үүсэн бий болсон шарын шашны цаашид улам дэлгэрсэн явдал бол манжийн ба түүний ноёрхлыг биелүүлэгч монголын феодалын байгуулалтай салшгүй холбоотой бөгөөд харгис үзэл суртлаар зэвсэглэсэн хар, шар феодалууд нь харилцан бие биесийнхээ эрх ашгийг хамгаалан, хөдөлмөрчин ард түмний эрэлхэг дайчин тэмцлийг хий хоосон бодлын сүсэг бишрэлээр хүлчингүй болгон төөрөлдүүлэн мөлжиж монголын ард түмний үйлдвэрлэхүй хүчний хөгжлийг олон зуун жилээр хойш татаж байсныг харуулах зорилгоор шашин ба төрийн байгуулалтай холбож монголын ард түмний үндэсний эрх чөлөө, тусгаар тогтнолоо хөгжүүлэн бэхжүүлэх тэмцлийн асар их хүчийг зоригжуулан зохион байгуулагч Монгол Ардын Хувьсгалт Нам, Засгаас юуны урьд харийн түрэмгийлэн эзлэгчдийг өөрийн орноос арчин цэвэрлэж, дотоод дахь феодалын байгууллыг цаг үеийн байдалд зохицуулан эрэмбэ дараатай эвдлэн устгаж, хөрөнгөтний бус замаар төгс ялалт хийсний дүнд шарын шашны гүн зузаан нөлөө нь нэгэнт түшиглэн тулгуурлах суурьгүй болсон учраас зөвхөн Монголын ард түмний сэтгэгдэхүүнийг хар тамхи шиг хордуулж байсан шашны сүсэг бишрэлийн хорт нөлөө нийгмийн хөгжлийн аясаар аажимдаа алхам бүрд багассаар хүмүүсийн мэдлэгээс ангижран арилж, нийт ард түмний мэдлэг, ухамсар нь тэргүүний шинжлэх ухааны үнэн бодит амьдрал дахь хөгжлийн өргөн тусгал тийш итгэл төгөлдөр эгнэх роль нь тус орон даяар ноёрхох болжээ. 

	Энэхүү «Шашин ба лам нарын асуудалд» гэсэн өчүүхэн дэвтрийг эрхэм хүндэт та нөхдөөс уншихдаа авах гээх зэргээр уучлан залруулахыг гүнээ итгэнэ. Энэ тухайн материалыг олоход дэмжлэг үзүүлсэн нөхдөд талархлаа илэрхийлье. 

	 

	Зохиогч

	 


ОРШИЛ

	Хүн төрөлхтөн амьтны аймгаас тасран гарсан тэр цагаас хойш эдүгээ сая шахам жил болж байна гэдэг билээ. Хүн үүссэн анхны тэр үедээ өөрсдийгөө тойрон хүрээлж байгаа аливаа юмс ба байгалийн үзэгдлүүдийн учир тоймыг ойлгон мэдэх оролдлого хийж байгаагүй ба хийх ч чадваргүй байсан учраас тэр үед шашин гэж юм байсангүй. 

	Хүн төрөлхтөн үүсэн бий болсноосоо хойш олон зуун мянган жилийн турш амьдрахдаа байгалийн хүчний өмнө дорой, өөрийн бүтээх чадлыг ухааран мэдэхгүй явж ирсэн боловч адгуусны аймагтай огтхон ч адилгүй ямар нэг юмсыг ухамсартайгаар хөдөлмөрлөн бүтээх чадвараа олон олсоор ирсэн түүхтэй юм. 

	«Хөдөлмөр хүнийг бий болгосон» гэж Ф. Энгельс хэлсэн бөгөөд үнэхээр хөдөлмөрийн ач үрээр хүмүүсийн гар бие махбод хөгжихтэй хамт, байгалийг хүмүүс өөртөө ашиглан ноёрхохын эх үүсгэл нь бий болж, амьдралынхаа урагшлах алхам тутам хүний оюун мэдлэгийг баяжуулан улам цэлгэр тэнүүн болгосноор байгаль бодисыг огт мэддэггүй байсан хүмүүс түүний чанар байдлыг улмаар ухамсарлан мэдэцгээж өөрсдийн аж төрөхөд ашигласаар ирсэн юм аа. 

	Эртний балар харанхуй нийгмийн үеийн хүмүүс, байгалийн зүй тогтоолыг зөвөөр танин мэдэж чадахгүй байсны улмаас ямар нэгэн үзэгдлийг тус бүрдээ «эзэнтэй, ид шидийн чадалтай» мэтээр таамаглан итгэх болсноос түүнд бишрэх явдал үүсвэрлэн гарчээ. Энэ ойлголт (хоосон хий бодол) нь шинжлэх ухаан хөгжөөгүй, нийгмийн үйлдвэрлэхүй хүчний хөгжил маш дорой байсан тийм нөхцөлийн дунд улам бүр лавшран, тэр үеийн хүмүүсийн амьдралд нь өдөр тутам шингэн нэвтэрч ирсэн түүхтэй байна. Ингэж сүсэг бишрэлээс үүсвэрлэн гарсан шашин (хоосон хий бодол) нь нийгмийн чанартай үзэгдэл болон хөгжсөн явдал бол манай нийгмийн өнгөрүүлж ирсэн түүхийн олон баримтаар тодорхойлогдож байгааг хэн ч үгүйсгэхгүй нь мэдээжийн хэрэг. Энэ тухай Энгельсээс: «Аливаа шашин бол хүмүүсийн өдөр тутмын амьдралд ноёрхож байдаг байгалийн аливаа хүчин хүний оюун тархинд хий хоосон бодол болж туссанаас өөр юу ч биш, өөрөөр хэлбэл байгалийн тэрхүү хүчийг байгалийн биш хэлбэрээр хүлээж авсны тусгал юм1» гэжээ. 

	Эртний балар цагийн хүмүүс аливаа юм ба байгалийн үзэгдлийг цаанаа ер бусын далдын хүч сайн муу эзэнтэй гэж үзэх болсноос тахиж шүтэх үзэл үүсэн гарсан байна. Үүнээс үндэстэн эртний зэрлэг хүмүүс аливаа юмс ба байгалийн үзэгдэлд тэдгээрээс саланги ямар нэг сүнс, сүлд байна, сэтгэхүй ба сэрэл нь хүмүүсийн биед байгаа зүйл биш, харин сүлд, сүнсэнд байна гэж үзэж байжээ. Чухамдаа шашин бол далдын хүч, бурхан, сүлд, сүнс гэх мэт зүйл байна гэж түүнд хий бишрэн итгэх явдлаас үүсвэрлэжээ. Ингэж бишрэн итгэх явдал үеэс үед дамжин улирч жинхэнэ зохион байгуулалттай шашин бий болсон явдал бол хэдэн мянган жилийн түүхтэй юм. 

	Бишрэн сүсэглэх явдал хүн төрөлхтний түүхэнд үүсэн бий болсон тэр цагаас эхлэн үндэстнүүдийн амьдрал дахь хөгжлийн аясаар олон янз хэлбэрээр хөгжин оршсоор иржээ. 

	Шашин бол эртний ангигүй нийгмийн олон омог угсаатны дотор нэн ялангуяа тэр нийгмийн задралтын үед өргөн тархалтыг олж, тэдгээр олон омог үндэстний хөгжлийн дээд шатанд нэгэн төрлийн шашны урсгал болон хөгжиж ирэхдээ тэрхүү овог үндэстний ноёлогч хэсгийн эрх ашгийг шууд илэрхийлэх төлөвтэй болж иржээ. 

	Хүй нэгдлийн байгууллын үед шашны ёслолыг бүх овгоороо хамтарч нийтээрээ хийж гүйцэтгэдэг байв. Гэтэл нийгэм, дарлан мөлжигч ба мөлжигдөгч хоёр ангид хуваагдаж ирэхлээр оюуны ажлыг ноёрхогч этгээд нар голлон гүйцэтгэж тэд биеийн бүтээлч хөдөлмөрөөс өөрсдөө хөндийрөн дарлагдан мөлжигдөгчид - хөдөлмөрчдөөр дагнуулан хийлгэж тэдний хүчээр баян чинээлэг амьдрах болжээ. Чухам энэ үед мөлжигдөгч олон түмэн мөлжигчдийн эсрэг тэмцэх талаар дорой буурай байсны дээр тэдэнтэй ямар замаар тэмцэхээ мэдэхгүй байсан нь шашин газар авч дэлгэрэхэд бас нэг нөлөө болжээ. Аливаа юм ба байгалийн үзэгдлүүдийг тайлбарлаж чадахгүйн улмаас үүсэн гарсан шүтэн бишрэх (хий хоосон бодол) шашны үзлийг ноёлогч ангийн этгээдүүд ингэж ангийн ашиг сонирхлын зэвсэг болгон үйлчлүүлэх болов. Шашны нөлөө улам гүнзгийрч ирэхийн хамтаар бурхан тэнгэрийн нэр хүнд, бурхан шашны ажлыг гардан үйлдэгч нарын эрх ямба дээшилж ард түмнийг сорон мөлжих ов мэх нь нарийсаж яван явсаар ихэнх нь язгууртан ба эцэстээ гэр бүлийг дагаж угсаа залгамжлан улирах болж иржээ. Ингээд ноёрхогч ангийн эрх ашгийг шууд илэрхийлэн хамгаалагч шашны хэргийг явуулагч нар гарсаар ирсэн юм. 

	Шашны номлолыг гардан явуулагч тэдгээр мяндагтнууд ноёрхогч ангийн үнэнч төлөөлөгч болж, дарлан мөлжигч эзэрхэг түрэмгий эрхтэн дархтан феодалын харгис засгийг «бурхан тэнгэрийн гаралтай» гэж олон түмэнд итгүүлэхийг оролдож шашин шүтлэгээр далимдуулан элдэв арга мэх зохиож хөдөлмөрчин олны гараар бүтээсэн хөрөнгийг мөлжин завшиж иржээ. 

	Боолын, феодалын, хөрөнгөтний зэрэг ангит нийгмийн аль ч төрийн эрх баригчид өөрсдийн нь байр суурийг ямагт бэхжүүлж байдаг шашны мяндагтнуудад өөрийнхөө ээлжид хариу дэмжлэг үзүүлж, харилцан нягт холбоотой ажиллах боллоо. Засаг төрийн дэмжлэгтэй мяндагтнууд төрийн эрхэнд байгаа язгууртнуудын адилаар ард түмнийг бүх талаар сорон мөлжиж, ёстой юу санаснаа хийдэг боллоо. 

	Алив юм ба байгалийн үзэгдлүүдийг үнэн зөвөөр тайлбарлаж чадахгүй байснаас төрж гарсан бишрэн шүтэх (хий хоосон бодол) үзэл нь овог аймаг, яснуудын амьдрал заншил олон янз байсантай уялдан мөн л олон хэв янзтайгаар илрэн гардаг гэж дээр өгүүлсэн боловч ерөнхийдөө Христиан шашин (католик, үнэн сүсэгтэн), будда бурхны шашин (шарын шашин, индуизм), лалын шашин гэж гурван гол чиглэл байв. Эдгээр шашин нь хэлбэрийн хувьд хоорондоо ялгаатай боловч агуулга нь нэг юм. Аливаа шашин бол хүн хүнээ дарлан мөлжих ёсыг ямагт зөвтгөдөг бөгөөд дарлах дарлагдах ёсыг «бурхны хувь зохиол» гэж номлон тайлбарлаж байдаг учир дарлагдагчдын дайсан нь болсоор ирсэн түүхтэй. 

	Шашныг хүн төрөлхтөн олон зуун мянган жилийн турш шүтэж ирсэн боловч түүнээс өөрсдийн ахуй байдал, ухамсар мэдлэгийн хэмжээг нэмэгдүүлж орчин ахуйгаа зөв танин мэдэх байгаль, нийгмийн бүх үзэгдлүүдийг үнэн зөвөөр танин мэдэж судлан эзэмшиж улмаар аж амьдралаа сайжруулахад хэрэглэх талаар ямар ч туслалцааг олж аваагүй, харин түүний уршгаар бүх юмны учир шалтгааныг буруугаар ойлгож бодит юм бүхнийг «бурхны бүтээл» гэж хий сэтгэн өөрийн хувь заяаг мөн бурхантай холбон номхон хүлцэнгүйгээр дарлагдаж ирснээс болж тэр дарлалаас хэрхэн ангижирч, эрх чөлөөгөө олж авах аргыг огтхон ч мэдэхгүй явж иржээ. Чухам энэ утгаараа шашин, хүний нийгмийн түүхэнд хамгийн харгис роль гүйцэтгэсэн юм. 

	Шашин үүсэж гарахын хамт хүн төрөлхтөн эрт дээр үеэс эхлээд, түүнийг яагаад үүсэв, ямар учиртай юм бэ? гэдгийг тайлбарлах гэж зүйл зүйлээр оролдож иржээ. Мөн шашны үзэл санаа үүсэхийн хамт, түүнд үл итгэх шашингүйн үзэл нэг адил бий болсон байна. 

	Хүн төрөлхтний тэргүүний ухаантнууд шашны гарал үүсэл, мөн чанарыг тайлбарлах гэж янз янзаар оролдож байсан боловч тэр үеийн нийгмийн хөгжлийн байдлаас болоод шинжлэх ухааныг гүн гүнзгий үндэстэй жинхэнэ ул мөрөөр нь учрыг нягтлан олж, тайлж чадахгүй байжээ. 

	Аливаа шашин бол шинжлэх ухааны эсрэг бөгөөд түүний дайсан юм. Хүй нэгдлийн байгууллын үед хүмүүс аливаа юмс ба байгалийн үзэгдлийг тайлбарлаж чадахгүй, түүнийг «далдын их хүч, ид шидтэй» гэж хий хоосон бодлын сэтгэлгээр, нийтээрээ шүтэн биширч байсан бол ангит нийгмийн үед дарлан мөлжигч этгээдүүд, шашныг хөдөлмөрчин олон түмнийг номхон хүлцэнгүйгээр мөлжин сорж байх зэвсэг болгон ашигласан нь дээрхээс тодорхой харагдаж байна. 

	Шашин жинхэнэ зохион байгуулалтын хэлбэр олж, олны дунд их нөлөөтэй болж ирэхлээр түүний харгис роль улам нэмэгдэж ноёлогч байгууллын эрх ашгийг хамгаалагч зэвсэг болон хувирч Марксын хэлсэнчлэн «Ард түмнийг мунхруулагч хар тамхи» болсон юм. 

	Шашингүйн үзэл бол, хүний оюун ухааны биет зүйлтэй холбон тайлбарлах санаан дээр тулгуурлаж, нийгмийн хөгжлийн дагуу хөгжсөөр ирсэн боловч, шашныг жинхэнэ диалектик материалист ёсоор тайлбарлаж чадсангүй. 

	Байгаль нийгмийн аливаа үзэгдэл, юмсын зүй тогтоолыг жинхэнэ шинжлэх ухааны диалектик материалист аргаар тайлбарлан, ертөнцийг үзэх диалектик материалист үзлийг Маркс, Энгельс, Ленин нар бий болгон бүтээсэн нь хүн төрөлхтний түүхэнд хувьсгалт эргэлтийг хийсэн юм. 

	Марксизм ленинизм, шашин «мөнх» юм гэж үзэж байсан идеалист үзэл санааг бут цохиж шашин ба тэдгээрийн байгууллага бол эдийн засгийн тодорхой суурь дээр бүрэлддэг давхарга мөн бөгөөд нийгмийн амьдралын нөхцөл, нийгмийн эдийн засгийн байгуулал өөрчлөгдөхтэй хамт өөрчлөгдөж байдаг, зөвхөн түүхийн тодорхой нөхцөлд оршин тогтнодог юм гэж сургадаг. Тэгэхлээр шашныг төрүүлсэн нийгмийн эдийн засгийн суурь, түүхэн нөхцөл өөрийн хөгжлийн зүй тогтоолоор устан үгүй болохоор, түүний давхарга нь болж байсан шашин мөн устан арилах тавилантай юм. 

	Өөрөөр хэлбэл ангит нийгмийн үед дарлагч ангийн зэвсэг болон ашиглагдаж байсан болохоор тэдний шууд дэмжлэгээр шашны үзэл суртал сүсэгтэн өргөн олныг эрхшээлдээ оруулж ирсэн түүхтэй бөгөөд харин, ангит нийгэм устахаар шашин мөн сөнөх учиртай юм. 

	Хүн төрөлхтний нийгмийн хөгжлийн хамгийн доод шатанд үйлдвэрлэхүй хүчний хөгжил маш дорой буурай байсан цагт үүссэн шашин гэдэг ойлголт хүн төрөлхтний нийгмийн хөгжлийн хамгийн дээд шат, үйлдвэрлэхүй хүчин асар их хөгжсөн үед хүмүүсийн тархинаас бүрмөсөн замхарч арилах юм. Шашин бол үүсгэл, төгсгөлтэй нийгмийн үзэгдэл мөн. 

	Социализм, коммунизм байгуулж байгаа социалист лагерийн ах дүү орнуудад хүн хүнээ мөлжих эдийн засгийн үндэс бүрмөсөн устаж, социалист үйлдвэрлэлийн харилцаа төгс ялж бүх нийгмээрээ хүний сайн сайхны төлөө үйл ажиллагаагаа чиглүүлж байгаа болохоор шинжлэх ухаан, техник асар их амжилтад хүрч, улс ардын аж ахуй үсрэнгүй түргэн хөгжих сайхан зам нээгдэж социализм коммунизм биеллээ олж байгаагийн ачаар хүний оюун ухаан, ухамсар эрс дээшилж ирэхлээр шашны хуурамч үзэл суртал бүрмөсөн арилах түүхэн нөхцөл сая бүрдэж байна. 

	Гэвч хүний сэтгэл санаанд олон мянган жилээр үе улиран уламжлагдаж, насан турш сэтгэлд хадагдаж, гүн гүнзгий ул мөрөө үлдээж хоцроосон шашны мухар сүсгийн хуурамч үзлийг гэтлэн давж, арилган устгах нь маш нарийн төвөгтэй асуудал юм. Нэгэнт шашны оршин тогтнох эдийн засгийн суурь нь арилахаар шашин мөн устаж үгүй болно гээд хүлээж сууж хэрхэвч болохгүй билээ. 

	Ажилчин ангийн тэргүүний отряд намын үзэл суртал зохион байгуулалтын үйл ажиллагаа шашны үзлийг арилган устгахад онцгой үүрэг гүйцэтгэнэ. Нам, шашны эсрэг шашингүйн суртал нэвтрүүлгийн ажлыг зохион явуулахдаа шинжлэх ухааны ололт амжилт, үнэн бодит зүйл дээр тулгуурлаж шашны хор холбогдол, худал хуурмаг болохыг хөдөлмөрчин олонд сэнхэртэл нь ойлгуулах өргөн ажлыг зохиодог юм. Чухам ийм хүчтэй ажлыг зохиож байгаагийн үрээр шашны үзэл санааны хуурамч болох нь олны өмнө илэрхий болж, шашны нэр хүнд улам бүр бууран доройтсоор арилан үгүй болох зүй тогтоолтой юм аа. 

	Монголд шашин хэрхэн хэдий үед үүсэж, цаашид дэлгэрэн монголын нийгэм эдийн засагт ямар роль гүйцэтгэсэн ба ардын хувьсгалын жилүүдэд шашны нөлөө хэрхэн бууран буурсаар социализмыг өрнүүн байгуулж байгаа өнөө үед хүмүүсийн оюун ухаанаас ангижран салж байгааг харуулах зорилгоор өчүүхэн зүйлийг бичлээ.

	 


НЭГДҮГЭЭР БҮЛЭГ : МОНГОЛД ШАШИН ДЭЛГЭРСЭН ЗАРИМ БАРИМТУУД

	Хүн төрөлхтөн анх сүсэг бишрэлтэй болоход л бөөгийн мөргөл гарч ирсэн бөгөөд аливаа шашны анхны эх үүсгэл нь бөөгийн мөргөл болжээ.

	Хүй нэгдлийн байгууллын үед хүн төрөлхтөн аливаа юм ба байгалийн үзэгдлүүдийг «далдын хүч, ид шидтэй» гэж бишрэн шүтэх, улмаар сүнс сүлд байна гэж ойлгож эхэлсэн чухам тэр үед бөөгийн мөргөл гарсан гэдэг.

	Монголд нэн тэргүүн үүсэн дэлгэрсэн шашин бол хүн төрөлхтний дунд хамгийн түрүүн үүсэн дэлгэрсэн бөөгийн мөргөл юм. Бөөгийн шашин бол ангит нийгэм бий болохоос өмнө үеийн олон овог аймгуудын дотор өргөн хэмжээтэй тархан дэлгэрсэн шашны онцгой хэлбэр юм. Бөөгийн мөргөл нь ялангуяа Ази тивийн хойд хэсэг дундад ази, манж зэрэг олон аймгуудад тархжээ. Энэ нь эдгээр овог ястны амьдрал, хэв заншил тэр үедээ төсөөтэй байсантай холбоотой байж болох юм.

	Бөөгийн мөргөлийн хамгийн анхны хэлбэр бол онгон шүтээн (тотемизм) бий болсон явдал мөн.

	Хүн нэгдлийн үед нэгэн овгийн хүмүүс өөрийн овгийг шувуу араатан зэрэг амьтадаас үүсэж гарсан мэтээр тааварлан ойлгож тэдгээр амьтны нэрээр өөрийн овог аймгийг нэрлэх зэргээр овгийн шүтлэг бий болж, тэр зүйлээ эрхэмлэн хүндэтгэх болжээ. Үүнээс уламжилж шүтдэг амьтныхаа махыг идэхийг цээрлэх зэргээр онгон шүтээнтэй болжээ. Тэр цагийн хүмүүс зөвхөн ан агнаж амьдарч байсан учраас зарим амьтдыг өөртөө сонирхуулах, заримаас нь айж эмээх, өдөр тутмын олдвор муу бол хамаг учир тэдэнд байгаа юм шиг ойлгож тэдгээрийн дүрсийг өвс мод чулуугаар дүрслэн хийж гэр оромждоо тавьж аргадан мөргөдөг тийм заншлаар онгодыг шүтэх бишрэл үүсжээ. Ийнхүү хүн төрөлхтөн бүүр дээр эрт үеэс эхэлж луу, могой мэт байгаа ба байхгүй юмыг шүтэх болж улмаар чоно марлаар овгоо нэрлэх жишээтэй болжээ.

	Энэ үед шашин мөргөлийг гүйцэтгэх лам нар бөө, удган сүм хийд байгаагүй бөгөөд зөвхөн овгийн заншил ба домгийг мэдэх ахмад настан буюу омог аймгийн тэргүүлэгч, тусгай томилогдсон хүмүүс шүтлэгийн ёслолыг удирдан гүйцэтгэдэг байжээ.

	Түүнчлэн тэр үеийн хүмүүс нь өөрийн өвгөд эмгэд, эцэг эх ураг төрлөө мэдэж харилцан асарч хамгаалалцах заншлын үүсгэлээс эхлэн өвгөд хөгшид ахмад насны хүмүүсийг хүндэтгэж эхэлсэн бөгөөд тэдгээр нь амьдралын туршлагаар илүү байсан учраас мал ба газар тариалангийн зэрэг ажил хөдөлмөрт тохиолдож байсан бэрхшээл буюу цаг агаарын эргэлтийн хувирал, хүйтэн, дулааны зэрэг байгалийн өөрчлөлтийг урьдчилан таамаглаж үр хүүхдэдээ ажил хөдөлмөрийн сургамж сануулга өгч тийнхүү ажиллаж ирсэн туршлагаас үндэслэн өөрсдийн эцэг эхийн халамж сайн тусыг дурсан санан тэдгээрийг хүндэтгэн энэрч үзэх заншил нь нийтэд түгээмэл болжээ. Ийнхүү өвгөд, эцэг эх юугаа үхэхэд хүүрийг нь онцлон эрхэмнэж үүрд мартахгүйн тул булшлах буюу хайрлан хадгалж тахидаг болохын хамт шашны нөлөөгөөр түүний сүнс сүлд гэх хий юмыг бий болгон итгэх үзэл цаашид дэлгэрчээ. Эртний хүмүүсийн үхэгсдээ оршуулах хэв заншил нь олон омог ястны тус бүрийн амьдралын нөхцөл байдлаас нь үндэслэн харилцан адилгүй байсан бөгөөд монголчууд нь эрт дээр үед үхэгсдийн хүүрийг оршуулахдаа морь, мал багаж зэвсэг, эд агуурсыг хамт хийдэг заншилтай байсан гэдэг дуртгал бий.

	Энэ үед хүмүүс тахил мөргөлийг эрхэмлэсэн ус, уул мод зэрэг газарт үйлддэг байжээ. Эртний хүмүүс амьдралын явц дунд бэрхшээлийг үзсэн ахчлах настны халамжлан сургасан үгсээс үүсвэрлэн өвөг дээдсээ хүндэтгэн түүнд мөргөх явдал эхийн эрхт ёсны үед улам бүр гүнзгийрэн дэлгэрчээ. Энэ нь нийгмийн дотор эмэгтэйчүүдийн хөдөлмөрийн роль асар их болсонтой холбоотой юм. Ийм болоход овог аймгийнхан бүх зүйл эмэгтэйчүүдээс болж байна гэж үзэх болсноос эмэгтэйчүүдээ хүндэтгэн бишрэх явдал нэгэн үе бий болжээ.

	Хүй нэгдлийн үед хамгийн анх бөөгийн мөргөлийг үйлдэн гүйцэтгэгч удган бөө нар гарч ирсэн юм. Эртний харанхуй балар тэр цагт эмэгтэй хүний эрэгтэйгээс ялгагдах онцлог талыг үл ойлгон тэднийг ер бишийн «ид шидтэй» хүмүүс гэж бишрэн гайхацгааж, шүтэх болж ирэхлээр эмэгтэй хүний нэр хүнд их дээшилж юм бүхнийг эмэгтэйчүүдтэй холбож ойлгох, тэдний дүрсийг хад чулуун дээр зурах, ялангуяа өөрсдийн амьдралын сайн муу байхыг эмэгтэйчүүдтэй холбоотой юм гэж сэтгэх, (тэдний хайр өршөөлөөр сайн сайхан юм болгон бүтэж байгаа юм шиг) ойлгох ойлголт үүсвэрлэжээ. Чухам ингэж удган бөө (эмэгтэй) нар нэг хэсэг ихээхэн нэр хүндийг олжээ. Овгийн байгууллын цаашдын хөгжлийн явцад бөө удган нарын нэр хүнд улам бүр өндөржиж, тэд овог аймгийн ахлагч болцгоожээ.

	Эхийн эрхт ёсны ноёрхлын бүхэл үед удган бөө нар овгийн тэргүүлэгч байсан нь түүхийн баримт болоод археологийн олдцоор батлагдаж байгаа билээ. Нийгмийн хөгжлийн аясаар хүн төрөлхтний дунд хөдөлмөрийн хувиар гарч эрэгтэйчүүдийн ажил хөдөлмөрийн үүрэг их болж ирэхлээр эрэгтэйчүүдээ эрхэмнэн, эмэгтэй хүний үүрэг багасаж, эхийн эрхт ёс эцгийн эрхт ёсоор солигджээ.

	Энэ үед удган бөө нарын нийгэмд эзлэх байр бууран доройтож тэдний оронд зайран бөө (эрэгтэй) нар гарч ирсэн байна. Эмэгтэйчүүдийн урьд эзэлж байсан нэр хүнд эрх ямба одоо эрэгтэйчүүдийн болж иржээ.

	Бөөгийн мөргөл Чингис хааны өмнөх үеийн монголын бүх олон аймаг ястны дунд ихээхэн дэлгэрч бүх монгол овогтны шүтлэг болж байсан боловч энэ үед овог аймгийн буюу, гэр зуурын мөргөлийн шинж чанартай байлаа.

	ХIII зууны эхэн үеэр Чингис хаан бүх монгол овогтныг нэгтгэн төвлөрсөн улс байгуулаад бөөгийн мөргөлийг жинхэнэ улсын шашин болгосон байна. Бөөгийн мөргөл улсын шашин болоод ирэхлээр бөө (зайран, удган) нар шашны бүх хэргийг гардан явуулах болж, Чингисийн улсын засаг төрийн хэргийг хамгаалан бэхжүүлэх зэвсэг нь болж хувирчээ. Монголын феодалын байгууллын харгислалыг гүнзгийрүүлэхэд Чингис ингэж бөөгийн мөргөлийг ашигласан байна.

	Бөө нар овоо тахих ганзага тахих, уул гал тахих зэрэг олон янзын тахилга ёслолыг явуулдаг ба олон янзын дуудлага уншдаг байжээ.

	Бөө нар мөргөлийн ёслолыг толгойлон хийхдээ хий бодлын хоосон тусгалаар хэнээс ч илүү бурхан тэнгэр нарт бишрэн наманчилж, тахил өргөж аргадан авран энэрэх тусламжийг авч, бүхнийг чадагч гэх мэтээр мэхлэн мөн хорт тэнгэр бол шуламс чөтгөрийг зайлуулан хөөж чадна гэж номлол гаргаж, хоцрогдсон үндэстний дунд сурталчлан олон түмнийг бишрүүлэн төөрөгдүүлж иржээ.

	XIII зууны дунд үе буюу Юань улсын үед бөөгийн мөргөл түр бууралтад орсон байна. Энэ үед бөөгийн шашин улсын зонхилох шашин байхаа больж овог, аймаг гэрийн шинжтэй болжээ. Бөө нарыг дотор нь гэрийн, улсын гэж хоёр ангид хувааж байжээ. Гэрийн бөө нар угсаа залгамжилдаг бол улсын бөөг сонгож, шалгаруулан гаргадаг байжээ. Юань улсын үед бөө нар нийтдээ гэрийн чанартай болжээ. Чухам энэ үеэс эхлэн бөөгийн мөргөл буддах (бурхны) шашинд цохигдож, байр сууриа алдаж эхэлсэн байна.

	Хүн төрөлхтний амьдралын түүхэнд өөрчлөлт гарч, нийгэмд анги бий болж түүний эрх ашгийг шууд, хамгаалагч христиан, буддах, лалын зэрэг шашин үүсэн гарч хүчтэй болохын хамт бөөгийн мөргөл газар авахаа байж, явцуу байдалд орж доройтжээ. Ингэж бөөгийн мөргөлийн нөлөө буурч дээрх шашнуудтай зохицож түүнд шингэх зэргээр явж ирсэн түүхтэй.

	Хувилай Цэцэн хааны ордны гол шашин бол буддах (бурхны) шашин болсон бөгөөд түүнийг эзэн хаан Хувилай ивээн хамгаалах бишрэлээр дамжин 1263 онд Бээжин хотноо Есхий, Чингис хаан, түүний хөвгүүн Өгөөдэй, Зочи, Цагаадай, Тулай, Гүюг, Мөнхөө гэх мэт хаадын нэрээр хэд хэдэн сүм бариулж, ламын шашны үзлийг дэлгэрүүлэх нөхцөлийг бий болгожээ.

	Юань улсын хаан ба ялангуяа хатад, ноёд, шадар түшмэд нар нь улаан малгайтны ламын шашныг ихээхэн хэмжээгээр бишрэн шүтэж байсан гэх боловч, эртний үед шүтсээр ирсэн бөөгийн мөргөлөөс Юань улсын хаад бүрмөсөн ангижирч чадсангүй, олон газраа тахилга тахихад буюу, уул овоо тахихад мөн л бөө удган нараар бөөлүүлж байсан байна.

	Юань улсын түүхийн баримтуудаас үзэхэд жил бүр дөрвөн тахилга хийж томхон ёслолыг гүйцэтгэдэг байжээ. Тэр ёслолд бөө удган нар оролцож, монгол хэлээр онгон шүтээнээ дуудаж уншлага уншдаг гэжээ. Мөн жил бүрийн наймдугаар сарын 24-ний өдөр дээд ордон (Шан дү) их тахилга явуулахад бөө нар уншлага уншиж Чингис хааны сүлдэнд мөргөдөг байв. Мөн жил бүрийн 12-р сарын дундуур буюу сүүлчээр тахилгын ёслолыг гүйцэтгэх тухай зориуд монгол түшмэлийг томилж тахилгуудын ихэнхийг Бээжин хотноо гүйцэтгэхдээ адуу, хонь алж, гүүний цэгээ айргийг 9 хонхор сийлбэр бүхий модон цацлагаар дээж цацаж, шимийн архи, мөнгө зоос, торго, нэхмэлийн зүйлийг цуглуулан явуулдаг бөгөөд ялангуяа жилийн эцэс дэх тахилга ёслол бол, хуучин оны гамшиг зовлонг арилгаж, жаргалтай дэлгэр шинэ оныг хүлээн авч амьдралын төлөө гэж их ёслол хийхэд бөө нар уншлага уншдаг байжээ.

	Гэвч зарим сүм дуганууд дахь томхон тахилгад лам нар дангаараа орж явуулдаг бөгөөд, Юань улсын үед хааны гол шашин бол улаан малгайтны ламын шашин байсан учраас лам нар улс төрийн хувьд ихээхэн эрхтэй болж, бөөгийн мөргөл нь аль нэгэн талаар цохигдож байсан шалтгаан бол, улаан малгайтны ламын шашны нөлөөгөөр Хятад, Төвөдийн газар нутгийг лам нараар дамжуулж, өөрийн ноёрхлыг бэхжүүлэх гэсэн бодлогыг хослуулсан ч байж магад. Тэр улаан малгайтны шашин бол, зөвхөн Бээжин хотын хүрээнээс төдий л гадагш гарч жинхэнэ монголын нутгаар тархаж нийтийн шашин болж чадаагүй юм гэжээ. Юань улсын үед хаад буюу хатад нар хүндээр өвчлөхөд ордноос гаргаж тусгай гэр оромж барьж түүнд шилжүүлэн оруулдаг байв. Хэрэв нас нөхцвөл түүний хүүрийг монголын хуучин заншлаар оршуулахад бөө удганыг урьж мөргөлийн даатгалыг хийлгүүлж, хүүрийг оршуулахдаа оршуулсан буюу үхсэн өдрөөс хойш өдөр бүр хонь алж, айргийн цацлага өргөж эмгэнэлийг дөчин ес хоног үйлдэж, дараа нь цээрлэлийг тайлах ёслолыг хийдэг байжээ.

	Юань улсын эхний үед бөөгийн мөргөл хүчтэй байсан ч гэсэн хятадын нутгаар ирж суусан монгол хүмүүс нь аажмаар янз бүрийн шашныг шүтдэг болж, Алтан ордны улс дахь монголчууд нь Христос, католик шашныг шүтэх, харин Цагаадайн үр угсаатныхан бол буддах ба Лалын шашны нөлөөнд тус тус орж урьдын шүтэж байсан бөөгийн мөргөлийг бүрмөсөн хаяжээ.

	Юань улсын төр мөхөж, монголчууд Хятад нутгаас хөөгдөхийн зэрэгцээгээр улаан малгайтны шашны нөлөө үгүй болж, урьдах бөөгийн мөргөлийн шүтлэг монголчуудын дунд дахин сэргэж байгаад, дараа нь 16-р зууны сүүлчээр монголд шар малгайтны шарын шашин хүчтэй дэлгэрэхийн сацуугаар дээрх бөө удган нарын мөргөлийн шүтлэг дахин цохигджээ.

	Юань улсын үед болж байсан бөөгийн мөргөл ба ламын шашныг эрхэмлэн үзэж шүтлэг бишрэлийн элдэв тахилгын өргөл өргөж, ёслолуудыг тогтмол явуулж байсан тухай Юань улсын судар 74, 75, 76, 77-р бүлгүүд ба Ч. Далайн «Бөөгийн мөргөл» гэдэг зохиолын дотор тодорхой өгүүлжээ.

	Буддах (бурхны) шашин бол, манай эрин үеийн он тооллын өмнө, Энэтхэг орноо үүсэж 2500 гаруй жил оршиж ирсэн түүхтэй юм. Үүнд асрагч нэртийн түүхийг 282 жилийн урьд Бямба буюу шамбын зохиолд, шигмени бурхан манай эрэн үеийн өмнөх 543 онд мэндлээд, 461 онд 82 насан дээрээ таалал төгссөн гэж томьёолон тэмдэглэжээ.

	Буддах (бурхны) шашин үүсэж бий болсон тэр үед, Энэтхэгийн дотор, нийгмийн аж амьдралд гарсан өөрчлөлтүүдээс шалтгаалсан гэж түүхч нарын тэмдэглэлд бий.

	Буддах (бурхны) буюу Шарын шашны номлол бол сүнс сэтгэхүй нь, хамаг хорвоо ертөнцийн анхдагч гэж ойлгон үзэхийг үндэс болгосон идеалист хоосон чанарын сургаал мөн. Шарын шашны номлол дахь бурхан бол, Нярваа дүрээр мөнхөд амарлингуй төвшин оршиж залран байдаг гэж хүмүүсийн оюун санааны ямар нэгэн эх үүсвэр болгон номложээ.

	Аливаа шашны агуулга нь, хойд насанд итгэх ба хойд насанд, (нярваа), энэ насны үйлийн үрийг эдлэх явдал болно. Үүнээс үүсвэрлэн ер бусын хоосон хүчийг итгэн шүтэх хүний үнэхээр хүсэл ба бодитой шаардлагыг хүмүүсийн сэтгэл мэдрэлд уяруулан ашиглах нь шашин бүрийн мөн чанарын шинж юм.

	Эртний хүмүүс өөрийн биеийн байгуулалт, сэтгэл мэдрэлийг ажиглан судалж мэдэхгүй, элдэв үзэгдэл зүүдний чухам учрыг ойлгохгүй байснаас аливаа нэгэн зүүднээс айн эмээж, аврах сүсэг бишрэлийг эгээрэхдээ биеийн цогцсоос ангид тусгай юм байна гэдэг үзэл үүсэх явдалд зүүд бол ихээхэн шалтгаан болжээ.

	Хүмүүс унтаж байгаа нойрондоо олон хэлбэрийн дүрсээр зүүдлэхдээ түүний мөн чанарыг мэдэхгүй, алс хол газраа ан агнаж явтал маш сүрхий аюул хор учруулахаар газар лусын эзэд тохиолдов гэх буюу туйлын ихээр ядарч зүдэрч бачимдан яваа юм шиг буюу үгүй бол хялбархнаар урьд үзэгдээгүй ховор эрдэнэсийн зүйл олж байна гэх, эсхүл зорьсон ан амьтныг агнаж сэтгэл хангамжтай мэтээр зүүдлэх, заримдаа аль хэдий нь үхсэн хүнтэй учирч ажил үйлдвэрлэлийг хамтран хийж байгаа юм шиг, заримдаа үхсэн хүний сүнс нь тонилохгүй эргэж буг чөтгөр болон хувилж амь биеийг хорлон бусниулах гэж байна гэх мэтчилэн түүндээ үнэмших итгэх үзэл сэжиг таавар төрөхөөс гадна, олон хэлбэрийн маш аймшигтай араатан амьтдад баригдан идэгдэхэд хүрч түүнд хэлмэгдэн айн сандарч амиа авч гарах арга сүвэгчилж байгаагаар дүрслэн зүүдлэвч сэрэхэд анхныхаа унтсан байранд хэвээр байх боловч зүүдийг үнэн бодитой юм гэж итгэгчдийн хий бодлоор амь бие сүнс гэж нэрлээд, биеэс тусгай үргэлж амьд байх сүнсний чадал гэж зөгнөн бодох явдал улам лавширч түүнд, тусгай юм байна гэж сэжиг таавар төрөх болжээ. Үүнийг лам нар ашиглан бие үхэвч түүний сүнс нь мөнх гэж номлон тэр сэжиг тааврыг үнэн юм шигээр зориуд ойлгуулан сурталчлах болжээ. Хүн төрөлхтний эртний Овгийн байгууллын үед хүн үхэхэд (сүнс нь мөнх) гэдэг ойлголт бий болсон гэж дээр өгүүлсэн бөгөөд бурхны шашин дэлгэрэхэд сүнс сүлдэнд итгэн бишрэх явдал улам гүнзгийрэн дэлгэрчээ. Буддах (бурхны) шашны номлолоор сүнсийг гурван хэлбэртэй гэж дэлгэрүүлэн үзэхдээ амьдран орших сүнс гэж эзэн нь үхэвч сүнс нь үхэхгүй амьд хүмүүстэй хамт амьдарч явна. Нөгөө нэг хэлбэр нь, сэтгэл санааны буюу түр зуурын сүнс гэж хүний бие махбодоос ангижрахгүй эргэж тойрч байдаг гэнэ ээ. Учир нь хүн унтвал түр зуур үхэж байгаа бөгөөд сүнс биеэс агшин зуур хөндийрөн яваад хэрэг ажлаа бүтээгээд буцаж бие махбодод орохоор хүн дахин амь орж сэрдэг юм гэжээ. Гурав дах эргэн төрөх сүнс гэж үхсэний дараагаар бие махбодоос бүрмөсөн ангижирч зүсээ хувирган өөр хүн болон эргэж төрөл олно гэжээ. Ийм ойлголтоор сүнсийг бий болгон бишрэхдээ сүлдийг салшгүй хоорондоо холбоотой гэж үзэх болжээ.

	Сүлд гэдэг нь хүний амь насыг даасан эзэнтэй бөгөөд үүнийг шарын шашны үзлээр (амин сүлд) ямар нэгэн хүний сүлд сөнөвөл хүн үхэж сүнс үлдэнэ гэнэ.

	Сүнс сүлдийг бий гэж бишрэх үзэл урьд бөө нарын мөргөлийн шүтлэгээр бас дамжин итгэгдэн ирснийг шашны лам нар монголд улам гүнзгийрүүлэн хөгжүүлж, ард түмнийг мунхруулахад аятай нэгэн зэвсэг болгожээ.

	Лам нар «сүнс дуудах, сүлд даллах, шид хөөх, ад чөтгөрийг хөөх» гэх мэтийн олон хэлбэрээр сүнс сүлдний тухай ойлголтыг улам лавшруулан ашиглаж байжээ. Сүнс бий гэж бодох болсноос хойш үхсэн хүнийг хүндлэн тахих ба үхэгсдийн сүнсийг тэжээх заншил улам лавширчээ.

	Буддах (бурхны) шашны лам нар сүнс бол замаа олохгүй эргэлдэж байдаг юм шиг ойлголтоор сүнсийг тэр дор нь замыг нь зааж, бурхан тэнгэрийн орон буюу сайн төрөл олгохоор тонилгох болно гэж номлодог байв.

	Бурхны зарлиг, шашны сургаал гэж лам нараас олон түмэнд дэлгэрүүлэн сурталчлахдаа: Амьтан буюу хүний үхэл бол түүнийг бүрэн алга болгох биш, үхэл гэдэг нь ямар нэгэн хүнийг бий болгох дхармын хослол задрах үе мөн, тэр задарсны дараа дхармууд нь цаашдын хөдөлгөөндөө хүн буюу амьтны зэрэг шинэ махбодыг бий болгож төрүүлдэг гэж огт үндэсгүй зүйлээр номлодог бөгөөд, амьдрал бол төгсгөлгүй, олон төрөл арилжихын хэлхээ юм. Төрөл арилжих явдлаас удамших чанар ба шалтгааны холбоо байдаг мэтчилэн хэлдэг бөгөөд хүн бол урьдах төрөлдөө юу үйлдсэний (хариу) тэр хариуцлагыг дараагийн залгамжилсан төрөл нь хүлээдэг гэж номлодог байв. Жишээ нь: Өгөөдэй хааны хэл өвчлөхөд нь Сахъяа Бандитаас урьдах төрөлдөө сүм барьсны хувьд Чингэсийн хөвгүүн болон төрсөн боловч, газар хөндөж мод огтолсны хариуцлагаар газрын эзэд хилэгнэж гэх мэт үгийг дурджээ. Энэ нь бөөгийн мөргөл, шарын шашинд шууд зохицсоныг харуулж байна.

	Ингэж номлодгийн учир бол аливаа хүмүүс урьдах төрөлдөө бурхны сургаалыг хүндэтгэж буяныг цаглашгүй ихээр үйлдвэл хойд төрөлдөө бурхны хутгийг олох буюу дээд жаргалангийн орноо төрөх болно. Хэрэв бурхны сургаалыг зөрчин нүгэл хилэнц үйлдвэл эцэс хойд насандаа хамаг зовлонг эдэлж, муу заяатай болон төрж урьдын үйлдлийн бүх хариуцлагыг эдлэх болно гэж олон зүйлийн хоосон домоглолоор ард түмнийг ятган мунхруулдаг байжээ.

	«Христосын шашны зарчим бол дарлагдагсдын эсрэг дарлан мөлжигчдийн хамгийн бузар хорт аргын нэг нь «урьд төрөлдөө» гэх ба эсхүл «бусдад хийсэн нүглийн шударга шийтгэл» гэх буюу үгүй бөгөөс төгс мэргэн бурхан тэнгэрээс түүний өмнө нүглээ гэмшин наманчилсан хүнийг сорьж байгаа нь тэр хэмээн номлодог юм2» гэж Энгельс бичсэн байдаг. Энэ бол мөн шарын шашны зарчимд салшгүй бүрэн хамаарагдана.

	Буддах шашны номлолоор бол манай дэлхийн бөмбөрцөг (дэлхий) нь хавтгай хэлбэртэй, түүний төв дунд Сүмбэр уул гэдэг маш том ариун нандин уул байдаг. Сүмбэр уулыг нар, сар, одон, мичид эргэж байдаг. Сүмбэр уулын дөрвөн талд дөрвөн том, найман жижиг тив, тэнгис далай байна. Газар дээр хүн амьтан орших, нар, сар, одон мичид дээр бурхан тэнгэр байдаг болно гэж номлодгоос гадна бүх ертөнц дээр байгаа хүн амьтан, бурхан сахиус, буг чөтгөр цөм хоосон юмсаас мөнх орших оюун сэтгэлийн ухагдах эх үүсвэрээс бий болсон гэх буюу тэр хоосон дотор хөдөлгөөн бий болсноор аяндаа агаар ус бий болж түүнээс үүсвэрлэн газар дэлхийд янз бүрийн амьтад, элдэв ургамлууд бий болсон юм гэж шинжлэх ухааны эсрэг тайлбарладаг юм.

	Саган цэцний эрдэнийн товчид энэ тухай дурдсаны товч утгыг өгүүлбэл: Эртний Энэтхэг, Төвөд, Монголд дэлгэрсэн шашны олон сударт номлосон нь:

	Ерөнхий бишрэлийн шүтээн гадаад сав ертөнц гэдэг бол гурван зүйлийн мандлаар тогтдог гэж дурджээ. Үүнд: «Хий мандал бол, нэн урьд хоосон агаарын арван зүгээс, их хий хөдөлж тулалдсанаас хий мандал болон тогтов. Хоёр дах усан мандал бол, өмнөх хийн дулаанаас их үүл цогцолж түүнээс үлэмж хур бууж хязгааргүй далай бий болж усан мандал болон тогтов. Гурав дахь Шүр мандал бол далай дээр, нарийн тооснууд нь сүүний өрөм тогтсон мэт тэр тогтоц бий болон алтан дэлхий нэрт шүр мандлын дунд, уулсын хаан жавхлант сүмбэр таг; долоон алтан уулс, долоон далай, дөрвөн их тив, найман өчүүхэн тивүүд нэгэн цагт тогтов». Гэхдээ нөгөө ерийн шүтэгч дотоод үр амьтдын бүтэц нь анхны нэгэн тэнгэр буурч хүн оронд төрснөөс үүсэн үржээд, өнгөт ертөнцийн арван долоон орон, өнгөгүй ертөнцийн дөрвөн орон, амармаг ертөнцийн 20 орон энэ гурван ертөнцийн зургаан зүйл, хамаг амьтан зэргээр бүтэв. Тэдгээр амьтнаас дөрвөн тивийн хүн амьтан бол, тэнгэрийн хувилгаан бүхий тоо томшгүй наслах, тэгэхдээ хөсөр хөлөөр явахгүй, огторгуйгаар халин явж самидын ариун идээ идэж эр эм умайгаас үл төрөн хувилгаанаар төрж, өөрийн биеийн гэрлээр нэгэн үе явж, дараа нь амьдрах идээний зүйлгүй болж хөсөр унаж газрын буртаг идээ зэргийг идэх явцын дунд таван нисваанисын анхны үүсгэл бий болно гэж номлохдоо: Түүний үргэлжлэл болгон хүн амьтны наслахуйн богино буюу уртын эцэслэх хязгаар, тэдгээрийн оршин тогтнох явдал бол зургаан галбын аль нэгнээр эцэс болж, дараах үе нь дээрх гурван мандлын тогтцоор дахин бүтэц нь бий болдог» гэж хоосон томьёоллын номлолыг дэлгэрүүлж байсан байна. Энэ бол байгаль ертөнцийн зүй тогтоолын хуулийн эсрэг бөгөөд ертөнцийг шинжлэх ухааны ёсоор үзэх үзлээс хүмүүсийг ангижруулан, тэднийг шашны будангуйрлын мухардсан төөрөгдлөөр явцууруулан хоосон номлолд итгүүлж бишрүүлэх гэсэн үзэл санааны нэг нь мөн болно.

	Шашны номлолоор бол дэлхий ертөнцөөс гадна үл үзэгдэх хоёр ертөнц байдаг. Нэг нь ухаан сэтгэлийн эх орших дээд тив буюу огт хоосон туйлын амарлингуй Нирваан дүрийн орон хэмээдэг, Хоёр дахь дунд тив гэдэг нь Нирваан дүрийг хараахан үзээгүй бөгөөд Бодисадын дээд жаргалангийн орон, үүнд Аминдаваа бурхны мэдэлд Диваажингийн орон байдаг гэж буддах шашны номлолд дурдахдаа Аминдаваа бурхан бол дээд тивд очиж Нярваа дүр үзүүлэх чадалтай боловч хүмүүсийг аварч, тус хүргэхийн төлөө өөртөө мөнхийн амгалангийн дүр үзүүлэхийг хүсэхгүй гэсэн учраас сүсэгтэн хүн бүхнийг Нирваан дүрийн оронд төрүүлэхийн тулд Аминдаваа бурхан (тэр гэгээн ертөнцөд) төрөл арилжихын бололцоог бий болгон нээсэн гэж шашны сургаалаар номлодог байжээ.

	Мөн шарын шашны номлолын дотор (үг хэл, санаа сэтгэл, үйл ажлаараа) хүнийг ч дайсагнахгүй, мөнхийн үнэн мөнийг таньж, арван хар нүглийг тэвчин, ариун их буяныг насан турш үйлдвэл жаргалын дээд зөв замаар явж бурхны бодь мөрийн хутгийг олох замаа засах болно гэж нам гүм наманчлан биширч байх авшгийн аман тангараг өгүүлэхийн тул тийнхүү номлолоор сурталчилж байжээ.

	Бурхны шашин, эрт цагт хинаяна гэдэг нэртэй байсан бөгөөд тэр нь бага хөлгөн буюу (авралын нарийн зам) гэсэн үг. Тэр үеийн шашин хурал, номын ёс бол жинхэнэ хөгжлөө олж завдаагүй байжээ. Гэхдээ бурхан буддахын төлөө зүтгэгчид нь түүний сургаалыг номлоход бүх биеэ зориулсан лам хувраг болсон хүмүүс л Нирваан дүр үзүүлж чадна гэдэг байжээ.

	(Авралын нарийн зам) гэдэг дэглэмийн шаардлага нь, шашныг өргөн олон түмний байгууллага болгохыг хязгаарлаж байсан гэх боловч дараа нь манай он тооллын нэгдүгээр зууны үед буддахын сургаалаар шинэ хэлбэр махаяна гэдэг, өөрөөр хэлбэл их хөлгөн буюу (авралын өргөн зам) гэгч болон үүсжээ.

	Тэр махаяна бол Хиниянагийн агуулсан Буддахын үндсэн (тогтоосон таалал) домгуудыг өөрчлөлгүйгээр лам байсан ч байгаагүй ч (аврал)-ыг олж болохын дээр Нирваан дүр олсон бурхан буддах Нирваанд ойртоод бурхан бодисад болохоор завдаж байгаа бодисад нар хүний төлөө энэлэн шаналахдаа тэнгэрээс газраа тогтмол бууж хүмүүст авралын тусламж үзүүлдэг гэж номлодог ажээ.

	Бас энхжиний орон ба тамын орон байдаг гэж сурталчлахдаа энхжиний орон бол элбэг дэлбэг буян хишиг бүрэн төгс орон, тамын орон бол гашуун зовлонг эдлүүлдэг бөгөөд түүний манлайд маш догшин сахиус эрлэг номон хаан бол буян нүглийг ялгаварлан буянтныг дэмжин, нүгэлтнийг шүүрдэн муу заяанд буюу тамын оронд шилжүүлэн шийтгэл үзүүлж байдаг болно гэж домгийн номлолыг улам гүнзгийрүүлэхдээ хүн түр зуур үхэвч түүний сүнс биеэс агшин зуур хөндийрөн яваад, эргэж бие махбодод ормогц хүн дахин амь орж сэргэдэг юм гэсэн (хий бодол)-той авцалдуулан өгүүлсэн нь:

	«Чойжид дагина гэгч түр үхээд эрлэг номон хаанаа бараалхаад байх зуураа эрлэгийн элч нар нүгэл үйлдсэн хүмүүсийн уушги зүрхээр нь цалмын гохоор дэгээдэн гал бадарсан ташуураар ташуурдан чирч тэднийг цувуулан авчрахад эрлэг номон хаан маш аймшигтай сүр бадруулан хилэгнэж тэдгээрийг «ал ал, цавч цавч» гэж мянган луун нэгэн цагт дуугарах шиг хашхиралдан тэд нарыг 18 тамын орноо чирэхүйд тэр нүгэлтэн хүмүүс нь эргэж хараад миний мэт арван хар нүглийг битгий үйлд, зовлонгийн далайгаас үл гэтлэх болно хэмээгээд бархиралдан сарвалзсаар халуун хүйтэн тамын орноо чирэгдэн явцгааж байв. Бас буяныг цаглашгүй их үйлдсэн хүмүүсийг эрлэг номон хаан баясгалангийн дүрээр хүндэтгэн өнгөрүүлэхүйд тэдгээр буянтан хүмүүс нь эргэж хараад миний мэт буян үйлдэгтүн! хэмээгээд, бурхан тэнгэрийн орноо шар гэрлийн солонго татсан замаар өөд нисэн өнгөрцгөөж байв. Чойжид дагина би эрлэг номон хааны соёрхлоор 18 тамыг хэсэж биечлэн нүдээр үзэхүйд хүйтэн тамд орсон хүн, бүх бие нь мөсөн цэврүү болон дэлбэрэн хөлдөж нэгэн үес үхэвч үйлийн үрээр дахин амь орж зовлонгоо эдэлж байв. Нөгөө халуун тамд орогсод нь бүх биеийн есөн сүвээр гал улбалзан шатаж, энэлэн шаналж байв. Үүнээс улам сүрхий Доржнилба гэгч тамыг үзээд олон амьтны тусын тулд эрлэг номон хааны захиа даалгавраар эргэж энэ биедээ төрөв гэж хэлэхүйд ар гэрийн доторх хүмүүс нь, уй гашуудал болж байснаа, гэнэт баясан, чи бүдрэн унаад сэргэв үү хэмээцгээж байв гэх зэрэг утгатай хоосон домог зохиолыг дэлгэрүүлэн нийтэлжээ. Энэ тухай «Чойжид дагинын тууж» гэдэг номоос үзэж болно. Энэ бол олон түмнийг мунхруулан төөрөгдүүлж байгаа шашны хоосон зохиомол аргуудын нэг нь юм.

	14-р зууны үед төвөдийн лам богд Зонхова нь (1357—1419 онуудад) Буддахын шашны номлолд өөрчлөлт оруулж, шар малгайтны шашныг бий болгосон гэх бөгөөд богд лам Зонхова ба түүний талынхнаас амьд бурхан гэх буюу хутагт хувилгаад, лам хуврагийг шүтэх болгосны зэрэгцээгээр буддахын ёсны ламын шашны үе залгамжлах байгууламж, сүм хийдийн дотоод дэглэмийн асуудал, хурал номын ёс гүйцэтгэх зохион байгуулалтыг улам гүнзгийрүүлжээ.

	Буддах шашин бол Энэтхэг орноос уламжлалтай төв ба Дорнод Азийн олонх орон, Хятад, Япон, Монгол, Балба, Бирм зэрэг орнуудад аль нэгэн хэмжээгээр нэвтрэн дэлгэрчээ.

	Ламын шашин бол хутагт хувилгаадын дүрийг залгамжлан тодруулах лам хуврагт ард олныг шавилуулж багш шавийн барилдлага тогтоож, багшийн үг бол нүгэлгүй, буянтай, үнэн бөгөөд, худал биш, сайныг зааварлаж, элдэв мууг зайлуулах ач авралтай гэх зэргээр ард олныг ятган тэдний аж амьдрал үзэл санаанд гүнзгийгээр нөлөөлж нэгэн насны турш дарлал мөлжлөгийг номхон хүлцэнгүйгээр хүлээж байхыг номлодог юм.

	14-р зууны үед, Төвөд оронд нийтийн шашин болж дэлгэрсэн Шар малгайтны шашны номлогч Богд лам Зонхова хэмээх Лувсандагвын дотнын шадар шавь бөгөөд олонд бишрэгдсэн Гэндэндова гэгээний хэрээсэлсэн үгийг үндэслэж, түүний шавь нараас хойчийн хувилгааныг эрэн сурвалжилсаар Гэндэнжамц нэртэй хүүхдийг тодруулан өргөмжлөн тахилж, шашны толгойлогч хоёрдугаар лам болгожээ.

	Тэр хувилгаан Гэндэнжамц нь шарын шашныг толгойлж явсаар 68 нас хүрээд нас нөхөцжээ. Түүний оронд Содномжамц гэдэг ламыг Төвөдийн шашны гуравдугаар лам болгон өргөмжлөн шүтэцгээж байв хэмээжээ.

	Төвөд орноо үүсэн дэлгэрсэн ламын шашны нөлөө монголын томхон хаад, ноёдын дотор нэвтэрч бүхий үед, Манжийн хааны харгис бодлогоор тэр шашныг дэмжиж, түүгээр зэвсэглэн монголчуудыг өөрийн эрхшээлд хүлцэнгүйгээр колоничлоход таатай нөхцөл гэж талархан үзэж байв.

	Манжийн хааны улс төрийн бодлогын түлхээсээр (Өмнөд) өвөр монгол дахь Түмдийн Алтан хаан, Ордосын хутагтай цэцэн хунтайж тэргүүлэн «Хөх нуурын цавчил» гэдэг газраа 1577 он шарын шашны сүм байгуулжээ. Үүний дараагаар 1676 онд улаан луу жил Алтан хааны урилгаар Төвөдийн шашны гуравдугаар лам Содномжамцыг хөх нуурын тэр сүмд урьжээ.

	Түмдийн алтан хаанаас тэр лам Содномжамцыг маш ихээр хүндэтгэж ирэх замд нь гурван удаа угтлагын ёслолоор үлэмж их бэлэглэлийг өргөж мөргөлийг хийж байжээ. Жишээ нь нэн тэргүүний угтлагад Юн Си Бу-гийн барих дийчин, Ордосын Хатан баатар, Түмдийн маханз багш тэргүүлэн 800 хүмүүсийг угтуулахдаа эрдэнийн зүйлс, эд бараа ба морь тэмээдийг өргөн золгожээ.

	Дараагийн хоёр дахь угтуулд Ордосын Чин баатар, түмдийн Зоригт ноён тэргүүлэн 1000 ардыг угтуулахдаа 5000 бэлэг барьж мөргөсөнд хоосон газраас булаг урссан мэт асар их бишрэлийг олжээ.

	Эцсийн гурав дахь угтуулд, Ордосын цэцэн Хун тайж, түмд Даян ноён тэргүүлэн 3000 ардаар угтуулж элдэв хадгийн зүйл ба магнаг, хив торго, алт, мөнгөн буйлтай тэмээд, эрдэнэсээр чимэглэсэн алтан тоноглол бүхий эмээлтэй морьдыг оролцуулан түмэн тоот бэлгийг өргөж мөргөхүйд хамгийг мэдэгч дөрвөн мутарт хогшим бодисад илтэд болон тэр лам цэцэн Хунтайжийн нүдэнд үзэгдэх мэт сүсэглэл төрөв өө хэмээжээ.

	Түүний маргааш нүүж явтал хамгийг мэдэгч Содномжамцын хөлөглөсөн норов жанцан гэдэг хээр морины гишгэсэн мөрөөр зургаан үсэг хувилан гарсан юм шиг хий бодлын бишрэлээр тийм сэтгэгдэл тэдэнд үзэгдэх мэт сүсэглэл төрүүлэв хэмээжээ.

	Содномжамц лам тэр урилгаар аялан явах замдаа Улаан мөрөн ба Гүн эрхий гэдэг газруудад хоноглох шөнө Богд Хаянхирваагийн зарлигаар их хүчит Махгал, бэлэг өргөн Шашныг сахихын үйлсийг дурдан зарлиг буулгасан нь: Монгол газар дахь тэнгэр, лус, шунам, онгод, адгуус, араатныг эрхэндээ оруулах тангараг авлаа гэх мэтийн оргүй худал үгсээр бишрэлийг төрүүлэх бэлтгэлийг хийсээр Алтан хааны ордонд иржээ.

	Түмдийн Алтан хаан, Ордосын цэцэн Хунтайж тэргүүлэн Хөх нуурын цавчилд байгуулагдсан сүмдээ Содномжамц ламыг залж (Будда) Шарын шашны ба түүний шинэ салбар ламын шашны номлол цээрлэл зэргийг хүлээн авч маш их биширч өргөл хүндэтгэлийг үйлдэж Содномжамц ламыг «шарын шашны эзэн Очирдарь далай лам» гэдэг цол өргөмжилж 100 лангийн алтан тамгыг өргөжээ.

	Мөн Содномжамц ламаас монголын алтан хааны өргөмжлөлийн хариу болгож, алтан хаанд «Их тэнгэрийн асрал» хэмээх цол шагнажээ.

	Алтан хаанаас Монгол дахь хуучин ёсны муу журмыг тасалъя гэж Содномжамц ламд айлтгаснаар алтан хаан ба түүний дүү Сүмир, Хунтайж, Хүйшир багш нарын хамтаар их зээлд цугларсан олон түмний дунд Содномжамц лам заларч, Хятад, Төвөд Монгол бүгдээрээ арван буяны, цаазын номыг уншлага болго. Үхэгсдийн хойноос зориулж амьтан битгий ал, бурсан хуврагуудыг зодож доромжлохыг цээрлэ. Онгодын дүрс хөргийг түл. Жил сар, өдрийн тахилгад амьтан алахыг зогс. Онгодын оронд зургаан мутартай Махгал бурхны хөргийг гурван цаазаар тахиглаж бай. Сар бүрийн 15, битүүн, шинийн найманд бацгийн санваар сахь. Булаах дарлахыг цээрлэ. Маань мэгзмийн зэрэг чухаг дээд гурвыг ямагт тахиглаж сайн журмыг баримтал, гэх мэтчилэн дэлгэрэнгүй ухуулан номложээ.

	Үүнээс гадна Ранжамба буюу Гавж бологсдыг тайж нарын зэрэгт, гэлэнгүүдийг тавнан, зайсангуудын зэрэгт дэвшүүлэн хүндэтгэж байхын дээр Тойн ба увши, увшинз нар номын төрөөс давж гэргий авах, амьтан нядлах, тэрсүү суухыг шууд хориглож, хэрвээ зөрчвөл номын засгаар нүүрийг хүдэгдэж, сүм шүтээнийг гурав дахин буруу эргүүлж дараа нь албанд оруул гэжээ.

	Мөн Содномжамц далай ламаас эртний номын хаан Пагва ламын номлолын ёсоор дөрвөн зүйлийн санваар бүхий хуврагуудыг аян ав гэх мэтчилэн хөдөлмөрт битгий оруул. Тэднийг албан гувчуураас чөлөөлж шашин төрийг төвшин байгуул гэжээ. Үүнээс гадна Өөлдийн хүмүүсийг өглөгийн эзэн болгож, Алтангэрэл гэдэг номыг олноор орчуулж, шашны журмыг тогтоов. Түүнчлэн монгол оронд шашин дэлгэрүүлэхэд хувь нэмэр болгож монголчуудыг өглөгийн эзэн хэмээж, түүний хойно ширээт Хүйшир гэгчээр Юмзэй барандүйсэлийг монгол хэл дээр орчуулж хурлын уншлага болгожээ.

	Энэ үесээр халхын Жалайр Хунтайжийн ач Онох үйжин ноёны ахмад хөвгүүн Авдай хаан, далай лам Содномжамцтай учирч номын авшиг хүртээж шарын шашныг өөртөө бий болгон шүтэх хүслээр Хөх хотын газраа очиж далай ламд булганы арьсан бүрээстэй гэр, 1000 агт, эд эдлэл зэргийг өргөж далай лам Содомжамцаас номын ёсны барилдлагыг авч шарын шашинд бишрэн шүтэх болжээ.

	Далай лам Содномжамцаас Авдай хаанд бурхан шүтээн зэргийг өгч Авдай хаанд «Очирваанийн хувилгаан» хэмээж, «Очир бат түшээт хаан» цол өргөмжилж, Авдай хаан нутагтаа буцаж ирээд, үүний урьд 1229 оны орчим Өгөөдэй хаан сууж байсан ба дараа нь Тогоон Төмөр хаан сэлбэн барьж нийслэл болгож байсан Шарга Азарга хэмээх Шанхт уулын ар дахь хуучин балгасны суурин дээр 1586 онд (Эрдэнийн эрих) Эрдэнэ зуугийн сүмийг байгуулж Далай ламаас өгсөн бурхан шүтээнийг залж тахиглах болов.

	Энэхүү сүмийг Далай ламаас Эрдэнэ зуу гэж нэрлэсэн учраас Халхын шүтээн Эрдэнэ зуу гэж нийтэд алдаршжээ. Ийнхүү шарын шашин монголчуудын дунд дэлгэрсэн тухайн баримтууд бол, тэр үеийн түүхийн холбогдол бүхий (Эрдэнийн эрих) Саган Цэцний Эрдэнийн товч, Зава Дамдины Лавай инээсний дууны эгшиг гэх мэтчилэн бас бус олон баримтаар нотлогдон тодорхойлогдож байгаа болно.

	Мөн 1587 онд, Цахрын Лигдэн хаан, Амудай Хунтайж нар Далай ламд мөргөхөөр ирэхдээ алт мөнгө, эд агуурсан, морь тэмээдийг олноор өргөн барьж шарын шашныг шүтлэг болгон биширч номын авшиг сахилыг хүртжээ.

	Тэр үеэс эхлэн Халх Монголд шарын шашин хүчтэй дэлгэрэхийн зэрэгцээгээр Бөөгийн мөргөлийн шүтлэг цохигдож зохион байгуулалт ч үгүй болон, монгол нутгаар тархамдан бараг нэг хоёроороо хэсүүчлэн энд тэнд явах болжээ.

	Халхын Авдай хааны уламжлал бол, монголын Чингис хааны 15-р үеийн ач Батмөнх даян хааны арван нэгэн хөвгүүний отгон хөвгүүн Гэрсэнз Жалайр Хунтайж хэмээн өргөж, уг газарт сууж харьяат ардыг долоон хошуу болгон хуваарилж, түүний долоон хөвгүүдэд тушаан захируулж зүүн, баруун хоёр гар гэж, зүүн гарыг захирсан нь, түүний гуравдугаар хөвгүүн Онох Үйжин ноён, мөн тавдугаар хөвгүүн Амин Дураал, баруун гарыг захирсан нь түүний ахмад хөвгүүн Ашигай дархан Хунтайж гэж байжээ. Онох Үйжингийн ахмад хөвгүүн Авдай хаан бөгөөд, түүний хөвгүүн Совгоодой Эрьеэхий Мэргэн хоёр, Эрьеэхий Мэргэний ахмад хөвгүүн түшээт хаан Гомбодорж юм. 1635 он хөхөгчин Гахай жил өндөр гэгээн Лувсандамбийжанцанг Түшээт хаан Гомбодоржийн хатан Ханджамц усан зүйл буюу есөн зүйл цэцэг ургасан ёсон зүйл гэдэг газар төрүүлжээ.

	Халхын бага хаадын дотроос түшээт хаан Гомбодорж бол феодалын ноёрхлыг өөрөө эзэмших эрмэлзлээр шарын шашныг эрхэмлэн, төрсөн хөвгүүн Занабазарыг шашны толгойлогч болгохыг нэн чухалчилж бүхийд халхын зарим хаад хамт зөвлөлдөн хөвгүүн Занабазарыг 7 нас хүрмэгц «ширээт Цагааннуур хэмээх» газраа байгуулсан сүмийн толгойлогч болгон өргөмжилж «Лувсандамбийжанцан хутагт» гэж алдаршуулжээ. Үүнээс хойш монголын шарын шашны тэргүүн лам болгож, цэцэн хаан Шоолойгоос гэгээн цол өгөв гэжээ.

	1649 он шаргачин үхэр жил халхын гэгээн Лувсандамбийжанцан баруун зууд (Лхас) очиж Банчин Эрдэнэ Лувсанчойжинжалцанд бэлэг барьж гэцэл санваар авч, 1650 онд Төвөдийн Далай лам Наваан Лувсанжамцад ихээхэн бэлэг өргөж, Далай ламаас «хувилгаан Жавзан Дарнад» гэх буюу «Жавзандамба хутагт» хэмээн цол өргөмжилжээ. Ингээд 1651 он цагаагчин туулай жил Төвөдөөс 600 ламын хамтаар эх нутагтаа буцаж ирлээ. Ийнхүү 600 ламыг ирүүлсэн нь шарын шашны номлолыг монголд маш өргөн дэлгэр сурталчлуулахаар зориуд явуулсан хэрэг юм. Тэдгээр лам нар монголд ирээд сүм хийдүүдэд шавилан сууж шашны үзлийг дэлгэрүүлэх талаар бололцоотой бүхнийг хийж эхэлжээ. Ингэж сүм хийдүүдийн лам нарын тоо олшрохын хамт монголын феодалын эрх ашгийг хамгаалагч шарын шашныг дэлгэрүүлэгч олон тооны хутагт хувилгаад гарч ирсэн байна. Тухайлбал: Өвөр Монголд Донхор Манзшир хутагт, халх монголд Жалханз хутагт, Заяа Бандид гэх мэтчилэн хувилгаад нар шинээр төрөн гарч сүм хийдүүдийг үүсгэн байгуулж шашныг цаашид дэлгэрүүлэх голомтуудыг бий болгосоор байлаа.

	Монголд шарын шашныг хүчтэй дэлгэрүүлэх голомт болсон Эрдэнэ зуу байгуулагдсаны дараагаар тус улсын уудам нутагт энд тэнд хэд хэдэн сүм хийдүүд байгуулагдаж, шашны хурал номыг хурж байв. Үүнд: 1610 хэдэн оны үест Түшээг хаан аймаг, (Сүүлчийн нэрээр) бишрэлт гүн Сундуйн хошууны өмнөд этгээд хөгнө Тарнийн хийд, 1647 онд Жавзандамба хутагт халх нутагт Рибугжинганданшадивлин гэдэг баруун хүрээг байгуулсан ба 1654 онд Хэнтий уулын өвөрт сүм хийд байгуулагдаж шашныг цаашид дэлгэрүүлэх уурхай нь болж шашны хурал номыг явуулах ажлыг зохиож байжээ.

	1651 онд Өргөө буюу Их хүрээнд Амдугай Жас, Сангай, Зоогой, Хүүхэн ноёны, Дархан эмч, Өрлүүд гэх зэрэг долоон аймаг хэмээх нэртэй жасыг олны хөрөнгөөр бий болгож шашны хурал номыг гүйцэтгэж байсан гэдэг баримтууд бий болно. Үүний зэрэгцээгээр монгол хэл дээр шашны ном орчуулж зохиол гаргах явдал хүчтэй явагдах болов. Жишээ нь Цахрын Лэгдэн хааны үед лам Гунгаа Одсор толгойлж, Лозов нар эвсэж ганжуурын ботиудыг бүрэн төгс орчуулж хэвлэж гаргаснаас гадна Манзшир эзэн тэнгэрийн тэтгэсэн хааны зарлигаар жанжин Ролбодорж тэргүүлэн, Гандан, Сэрдэв хоёр голлож, мэргэд Лозов нар Данжуур хэмээх их хөлгөн судрыг орчуулсны дээр монгол хэлээр ном орчуулахад чухал хэрэгтэй даягийг зохиов гэж Эрдэнийн эрих хэмээх дэд дэвтэрт дурджээ.

	XVII зууны үеэс Манжийн хаад, монголчуудыг өөртөө дагуулан авахын тулд монголд хүчтэй дэлгэрч байсан шарын шашныг өөрийн бодлогын зэвсэг болгон ашиглах явдлаа цаашид гүнзгийрүүлэхийн хамт, монголын феодалуудын өөр хоорондын зөрчил тэмцлийг ашиглаж хүчийг нь сулруулан сарниулж өөртөө талтай байгаа хэсгийг нь дэмжин тэтгэж нэгийг нь нөгөөгөөр нь цохиулан өөрийн эрхшээлд монголыг оруулж авах бодлогыг тууштай явуулж байлаа. Энд Галдан бошгот, Түшээт хаан, Засагт хаан нарын хооронд 10 гаруй жил явагдсан өш хонзонгийн тулалдааныг дурдаж болно.

	Тэр үеэс хойш Манжийн хаант засгийн улс төрийн бодлого бол монголд идэвхжин дэлгэрч байгаа шарын шашныг Төвөдийн далай лам гэх мэтчилэн толгойлох том лам нар ба хар феодалуудыг далдуур ашиглан монголчуудыг өөрийн эрхшээлд шууд колоничлох явууллагаа идэвхжүүлэн эхэлжээ.

	1691 он цагаагчин хонин жил Долнуурын газарт Түшээт хаан Цахуундорж, Өндөр гэгээн Лувсандамбийжанцан нар тэргүүлэн халхын долоон хошууны хаан Жонон тайж нар чуулж 5 харьяат олон түмэн ардаа дагуулан Манж улсад дагаар орох эрмэлзэлтэй байсан тэр завшааныг Манжийн Энх-Амгалан хаан тааламжтайгаар идэвхийлэн хүлээн авч өөрийн биеэр хүрэлцэн очиж мөн оны таван сард Түшээт хаан, Өндөр Гэгээн Жавзандамба хутагт болон олон ноёд тайж нарыг өөртөө бараалхуулан их хурим хүртээж, хүндэт хишиг шагнал олгож, цэргийн байдлыг танилцуулан түшээт хаан, цэцэн хаан нарт уг цолыг хэвээр олгож, засагт хаан аймгийн Цэвээнжавыг «Чин Ван» цолоор өргөмжлөөд, түүний ахын хэргэмийг залгамжлуулан хаан цол шагнаад олон хошуудын ноёдыг Ван, бэйл, бэйс, гүнгийн зэрэг хэргэмээр өргөмжилж харьяат олон ард ба цэргийг захируулаад Өвөр Монголын 49 хошууны дүрмийг үлгэрчлэн гурван аймаг 34 хошуу болгон засаг тавьж түүний дотор нь ард олныг сумаар хуваарилан зохиожээ.

	Монголыг манжид ингэж дагаар орсноор Энх-Амгалан хаан манжийн ноёрхлыг цаашид бататган бэхжүүлэх явдлаа шарын шашнаар дамжуулан биелүүлэх ёстой гэдгийг ойлгож шашны нөлөө бүхий том феодалууд сүм хийдүүдийг зүйл бүрээр дэмжин тэтгэж, шарын шашны үзэл суртлын нөлөөг монголын ард түмний дунд бүхий л аргаар дэлгэрүүлж эхэлжээ.

	Ингээд Манжийн хаанаас Өвөр монголын хар феодалуудын хэргэм зэргийн дэс дараагаар мөнгөн шагнал олгож, Монголчуудын (сэтгэлийг нийлүүлэхийн төлөө) Долнуурт «Буяныг цугларуулагч» гэдэг сүм байгуулаад өвөр ар монголын хошуу бүрээс хүмүүсийг лам болгон суулгаж төр шашныг хослуулан өөрийн эрхшээлийг бэхжүүлжээ.

	Манжийн хаад монголын ард түмний эв нэгдлийг задран бутраах, бие биеэс нь саланги байлгахын тулд орон нутгийн зохион байгуулалтыг дахин дахин өөрчилж олон аймаг хошуу болгон хувааж, сүм хийдүүдийн тоог олшруулж байв.

	Энх-Амгалангийн гучдугаар оноос (1691 он) тэнгэрийн тэтгэсний хоёрдугаар он (1787 он) хүртэл 74 хошуу байсныг Манжийн хаадаас гадаад монгол дахь феодалын зохион байгуулалтыг жижиглэн бутаргаж ард түмнийг тус бүрд нь чандлан захирах засгуудыг тавьж хамжлагат ёсыг шинэчлэн хуваарилж дарангуйлан мөлжиж байхын тулд тэдгээр ард түмнийг эсэргүүцэлгүй шашны номлолыг дагаж журамлах хууль зүйлийг нийтлэн тогтоожээ.

	Манжид дагаар орсноос хойш халхын феодалууд манжийн хаанд тал засаж Манж хаадын шавдан бататгах «түмэн өлзийн ном» уншуулж байхаар хошуу шавь бүрд дөчин тоот (40 ламын) хурлыг тус тус байгуулсан нь сүм хийдийн лам нарын тоог олшруулах нэгэн эх булаг нээгдэж, монгол орны газар сайгүй шашны нөлөө улам бүр өргөжихөд ихээхэн түлхэц боллоо.

	Манжийн хаанаас тэдгээр сүм хийдэд дурсгалын нэр олгож түүнийг бүхий л талаар хөхиүлэн сайшааж, тэтгэн дэмжиж олон түмэнд алдаршуулан тэднээр хүрээлүүлэхэд бололцоотой бүхнийг хийдэг боллоо.

	Тэнгэрийн тэтгэсний 18 дугаар он харагчин тахиа жил (1753) Манжийн хааны зарлигаар Ховдод Хоовойн сайд, бас халхын дөрвөн аймагт чуулган дарга тус бүр нэг, Дөрвөдийн аймагт чуулган дарга, дэд чуулган дарга нэжгээдийг тавьж, дараа нь Тэнгэрийн тэтгэсний 242 дугаар он улаагчин тахиа жил (1777) зарлигаар хүрээнд сууж хэрэг шийтгэх сайд тавьжээ.

	Халхын түшээт хаан аймгийн 20 хошууг нэгэн чуулган болгон, Хан ууланд чуулган нийлэх, Цэцэн хан аймгийн 22 хошууг нэгэн чуулган болгон, Хэрлэн Барс хотод чуулган нийлэх, Засагт хаан аймгийн 17 хошууг нэгэн чуулган болгон, Заг голын эх Биндэрьяа нуурт нийлэх, Сайн ноён хаан аймгийн 21 хошууг нэгэн чуулган болгон цэцэрлэг Мандалд нийлж байхаар дагаж шийтгүүлжээ. Нэн ялангуяа 18-р зууны дундуур үеэс хойш нэгэн хошуунд хэд хэдэн сүм хийд ард түмний хөрөнгөөр байгуулагдаж явсаар хамжлагын баг, сум, отог болон зарим өртөө, харуулын зэрэг газруудад суварга буюу сүм дуган барьж, тэдгээрийг түшиглэн шашны хурал номын үйлдлийг гүйцэтгэх жасуудыг ард түмний үлэмж их эд хөрөнгийг хуралдуулан бий болгохын зэрэгцээгээр түүнд шавилан суух лам нарын тоо улам олширч, шашны төв, сүм хийд, лам нарын нөлөө маш их өргөжин хүчтэй болжээ.

	Ингэж шарын шашны нөлөө хүчтэй болж сүм хийд ба лам нар олшрохтой зэрэгцэн сүм хийдийг толгойлох хэргэм тушаал бүхий том лам нарын дотроос хутагт хувилгаад олноор төрөн гарсаар байв. Зөвхөн олонд алдаршиж байсан хутагт хувилгаадын нэрсийг дурдахад, Ялгуулсан хутагт, Ноён хутагт Нар Банчин, Чин сүжигт, Номон хаан гэх мэтчилэн хутагт хувилгаадыг нэрлэж болно. Эдгээр хувилгаадыг Далай лам ба Манжийн хаадаас хутагт цол, тамга өргөмжлөн, хэргэм ямба олгож бэхжүүлэн иржээ. Эдгээр хутагт хувилгаадын олонх нь ноёдын хөвгүүд бөгөөд, ингэж хувилгаан болгохыг тэр үеийн ноёд ихээхэн тэмцэлдэн чармайж байжээ.

	1688 онд Манжийн Энх-Амгалан хааны зарлигаар Өндөр гэгээн Жавзандамба хутагтыг ихэд эрхэмлэн хүндэтгэж 1701 он хүртэл жил бүр өөрийн нийслэлд урих буюу хишиг хүртээж, ламын шашны тэргүүн, монголын доторх дээд лам нарыг өргөмжлөн, дорд лам нарыг дагуулан шүтэх бишрэлийг хязгааргүй болгож, монголын Хан, Ван, Бэйл, Бэйс, Гүн засгийн зэрэг олон хошуудын хооронд нам гүм энх төвшнийг тэмдэглэж (харагчин туулай жил баяр болоход Өндөр гэгээн Жавзандамба хутагт таны биеийг урина. Тэр их баярын жилд эрхбиш ирэгтүн битгий март гэж байв хэмээжээ. Энэ бол манжийн хаадаас монголын шарын шашны толгойлогчдыг өөртөө татан авч, улмаар манжийн ноёрхлыг бэхжүүлж байсны нэгэн тод гэрч мөн.

	Лам нарын тоо улам олширч шашны нөлөө нэмэгдсэнтэй холбогдуулж 1707 онд хүрээний хэргийг эрхлэх хамба, мөн Да ламыг бий болгож 1723 онд хүрээний хэргийг шийтгэх лам, хар шавь нарыг захирах эрдэнэ Шанзодовт тамга олгож, түүний эрх тушаалыг нэмэгдүүлснээр Шанзодовын Яам байгуулагдаж шашны хурал номын хэрэглэгдэхүүнийг эрхлэн гүйцэтгэхийн хамт шавь нарын хэргийг захиран шийтгэхээр барахгүй, халхын дөрвөн аймгийн чуулгантай эрх сацуу харилцаж байснаа хожим нь илүү эрхтэй болгосон нь манжийн төр, шашны байгууллагыг дэмжиж байсныг харуулж байна.

	Манжийн хаадын ивээлээр халхын Жавзандамба (Өндөр гэгээн) тэргүүтэй том феодалууд болон, нөлөө бүхий хутагт хувилгаадын дэмжлэгээр шарын шашныг хөгжүүлэн дэлгэрүүлэхийн хамт хар феодалуудын харгис ролийг шашны бишрэлийн хуурамч суртлаар өргөмжлөн бэхжүүлж ийнхүү хар шар феодалууд бие биеэсээ харилцан дэмжиж, ард түмнийг сорон мөлжиж дарангуйлан захирч байхаас өөр эрмэлзэл тэдний олонход өчүүхэн ч байсангүй.

	1736 онд хоёрдугаар өндөр гэгээн, манжийн хааны зарлигаар ийвэнгийн газар сүм хийд байгуулж, түүнээ Амар баясгалант гэж нэрлэж, буяны шүтээн гэж өргөмжлөн жуух бичиг3 өгчээ. Манжийн хааны соёрхлоор энэ хийдэд удаа дараагаар аравнай өргөж байжээ. Энэ үед сүм хийдийн толгойлогч тамгатай хутагт хувилгаадын тоо улам олширсоор байлаа.

	Монгол оронд шашны хурал номын төв болсон хийдүүд шинээр байгуулагдах явдал мөн л үргэлжилсээр байв. 1747 онд их хүрээг Сэлбийн голд байгуулан зассан ба энэ үед донхор Манзшир лам, хан уулын өвөрт Дашчойхорлонгийн сүмийг байгуулжээ.

	Монголчууд нь Манжийн эрхшээлд орсноос хойш Чин улсын харгис засгаас монгол хүний нэрийг эрхбиш монгол буюу Манж утгаар нэрийдэж, Хятад нэр ба үсэг бичгийг сурч болохгүй, мөн Хятадыг дуурайж, байшин барих буюу ший жүжиг дуулах зэргээр хуучин суртлыг халж болохгүй. Түүнчлэн Манж Хятад нарыг эхнэр хүүхдээ авч гадагш гарах буюу монгол эхнэр авахыг тэр үедээ цаазалж байсан боловч, тэр нь сүүлдээ урсгалаараа өөрчлөгдөж, харин Манжийн сүүлчийн хаад нь монголын феодалуудыг өөртөө ашиглах зорилгоор (ураг холбох) засгийн товчоо гэдгийг байгуулж, өөрсдийн ураг төрлийн итгэмжтэй эмэгтэйчүүдийг (Гүнж) монголын Хан, Ван, Бэйл, Бэйсийн гэргий болгон өгч ураг андын холбоогоор эзэрхийлэх эрхшээлээ бэхжүүлэхийн бас нэг хэлбэр болгожээ. Тэдгээр (Гүнж)-ийн үрс тайж, ураг төрлийн угсааны тайж нар олширч, Сайшаалт Ерөөлтийн аравдугаар оны (1805) байдлаар 400 гаруй хүн, Төр Гэрэлтийн арван есдүгээр оны (1839 он) үед хоёр мянга орчим хүмүүс болон төрөл төрөгсөд нь ийнхүү олширч байв хэмээжээ. Энэ бол манжийн хаадаас монголын феодал язгууртнуудыг өөртөө татаж, тэдний гэр бүлийг урхинд оруулж улам ойр шадарлан түүгээр дамжуулан өөрийн ноёрхлыг бэхжүүлэх гэсэн бас нэг арга нь юм.

	1795 он буюу Тэнгэрийн тэтгэсний үеэс хойш Өвөр Монголд Хятадын худалдаачин нэвтрэн олширч дараагаар халхын аль нэгэн төвлөрөн бүхий нутгаар худалдаачид ирж буцаж байсныг тэр үеэс эхлэн Оросын ба гадаадын худалдаачин нэвтрэн ирэх явдалтай холбогдуулж, манж чин улсын төрөөс «иргэнийг үржүүлж, захыг бататгах засгийн арга» гэдгээр хятад хүмүүсийг монголд чөлөөтэй явуулах явдал нь нэн ялангуяа Бадруулт төрийн эхний үеэс (1875 он) эхлэн улам олширч, худалдаа хийгчид мөнгө хүүлэгчдийн пүүс, дэлгүүр бий болж, түүнээс салбарлан доншуур наймаа хийгчид нь газар бүр тархаж түр буюу бүрмөсөн байрлахын хажуугаар сүм хийдүүдийг түшиглэн бурхны дүрс баримал ба зургийн урлал хийх буюу сүм суварга барих зэрэг ажил хөдөлмөрөөр амьдрагчид цөөнгүй болжээ.

	Халхын гол шүтээн (Эрдэнийн эрих) Эрдэнэ Зуу бол шарын шашны төв нь болж, шашны суртлыг дэлгэрүүлэн лам нарыг төвлөрүүлэн, хурал, номыг тогтмолжуулан бурхан шүтээнийг нэмэгдүүлж, тахиглал ба авралын мөргөл, эргэл, даатгал гэх мэтчилэн зүйл зүйлээр олон нийтийн өмнө сүсэг бишрэлийн төв нь болж байв.

	Шарын шашны тэргүүн Жавзандамба хутагт Өндөр гэгээн Лувсандамбийжанцангийн бие нэгэн газраа удтал байрлаж суусангүй, 1654 оноос эхлэн Цэцэн хан аймгийн нутаг Хэнтий уулын өвөрт нэгэн сүмийг 26 жил орчим хугацаанд барьж суурьшил бүхий хүрээ хийд болгох гэж байсан боловч, Галдан бошготын дайны хөлөөс зугтаж явсаар 1700 он цагаан луу жил Жавзандамба хутагт (Өндөр гэгээн) халхад буцаж ирээд, тэр сүмийг сэргээсэнгүй, харин 1706 он улаан нохой жил цэцэрлэгийн Эрдэнэ Толгой гэдэг газраа их хурлын дуган байгуулж жинхэнэ их хүрээний үүсгэлийг бий болгожээ. Их Хүрээнд урьд байгуулагдсан 7 аймаг гэж байсан Лам нарыг өргөтгөн, түүний дэргэд олон сүм дуганыг нэмэн барьж жасуудыг олшруулан, лам олноор суурьшин сууж, тэдгээрийг дагалдан харчууд бий болж шашин хурлыг дэлгэрүүлэн түүний нөлөө улам өссөөр шарын шашны жинхэнэ төв болж ирэхлээр Эрдэнэ Зуугийн лам нарын бөөгнөрлийн байдал нь аажимдаа эд материалын талаар татагдан Их хүрээнд шилжих болжээ. 1805 оны улаан барс жил Их хүрээний газар Дуйнхарын сургуулийн дацан, Дэчингалав, Гүндэрваа поброн гэдэг орд байгуулан олон зүйлийн хурал эхэлж хурав. 1807 онд Дэчингалавын сүмийн дээврийг алт шармалаар хийж, уг өргөөг өөрчлөн шашны бадруулагч сүмийн ойролцоо Шадивлинпэлжанчивлин нэртэй даяаны хүрээг байгуулав.

	Ялангуяа 19-р зууны эцэст 20 дугаар зууны эхний үед зүүн хүрээ, мөн Гандандэгчилэн хоёр ихээхэн алдаршин хөгжиж, шарын шашны нөлөө бүхий том лам нар үүрлэн сууж, ард түмнийг сорон мөлжиж, эдийн засгийн ноёрхол нь Шанзодовын Яамны шаахай, ташуур, банз, мөглөнгийн хавчлагаар харгислал дарлал улмаар нэмэгдэж их хүрээ, 7 дацан, 29 аймаг гэж байгаад дараа нь 30 аймаг жас болон өргөжихийн хамт сүрхий баяжжээ. Энэ үед тамгатай хутагт хувилгаад 22-ын дотор үлэмж нөлөө бүхий хутагт нарыг нэрлэвэл: Эрдэнэ Бандид, Хамба хутагт Шива ширээт, Наран хутагт, Егүүзэр хутагт Манзшир хутагт, Хүүхэн хутагт, эдгээрээс гадна Халхын олон хошуудад зуу гаруй хувилгаад, сүм хийд, жас нарыг товчлон нөлөөлж байжээ. 

	Зөвхөн Жавзандамба хутагтын шавьд 25 хутагт хувилгаад байсан бөгөөд анхны үед халхын хутагт хувилгаадыг тодруулахад манжийн хаан, Далай лам, Банчин эрдэнээс нэр заан өгч тодруулдаг журамтай байсан бол дараа нь тэр зарчим нь өөрчлөгдөж Богд Жавзандамба хутагтаас нэр зааж хутагт хувилгаадыг тодруулдаг болж яван явсаар сүүлийн үед ихээхэн нөлөө бүхий хутагт нараас хувилгаадыг бий болгох хандлага үүсэн дэлгэрэх байдалд шилжиж иржээ. 

	Манжийн харгис засгийн бодлого бол монголын хар шар феодалуудыг үзэл суртлын талаар нэгтгэн зангидахын нэгэн чухал нөхцөл нь Жавзандамба хутагт (өндөр гэгээн) гэх мэтчилэн тэдгээрийн хойд дүр бүхнийг өөрийн хяналтын доор далай ламын заалтаар тодруулж байх бодлогыг хослон явуулж, Монголчуудын дотроос Богд Жавзандамбыг тодруулахыг улс төрийн талаар осолтой гэж болгоомжлон гуравдугаар Жавзандамба хутагтаас эхлэн наймдугаар Жавзандамба хутагтыг дуустал зөвхөн Төвөдөөс тодруулан залж байх журам тогтоож тэдгээрээр тулгуурлан колоничилж байх гэсэн нууц нь үүнд оршиж байжээ. Түүний баримтыг дурдвал:

	Халхын анхны Жавзандамба хутагт (Өндөр гэгээн) Лувсандамбийжанцангийн бие 89 нас хүрээд 1723 он харагчин туулай жил таалал төгсжээ. Дараа нь Манжийн хаанаас өөрийн хүргэн Чин Ван Дондовдоржийн хөвгүүн Лувсандамбийдүгмий гэдгийг мөн Далай ламын заалтаар тодруулж, хоёрдугаар Жавзандамба хутагт (Өндөр гэгээн) гэж шарын шашны тэргүүн лам болгон өргөмжлөн шүтэж байгаад, түүний эцэг Дондовдорж нь монголын ноёдтой санал нэгдэн манжийн бодлогыг эсэргүүцсэн хэрэгт үгүй болж, хожим нь хоёрдугаар Жавзандамба хутагт (Өндөр гэгээн) төдий л удаан жилээр насалж чадаагүй таалал төгссөн гэх боловч шалтгаан нь тодорхой биш болно.

	Монголын ноёд нар өөрсдийн үр хүүхдээр (Жавзандамба хутагт (Богд)-ын хойд дүрээр тодруулах хүсэл эрмэлзэл дүүрэн байсан бөгөөд тэгэхдээ тэдгээр феодалууд нь өөр өөрийн хүүхдийг Богд болгон тодруулах гэж хоорондоо мэтгэлдэн тэмцэлдэж байсныг манжийн хаанаас бүрмөсөн няцаан цаазалж ямагт Далай ламын заалтаар Төвөд нарын дотроос Богд Жавзандамба хутагтыг тодруулан залж байхаар журамлан дагаж гүйцэтгүүлсээр иржээ. Жишээ нь: Гуравдугаар Богд Жавзандамбыг 1758 он шар барс жил хоёрдугаар Өндөр гэгээнийг нас нөгчсөнөөс хойш 9 сарын дараа Хятад эхнэртэй байсан Төвөдийн том түшмэл Данзангомбын хөвгүүн Ишдамбийням гэгчийг Далай ламын зарлигаар тодруулан залж тэр нь 15 нас хүрээд 1773 он харагчин могой жил нас нөхөцжээ. Энэхүү гуравдугаар богд Жавзандамбыг төвөдөөс анх тодруулан залах явдалд монголын вангууд далдуур эсэргүүцэн түүнд үл бишрэн өөрсдөө хоёрдугаар Жавзандамба хутагт (Өндөр гэгээн)-ний хойд дүрийг өөрийн нутгаас тодруулахаар нэрс дэвшүүлэх эсэн эрмэлзэл хэвээр байсан боловч манжийн хааны зарлигаар нэгэнт хэрэгсэхгүй болгосон учраас, тэр Ишдамбийням гэдэг хүүхдийг монголд залж ирүүлэхэд манж амбан Лү-у, Гуравдугаар гэгээний багшаар төвөд лам Лусанжамбал нар, монголын талаас сайн дураар очих хүн олдохгүйд албан тушаалаар Засагт хаан аймгаас Балдрай, Түшээт хаан аймгаас бэйл Бадүр, Цавдан нарыг явуулж тэд нар хамт дагалдан ирцгээжээ. Энэхүү угтлага болоод хүндэтгэлийн ёслолд төдий л олон хүмүүс оролцсонгүй өнгөрчээ. 

	Үүний дараах Дөрөвдүгээр богд Жавзандамба хутагтыг мөн Далай ламын зарлигаар тодруулсан бөгөөд 1775 он хөхөгчин хонин жил Төвөдийн харьяат Содномдашийн хөвгүүн Лувсантүвдэнваанчигийг залжээ. 

	Энэхүү дөрөвдүгээр богд Жавзандамба хутагтыг догшин дүртэй гэж байсан бөгөөд шинэ зурхайн дацанг бий болгож, зүүн хүрээнээс холгүй Даяанчийн сүмийг үүсгэн байгуулж, лам нарын номын сургууль хийлгүүлж байхын тул хоёр сүм дуган бариулж, шарын шашны талаар үйлчилж байгаад 1813 он харагчин тахиа жил 38 нас хүрээд нас нөхөцжээ. Дөрөвдүгээр Богд Жавзандамба хутагтыг залж ирүүлэхээр монголын талаас Ёнзон Хамба, номын хаан Жамбалдорж, Бэйс Дондовдорж, тэргүүн зэргийн тайж Замбалдорж, гүн Махдандорж, засаг Чогсомжав нарт долоон түмэн лангийн дээр өдий төдий үнэ бүхий торго, даавууны зэрэг бараа таваарыг өгч явуулжээ. Богд Жавзандамба хутагтыг дагалдагсдын хамтаар урин залж алс холын замд ердийн олон тооны хөсгөөр авчрах тээврийн ба уналга, хүнс тэжээлийн зэрэг зүйлд асар их зардал сүйтгэлийг гаргаж замдаа бүтэн хоёр жил болоод ирдэг байв. Энэ тухай эрдэмтэн Позднеев тэр хутагтыг залахад 350-иас 400 мянган төгрөгийн зүйлийг зарцуулж байсан гэж тооцоолон гаргаж байжээ. 

	Энэхүү дөрөвдүгээр Жавзандамба хутагтын үе 1787 онд Дархад шавь нар Жавзандамба хутагтын хурал номын зардалд нэгэн жилд тэмээ 100, адуу 1155, үхэр 242, хонь 1700-г өргөж, эдгээр малыг сүм өргөөний газраа хүргэхээр гэсгүй Банзар, лам Самдан нарын зэрэг 150 хүн хамтаар явж байжээ. 

	Тэрхүү Дөрөвдүгээр Жавзандамба хутагтыг нас нөхцөхөд долоон түмэн ланг ард түмний хөрөнгөнөөс гаргуулжээ. 

	Тавдугаар Богд Жавзандамба хутагтыг 1817 онд мөн Төвөдийн харьяат Гомбодондовын хөвгүүн Лувсанчүлтэмжигмэдламбийжанцан гэгчийг тодруулан залжээ. Энэ нь монголчуудын дунд онцын нөлөөлж чадсангүй, зөвхөн мөргөл тавих, шашны баяр ёслолд оролцохдоо дэргэдэх лам нарын заавраар гүйцэтгэж байгаад 1842 он хар барс жил дөнгөж 26 хүрээд нас нөхөцжээ. 

	Тавдугаар Богд Жавзандамба хутагтыг 1819 он шаргачин туулай жил Монголд урьж ирүүлэх элчийг явуулахад зориулан түүний хэрэглэлийг цугларуулахад 339 хүн 1634 адуу, 843 тэмээ, мөн тэмээний хом 395, бие мөнгө 19 664 лан болж байв гэжээ. Үүнд Тавдугаар Богд Жавзандамбыг урьж ирүүлэхээр 539 хүний бүрэлдэхүүнтэй элчийг явуулж байжээ. Тавдугаар Богд Жавзандамба хутагт 1840 он цагаан хулгана жил Бээжин хотноо очих ээлж явалтад зориулан ардуудаас тавин мянган лан, манжийн хаанд барих хутагтын даншиг 90 шилдэг сайн морь, хүрэн ба хар үнэг, булга зэрэг өндөр үнэ бүхий зүйлүүдийг бэлтгэн өгч байжээ. 

	Зургаадугаар Богд Жавзандамбыг Төвөдийн харьяат Сүйнямын хөвгүүн Лувсанбалдандамбийжанцан гэгч нь 1842 он хар барс жил төрсөн бөгөөд тэр нь монголд залагдаж ирээд 39 хоног болоод нас нөхөцжээ. 

	Зургаадугаар Жавзандамба хутагтыг 1848 он шар бич жил урьж халхад залж ирүүлэхэд тавин нэгэн мянган лан зарцуулжээ. Үүнээс 401 мянган ланг халхын дөрвөн аймгаас, 1000 ланг засаг ноёдын хэрэгцээнээс гаргуулжээ. Тэрхүү Богд Жавзандамба хутагтыг залахад 500 хүний бүрэлдэхүүнтэй элчийг явуулж байжээ. 

	Зургаадугаар богдын ойр дотнын ба дагалдан ирэгчдэд хувийн өмч болгож Эрдэнэ Шанздовын Яамнаас олгосон малыг тодорхойлбол:

	 

	[image: Image]

	 

	Долоодугаар Богд Жавзандамба хутагтыг 1850 он цагаан нохой жил мөн төвөдийн харьяат Мягмарын хөвгүүн Агваанчойжинваанчигпэрэнлэйжамц гэдэг хүүхдийг тодруулан авчраад, тэр нь 19 нас хүрээд 1869 он шаргачин могой жил нас нөгчив. 

	Үүний дараах наймдугаар богд Жавзандамба хутагтыг 1869 онд төвөдийн томоохон түшмэл Гончигцэрэнгийн хөвгүүн Агваанлувсанг тодруулан залсан юм. 

	(Дээрх богдуудын талаарх зардал сүйтгэлийн зарим тоо баримтыг Дэд эрдэмтэн Цэдэвийн эрдмийн зэрэг хамгаалсан зохиолоос авлаа.)

	Наймдугаар богд Жавзандамба хутагтыг монголд залж ирүүлэхэд 400 гаруй хүн явсан бөгөөд үүнд Сайн ноён хаан аймгийн засаг чин ван Сангишир, Түшээт хаан аймгаас засаг чин ван Ласранбазар, Хүрээний хамба номын хаан Балданчоймбол, Да лам Дашдорж нарын зэрэг хүмүүс толгойлон явжээ. Жинхэнэ элч төлөөлөгчөөр 335 хүн, тэмээ 1271, адуу 823, монгол гэр 7, майхан 108, буу 95, жад 31, сэлэм 55-ыг авч явснаас гадна Бээжингийн засгийн газраас Төвөдийн Лхас хотоос монголын өргөө хүртэл Жавзандамба хутагтыг үдэх амбан тэргүүтэй олон хүнийг явуулдаг байв. Халх монголын өмнөд хилээс богдыг байрлуулах өргөө хүртэл 12 өртөө байгуулж үүний 7 өртөөг Түшээт хаан ба Сайн ноён хаан энэ хоёр аймгаас, нөгөө таван өртөөг их шавиас ийнхүү ард олны хүч хөрөнгөөр хүчлэн ажиллуулж байжээ. 

	1874 он хөх нохой жил Наймдугаар Богд Жавзандамба хутагтыг Бээжингээс явж Лхаст очоод эргэж монголын өргөө хүртэл дагалдан явж ирэх манж амбан, занги, бичээч зэрэг хүмүүс үйлчлүүлэхэд зориулан их шавиас өртөөдийг байгуулж, онцгой төхөөрөмжлөгдсөн цоохор гэр 3, бүрэн хэрэглэлтэй цагаан гэр 2, майхан 10, хомтой тэмээ 185, адуу 71, улаач 85, хүнсний хонь 11-ийг өртөө бүрд бэлтгүүлж байснаас гадна өртөө бүхэнд хаалгачийн тушаалтай 2, 3 өртөөний дунд ерөнхийд нь удирдан захирч хяналт тавих зайсан ламыг томилон тус тус ажиллуулж байв. Дээрх дагалдан ирэгсдийг Бээжин рүү буцахад нь нэгэн адил өртөөгөөр үйлчлүүлэхдээ нэмэгдэл хүчийг зузаатгаж байжээ. 

	Наймдугаар богд Жавзандамба хутагтыг анх халхад заларч ирмэгц түүний төрөл садныханд халхын аймгуудаас бэлэг болгож адуу, үхэр тус бүр 3000 орчмыг өргөж байв. 

	Манжийн хаан Бадаргуулт төрийн наймдугаар он (1882) цагаан сарын 25-ны өдөр Эрдэнэ Шанздовоос Ёнзонхамба номын хаан ламд түүний хүслийг хангах зорилгоор тусламж болгож 500 лан мөнгө хутагтын сангаас мөн хувийн өмч болгож 100 морь, 100 гүү, эр эм хонь 300-г өргөснөөс гадна Ёнзон хамбын ахад 100 лан мөнгө, 150 лангийн үнэ бүхий бараа таваарыг өгч байжээ. 

	Наймдугаар Богд Жавзандамба хутагтын бие Эрдэнэ зуу, Амарбаясгалант зэрэг монголын томоохон хийдүүдээр явахад асар их зардал гарч байсан бөгөөд 1895 он хөхөгчин хонин жил Эрдэнэ зуугийн газраа очиход шавь нараас хонь 6415, тэмээ 650, морь 1000, майхан 100-г олны хөрөнгөөр бэлтгүүлж байсан бөгөөд ер нь богд Жавзандамба хутагтын хөрөнгө улам бүр өсөн арвижсаар иржээ.

	Наймдугаар богд Жавзандамбын шашин төрийн хэргийг хослон барьж байсан тухай дараачийн бүлэгт өгүүлнэ. 

	Богд Жавзандамба хутагт нарыг нас нөгчих тухай бүр монголын феодалууд нь ард түмний хөрөнгөөр түүний хойдын буныг үйлдэхээр баруун зуугийн (Лхас) газраа үлэмжхэн хурал ном хуруулж, дараагийн богдыг түргэн тодруулах гэж Далай лам, Ванчин Эрдэнэд мандал даатгал өргөж, мөн төвөдийн эрх баригчдад мандал ёслолын бэлэг барих, дараах богдын нэрсийг заалган тодруулж, өөрийн ширээнд залахдаа мандал, даншиг өргөх, богдыг дагалдаж ирсэн манж амбаны зэрэг ноёд түшмэд ба далай ламаас томилон гаргасан богдын багш, донирын зэрэг төвөдүүд, манжийн хаанаас үдэж ирсэн сайд, түшмэд, хүрээн дэх монгол, манжийн ноёд, хутагт, хувилгаад, албаны хүмүүст ёслолын баяр дайллагыг хийх, түүнчлэн Далай лам Ванчин Эрдэнэ болон төвөдийн ноёд түшмэд, мөн төвөдөд суугаа манж амбан нарт талархлын бэлгийн зүйлсийг барьж, баяр ёслолын зүйлүүдийг ёсчлон гүйцэтгэж «шавдан бататгах» тухай хурал ном хуруулах, нааш цааш явахад өдий төдий хүмүүсийн хүнс хэрэглэл, хөсөг тээврийн зэрэг бүх зардал сүйтгэлийг цөм монголын ард түмний хөрөнгөөр албачлан гүйцэтгүүлж байжээ. 

	Энэ тухайн уналга ачлага, гэр, майхан хэрэглэл, өртөө улааны зэрэг элдэв зардлыг үл оролцуулан зөвхөн богд Жавзандамбын хойд дүрийг тодруулан залах ба нас нөгчсөн богдын хойчийн буяны зэрэг хурал номын ба бэлэг ёслолын бүх зардалд хагас сая илүү алтан төгрөгийн сүйтгэл гарч байсан гэх баримтууд байх боловч үнэн хэрэг дээрээ үүнээс ч илүү зардал сүйтгэл гарч байжээ. 

	Манжийн хаант засгаас гуравдугаар богдоос эхлэн монголчуудыг өөрийн эрхшээлд барьж байхын тулд манжийн засгаас томилогдсон тусгай төлөөлөгчийг байнга суулгах болжээ. 

	Ийнхүү шарын шашны ба төрийн төв болж байгаа Их хүрээний газраа удаа дараалан богд Жавзандамба хутагтыг Далай ламын зарлиг гэж монголын шашны толгойлогчоор өргөмжилж тэдгээрийг ашиглан шарын шашны суртал номлолоор монголын ард түмний эрэлхэг зориг ба түүний үйлдвэрлэхүй хүчний хөгжлийг хэдэн зуун жилээр саатуулж байсан дээрх арга явууллагадаа монголын доторх өөртөө итгэмжлэгдсэн хамгийн том хар шар феодалуудаар дамжуулан боолчлон колоничилж байх гэсэн тэр бодлогоо биелүүлж байжээ. 

	Түүнчлэн монголын ард түмнийг толгойлон захирч байсан хар шар феодалууд нь өөрсдийн эрх ямба, хэргэм тушаалын шагналаар үүрд үе улиран ард түмний шударга хөдөлмөрөөр бүтээсэн эд хөрөнгийг манжийн харгис хуулиар хавчин эрүү шүүлт тулган далайлгаж дур зоргоороо олон зүйлийн албан татварын аргаар мөлжин хохируулж байв. 

	Тэр үед манж дайчин улсын цааз хуулийг монголын феодалууд өөрийн оронд хэвээр хуулан хэрэглэж байсан бөгөөд тэрхүү цааз хуулийн дотроос зөвхөн эрүүгийн шүүн тодорхойлуулах (мөрдөн байцаалтын) хуулийн зарим хэмжээг дурдахад:

	1. Тойвон хэмээх банзаар хүний хоёр гуянд ээлжлэн 1-ээс 50 хүртэл тус бүр цохиод зогс.

	2. Цавчрага хэмээх урт банзаар мөн 60-аас 100 тоонд зогс хэмээжээ. Ийм шүүлтээр хүний ухаан мэдрэл алдаж, гуяны арьс мах үл тэсвэрлэнэ. 

	3. Шаахай, хүний хоёр хацрыг ээлжлэн тус бүр 1-ээс 40 тоонд зогс. Энэ бол хүний хацрын арьс мах шалбаран урагдаж шүдгүй болоход хүрнэ. 

	4. Хүллэгээ бол, нарийн шанз олс буюу сурыг усанд норгож байгаад хүний гар ба хөлийг нийлүүлэн хүлээсийг арьс маханд далд ортол чангалан хүлээд хоёр удаа муужран унахад зогс. 

	5. Сараалж гэдэг нь хурц ирмэгтэй мод буюу эсгүүл хавтгай модон дээр чулуун хайрга асгаж түүний дээр хүнийг сөхрөөн суулгаж хоёр тахимыг дамнуулан урт, бүдүүн бөөрөнхий модыг хавчуулж түүний хоёр үзүүр дээр нэжгээд хүмүүс талхидан гишгэж гурван удаад зогс. 

	6. Дүүжлүүр гэдэг нь, хоёр гарын эрхий хуруу буюу гарыг гавлаж, олс, сураар дээш дүүжилж 1 ямх 8 пун буюу 7 туйпуу сугалахад зогс хэмээжээ. 

	7. Хөшүүр буюу хонгор азарга, хэрэглэх нь том дүнзэн модны буланд хүний хоёр гар, хөлийн хэмжээний бөгөөд үл сугарах дөрвөн бэхэлсэн нүхэнд бөгтрөн хавчиж цоожилно. Нэгэн өдөр шөнөөс хэтрэхгүй зогс, хэтэрвэл үхнэ. Үүнд тэсвэрлэх хүмүүс цөөн. 

	8. Төөнүүр, нуруу буюу гуяны зузаан махан дээр хүж шатааж хоёр пун урт ноцоож түл, нэгэн удаа хоёр хэсэг маханд дараа нь хоёр удаа хоёр хэсэгт дараа нь гурван хэсэгт бүгд 7 хэсэгт зогс. 

	9. Хавчуур, савслага, эрэгтэй хүний бол хөлийг хавчина. Эмэгтэй хүний гарыг хавчина. Үүнийг нэгэн мөч буюу 30 минут бөгөөд бүгд хоёр удаад зогс хэмээжээ. Үүнд нэгэн удаад хүний гар хөлийн арьс мах тасран гэм олно. Хоёр удаад яс чөмгөнд хор болж үүрд дутуу тахир болно. 

	Дээрх хуулиар яллахдаа юуны урьд дөнгөлөх буюу мөглөнд хийж удаан хугацаагаар хорих, эс бөгөөс хязгаар давуулан цөлж хүнд хүчир хөдөлмөрт зүтгүүлэх, хүндэтгэвэл цавчин алах буюу хөвчдөн алах зэргээр харгис балмад хуулиар шийтгэж байсан бөгөөд энэ нь уг хэргийн үйлдлийг харгалзахгүй, шийтгэгчдийн үзэмжээр ял эдлэх нь олонтоо байжээ. Учир нь хахууль авах, тал тохой татах, дээш бялдуучлах, доош доромжлох зэргээр зүй бусын арга хэрэглэх явдал энэ үед өргөн дэлгэр байжээ. 

	Халхын хар шар феодалууд нь манжийн харгис хууль цаазаар монголын ард түмнийг хэрцгийлэн махчилж дарлал мөлжлийг улам гүнзгийрүүлж монголын феодалуудын эд хөрөнгө эрх ямбаны төлөө шуналд зохицуулан манжийн хаадаас жил бүр хэргэм пүнлүү олгож байхаар тогтоожээ. Үүнд жишээлбэл:

	Чин ванд 2500 лан мөнгө, 40 толгой торго: Жун ванд 1500 лан мөнгө, 20 толгой торго, Бэйлд 800 лан мөнгө, 13 толгой торго, Бэйст 500 лан мөнгө, 10 толгой торго, улсын Түшээ гүнд 300 лан, 9 толгой торго, улсад туслагч гүнд 200 лан мөнгө. 7 толгой торго гэх мэт зүйлээс гадна манжийн хааны ордонд очиход бэлэг сэлтийг өгч байжээ. 

	Үүний нөгөө талаар монголын томоохон хийдүүдийн толгойлогч бөгөөд олон түмэнд алдаршсан нөлөө ихтэй хутагт хувилгаад нарт хэргэм цол, тамга, ямба зэргээр өргөмжлөн шагнахын хамт сүм, хийд, жасуудыг элдэв албан татвараас бүрмөсөн чөлөөлөхөөр барахгүй зарим нэр төрийг олсон лам нар нэгэн адил албан татвараас чөлөөлөгдөж байжээ. 

	Манжийн ноёрхлын үеийн хууль зүйн бичгүүд нь шашны ба ноёрхогч ангийн эрх ашгийг шууд хамгаалж ард түмнийг дарангуйлан мөлжихөд бүрэн чиглэгдэж байжээ. Жишээ нь:

	Энх-Амгалан хааны үед гэгээний сан, цагаан сүргээс хулгай хийвэл юмсыг дайчлан хурааж биеийг 80 ташуурдаад, 3000 мөргүүлж, сүм хийдийг 300 эргүүл, хэрэв, хоосон ядуу бол түүний ял төлбөрийг засаг ноёдоор нь төлүүл, сүм бурхны чимэг, эд малыг хулгайлбал даруй шахаа тавьж хорин бод малыг хураан авч 80 ташуур занчиж, хүрээ хийдийг 100 эргүүлж 1000 мөргүүл. Хэрэв дахин үйлдвэл нэг давхарлан шийтгүүл. 

	Сүм хийдэд хаан хүн гар хүрвэл биеийг нь хөөж, харьяалагдах ардыг хурааж ав. Харц хүнийг бол цаазаар авч бүх юмыг хураая. Хэрэв хаан хүн үгсэлдэн өмөөрвөл 50 гэр хүн, 100 хуяг, 100 тэмээ, 1000 адуу, харц хүний халуун амийг тавь харайх барайхыг цөлбөн ав, хувраг шавь нар, хийд сахигчдад албан гувчуур бүү явуул хэмээжээ. 

	Сангийн хувраг шавь нар хийдийн сахиул эдгээрийг гагцхан ноёдын өргөө барих газраас бусад аль тааламжтай нутагт нутаглуулж бай. Лавтай магад сүжгээр лам болохыг эцэг, эх, ноён ч бүү саад хий. Аймагласан дацангууд ба хийдүүдэд суух хуврагууд бол өөрөө толгой мэдэх боловч тэр дацан хийдийн дэглэмд захирагдаж бай хэмээжээ. 

	Шарын шашны харгис ролийг төрийн хэрцгий хуулиар дэмжин холбож хослуулан явуулах явдлыг тэр үеийн богд Жавзандамба хутагтаар тулгуурлан хамгийн харгис хар шар феодалуудын явууллагаар шарын шашны эрх хэмжээ түүний хорт нөлөө нь засаг төрийн эрх хэмжээнээс хол давуу болж, сүм хийд ба жасуудыг өргөтгөн олшруулж, бурхан, суваргуудыг бий болгон, шашны хурал номын элдэв хэрэглэгдэхүүнийг хар муйхар дайчилгааны хүчээр ард түмний хөрөнгө чинээний байдлыг өчүүхэн ч харгалзахгүй татварлан авахын хажуугаар ард түмний сүсэг бишрэлийг далимдуулан бадар хандив гэх мэтчилэн хоёр давхар мөлжлөгийн аргыг хослон хэрэглэж, хэмжээлшгүй үлэмж их мал ба эд хөрөнгийг хуримтлуулж, сүм хийдүүдийг тохижуулахын зэрэгцээгээр жасуудыг үлэмж баяжуулж байв. Жасууд хэчнээн их баяжих тутам төдий чинээ дээд ангийн лам нарын орлого зэд манзаас эхлэн өргөл барьцын зүйл өдөр дараалан нэмэгдэж байжээ. 

	Ингэж хүрээ хийдийн жасууд ба дээд ангийн лам нар баяжих тутам ард түмнийг сорон мөлжих шинэ хэлбэр хааяагүй бий болжээ. Үүнээс ганцхан баримтыг хэлэхэд: 1869 оноос эхлэн их хүрээний жасууд мөнгө хүүлэх сан байгуулж, тэр хөрөнгөөр мөнгө хүүлэн үржүүлж 1875 он хөхөгчин гахай жилийн өвлийн сүүл сарын 29 хүртэл хүүлсэн мөнгөний эх нь 22 965 лан, үржсэн хүү нь 16 886 лан болж байснаас гадна бас хүүлсэн цайны эх нь 5 сая 436 мянга, үржсэн хүү цай нь 3 сая 463 мянга болж ийнхүү мөнгө, цай хүүлэх ажлыг явуулахдаа хятадын мөнгө хүүлэгч худалдааны пүүстэй өрсөлдөх буюу эсхүл тэдэнтэй хөрөнгө нийлүүлэн хоршиж олон түмнийг мөлжин сүрхий хохируулдаг байжээ. 

	Түүнчлэн богд Жавзандамба хутагтын багш Ёнзон хамба мөн дайчин чин вангийн хошууны Сүрэн гавж, Унзай төвөд, Гомбожав цорж, Бүтэмж гавж гэх мэтчилэн олон тооны дээд ангийн лам нар тэр үед зүйл бүрийн албан татвар, өр зээлд хэлмэгдсэн ядуу хошууд буюу ардуудад үлэмжхэн мөнгийг нэгэн адил хүүлэн зээлдүүлж мөлждөг байв. 

	Тэр цагийн мөнгөний ханш бол асар их бөгөөд туйлын ховор, нэг лан мөнгө нь 32 орчим граммтай тэнцэх боловч тус бүрдээ нэгэн хоньтой тэнцэх жишээтэй бөгөөд тэр үеийн худалдаа бол ихэвчлэн хэрэгцээний хэр хэмжээгээр тулгуулан солилцож байжээ. 

	1710 оноос 1810 он хүртэл 100 жилийн дотор халхын дөрвөн хаад, бусад ван, бэйл, бэйс, гүн, засаг авга нар, дариганга, цахрын найман хошуу, улаанцавын чуулган, зүүн, баруун сөнид, түмд, дархан бэйлийн зэрэг хошуудаас нэгдүгээр, хоёрдугаар, гуравдугаар, дөрөвдүгээр Жавзандамба хутагтад шавь болгон хамжлагын ёсоор өгсөн 171 000 гаруй хүмүүсийг өрх гэр ба мал хөрөнгийн хамт шилжүүлэн, хутагтын мэдэлд өгчээ. 

	Зөвхөн гадаад монголд 170 гаруй хутагт хувилгаад байсны дотор 13 том хутагт нар нь тус бүрдээ манжийн хааны зарлигаар шагнагдсан тамга бүхий бөгөөд хамжилгачилсан олон шавь нартай байснаас гадна тэдгээрийн мал хөрөнгийг өөрийн эрхшээлээр эзэмшиж элдэв хурал номын хэрэглэгдэхүүн ба, албан татварыг тус тусын хан, да лам, шанздов, сойвон, донироор захирамж гаргуулан хамжлага болгосон шавь нарыг боолчлон мөлжиж хувалзалсаар иржээ. Хутагт хувилгаадын тоо ялангуяа автономит засгийн үед бүр ч нэмэгджээ. 

	Манжийн хаант засгийн удаа дараагийн уламжилж ирсэн бодлого бол шарын шашны харгис ролийг өөрийн зэвсэг болгож монголын хар шар феодалуудын гараар монголын ард түмний эрэлхэг тэмцлийн эсэргүүцлийг үргэлжид дарангуйлан колоничилж байхын тулд феодалын зохион байгуулалтын давхаргуудыг нэмэгдүүлэх зорилгоор дээрх шавь хамжлагуудыг олшруулахын зэрэгцээгээр аймагт харьяалагдсан хошуудыг жижгэрүүлэн феодалын язгуур угсааг өргөмжлөн тайж нарын эрх ашигт нийцүүлж нутгийн харьяагаар ардуудыг 10, 20-оор нь таслан захируулж, хамжлагачлах ёсыг өргөтгөж, нөгөө талаар лам нарыг нийтийн үйлдвэрлэлээс зааглан тусгаарлаж хөдөлмөрийг үл ойшоох үзлээр хүмүүжүүлэн, юм бүхнийг сүсэг бишрэлээр бүтээх гэдэг ойлголтоор төөрөгдүүлэн эрэгтэйчүүдийн олонхыг лам болгох талаар элдэвчлэн дэмжиж цэрэг эрийн тооноос тайлан хасаж, үлдсэн цөөн тооны ардуудыг сумын хуяг эрүүд гэж нүд үзүүрлэж байжээ. Хэрэв дайн самуурал тохиолдвол нэгдүгээр ээлжид сумын хуяг эрчүүд дайчлагдах бөгөөд тэдний хүчин дуусахад хүрвэл тайж нарын хамжлага ардуудаас зохисоор дайчлагдах ийм хуулийг манжийн төрөөс зохиож, түүнийг монголын хар шар феодалууд ёсчлон биелүүлж иржээ. 

	Энэ үед манжийн хаант засгийн эсрэг монголын ард түмний үндэсний эрх чөлөөний хөдөлгөөн үлэмж хүчтэй болж иржээ. 

	Үүнд, Амарсанаагийн ба бусад олон хөдөлгөөнийг дурдахад хангалттай болно. 

	Түүнчлэн манжийн эзэрхийллээр монгол оронд газрын элдэв баялгийг гадаадын этгээд нарт чөлөөтэй ашиглуулах, мөн шунахай худалдаачдыг үй олноор нэвтрүүлэх гэсэн түрэмгий бодлогын эсрэг орон нутгийн засаг, хошуудын хэргийг явуулагч (үндэсний сэхээтэн) бичиг, цэргийн албан хаагчдаас өөрийн эх нутгаа эзэмшихийн тул шууд эсэргүүцэн удаа дараа бичгийн тэмцлийг тасралтгүй явуулж байсан олон тооны баримт бүхий болно. 

	Гэвч манжийн тэр түрэмгий бодлогын түлхээс нь ажил хэргийн явууллагаараа хэрэгжин биелэгдэж байв. 

	Манжийн хаанаас монголын ард түмний үндэсний эрх чөлөөний хөдөлгөөнийг дарах явдалд богд Жавзандамба хутагт ба хар шар феодалуудын хүчийг ашиглаж байжээ. 

	Монгол дахь хар шар феодалууд гол төлөв нь үндэснийхээ эрх ашгаас урваж, харгис ролийг гүйцэтгэж байсан боловч феодалуудын зарим хэсгийн дотор ард түмний тэмцлийн түлхээсээр дэвшилттэй үзэл санааны амьсгалыг өөрийн эрх ашигтай холбож үзэх урсгал илэрхий буюу илэрхий биш агуулагдаж байжээ. 

	Ойрдын заяа бандид Намхайжамц гэгч дөрвөн ойрадад тод үсгийг санаачлан зохиож маш олон номыг Ойрдын аялгуунд буулгаж, Баруун монголын утга зохиолын түүхэнд дурсагдсан хүний нэг нь мөн. 

	Бадаргуулт төрийн 11 дүгээр он хөхөгчин тахиа жил (1885) цэцэн хаан аймгийн бэйс Пүрэвжаваас харьяат хошууны түшмэд, тайж, лам, хар ардуудад албан журам болгож ухуулсан бичгийн дотор дурдахдаа; «Аливаа хэрэгт шударга биш, тал тохой татах, хэргийг түргэн, үнэнээр таслан дуусгах, үл ялих шалтаг зааж хэргийг хойшлуулан залхуурах, хэргийг олноороо зөвлөж шийдвэрлэх, албаны мал, бараа зэргийг өнгө зүс тоогоор нарийн чанд данс бүртгэлтэй болгох, хэрвээ будилаантуулбал даруй шалган байцааж цээрлэл үзүүлэх, аливаа албан ажлаас бие зайлсхийн бусад руу түлхэхийг үл хичээх, хулгай худлын зэрэг хэргүүдийн холбогдлыг болгоомжтой үнэнийг илрүүлэн шийтгэх, осол, цалгарын зэрэг аар саар хэргүүдийг занчихгүй донгодох буюу сургамжлах, аливаа хэргийг байцаахдаа уур хилэнг өрнүүлэхгүй, эрх тушаалд эрэмшиж уурсан хэргийн үзүүрээр банз шаахайгаар занчиж, цус нөжийг цувруулан хэтэрхий зовоож хяхан дарлах гэмийг ариутгах, бусдыг шогчлон шоовдорлохгүй төв энэрэнгүй сэтгэлийг барих, олныг дүйвээгч заналтай хулгайч нарыг чангалан шийтгэх, хошуу тамгын газрын аливаа улаа хэрэглэх явдлыг хэмнэх, хүнс тэжээлийн татварыг багасгах, ихэс ба эцэг, эх, ахсыг өргөмжлөн хүндэлж үйлчлэх, аливаа бичиг үсгийг сайжруулан зөв аялгуу журамд нийлүүлэн бичиж эрдмийг зузаатгах, дээдэс ахсын хэлсэн үгийг ил далдуур басамжлан элэглэж доромжлохыг цээрлэх, залхай самуунаар авирлаж хэдэр үг, хэрүүл шуугиан гаргагчдыг гэсгээн цээрлүүлэх зарга заалхайд дурлах буюу ногдсон албан үүргээс зайлсхийгчдийг шийтгэл үзүүлж шулуун замаар хүмүүжүүлэх, албаны сүрд эрэмшиж амь улжихыг хичээгчдэд шийтгэл үзүүлэх, хэв журамд заасан хувцас хунарыг хэрэглэж явах, хөрөнгө чинээг бодохгүй хэрээс хэтэрхий торго, торгомсог эд хэрэглэх явдлыг хэмнэх, хулгай хийх, худал хэлэх, хэрүүл тэмцэл үүсгэх, зарга заалхайд өрсдөх хамаг муу явдлыг болгоомжлон цээрлэж, үнэн шударга, ариун сэтгэл, төв журмыг сахиж дагагтун» гэжээ. 

	Түүнчлэн мөн аймгийн ван Тогтох төр харьяат хошууны тайж, ардын дунд мал бэлчээрлүүлэн хариулах арга ажиллагааг сайжруулахын тулд сургамж гаргаж хөдөлмөрийг үнэлж, үйлдвэрлэлийг санаачлан бий болгох зорилгоор хивс нэхүүлэх, гярга бүс сүлжүүлэх гэх мэтчилэн шинэ зүйлүүдийг сүвэгчлэн хийлгүүлэхээс гадна газрын хөрс шимийг ашиглан тариа будаа тариулах, хөдөлмөрийн чадвартай, чадваргүй хэн боловч ямар нэгэн зүйлийг гүйцэтгүүлж байхын тул биечлэн хэсэж, айл өрхүүдийг өглөө эрт босох, орой унтаж байхыг хүртэл зааварлаж адгийн хүн аргал түүх, утас ээрэх ажилд оруулж байжээ. 

	Иймэрхүү сэтгэгдэхүүний эх үүсвэр бол тэдгээр феодалуудын гаралд биш харин монголын жинхэнэ ард түмний материаллаг үйлдвэрлэлийн тусгалаар үндэслэж байсан сэхээрэл юм. 

	Манжийн хаант засгаас монголын ард түмнийг колоничилж ирсэн явдал бол тэр үеийн зөвхөн харгис хаад ноёдын жигшүүрт үйлдэл мөн. 

	Орос оронд болсон 1905 оны хөрөнгөтний ардчилсан хувьсгал ба 1911 оны Хятадын хувьсгал нь бүх ази тивийн үй олон сая ард түмний улс төрийн ухамсрыг сэргээж шинэ амьдралын төлөө тэмцэх явдалд тэднийг хүчтэй нөлөөлжээ. 

	Манжийн дарлалд хоёр зуу гаруй жилийн турш нухлагдаж байсан монголын дотор XX зууны эхээр үндэсний эрх чөлөөний хөдөлгөөн улам хүчтэй өрнөж эхлэв. Энд ард Аюушаар удирдуулсан хөдөлгөөнийг дурдаж болно. 

	Тэр хөдөлгөөний жинхэнэ хөдөлгөх хүч нь ард түмэн байвч тэдгээрийг удирдах хүч болох ажилчин анги байгаагүй, тэр үеийн байдлын эрхээр эцсийн зорилтдоо хүрч чадсангүй. 

	Гэвч монголын ард түмэн манжийн колоничлолыг таягдан хаях өөртөө засах эрхийг олж авсан нь давшилттай зүйл юм аа. 

	19 дүгээр зууны эцэс 20 дугаар зууны эхний үе бол капиталист гүрнүүдийн хоорондох зөрчил эрс хурцадсан үе мөн бөгөөд 1907 онд Орос Японы хооронд Алс Дорно дахиныг хуваан эзлэх нууц гэрээ тогтоохдоо Оросоос гадаад монголыг өөрийн эрхшээлд нөлөөлж мөн Японоос Солонгост эзэрхэх эрхийг тус тус нэгэн адил зөвшөөрөн хүлээжээ. 

	Тэр үеэс эхлэн Орос нь монголд өөрийн эрхшээлийг бэхжүүлэх бодлогыг тавьжээ. Энэ үест дайчин чин ван Ханддорж, Да лам Цэрэнчимэд, Харчины гүн Хайсан, Түшээт ван Чагдаржав, сайн ноён хаан Намнансүрэн нарын зэрэг феодалууд тэргүүлэн Оросын хаант засгийн газраас тусламж гуйсныг зөвшөөрчээ. 

	Монголын феодалууд 1911 он цагаагчин гахай жил Дээд, Доод хурлаар хэлэлцэж саналаа нэгтгэн, монгол тусгаар тогтносон улс болсныг нийтэд зарлан тунхаглах, монголыг феодалын хаант байгуулал бүхий засагтай болгон тогтоох, наймдугаар богд Жавзандамба хутагтыг монгол улсын эзэн хаанд өргөмжилж тусгай биеэ даасан улс болгохыг монголчууд эрмэлзэж байсан юм.

	1912 онд Орос, монголын хооронд байгуулсан гэрээний дотор их орос улсын эзэн хааны засгийн газраас монгол улсыг туслахад өөртөө тогтнож, өөрөө эзэрхэх ёс журам, өөрийн газарт хятадын цэрэг ба нүүдлийн иргэдийг оруулахгүй, өөрийн улсын цэрэг байгуулах эрхийг алдагдуулахгүй байхад тусална гэжээ. 

	Монгол орон өөртөө засах эрхийг олж авснаар Манжийн харгис засгийн дарлагдал, мөлжигдлөөс бүрмөсөн ангижирч, тэдний дур зоргоор байгуулагдсан амбан сайдууд ба олон тооны түшмэд, цэргийн элдэв зардал, алсалж тавьсан нүсэр өртөө, хүнд хүчир албан татвар болон, мөнгө хүүлэгчдийн зарим нэгэн зүй бус мөлжлөгөөс хагацаж болох байснаараа ихээхэн ач холбогдолтой байв.

	 


ХОЁРДУГААР БҮЛЭГ : АВТОНОМИТЫН ҮЕД БОГД ЖАВЗАНДАМБА ХУТАГТ ШАШИН ТӨРИЙГ ХОСЛОН ЗАХИРСАН НЬ (1911—1919)

	1911 дүгээр он буюу Хэвт ёсны гуравдугаар оны зургаадугаар сард, халхын дөрвөн аймгийн хаад, Дайчин чин ван Ханддорж, Да лам Цэрэнчимэд нар нууц хурал хийж, Богд Жавзандамба хутагтаас сэм зөвшөөрлийг авч монголын төлөөлөгчөөр дайчин чин ван Ханддорж, Да лам Цэрэнчимэд нар их Орос улсын Хаант засгийн газрын шунахай бодлогод нийцсэн хэлэлцээр байгуулсан явдлыг үндэслэж, тэдгээр төлөөлөгчид 1911 дүгээр оны аравдугаар сарын эхээр ноёд, лам нарын хамт зөвлөлдөн хэлэлцээд, монгол овогтон бүгдээр нийлж өөртөө улс болон тогтнож, бусдын эрх мэдлээс ангижрах тухай Богд Жавзандамба хутагтад мандал өргөж зөвшөөрүүлэн өөртөө эзэрхэг тусгай улс төр байгуулах хэргийг гүйцэтгэн явуулах түр зуурын засгийн газар болох ерөнхийлөн шийтгэх газар байгуулаад, түүний хэргийг дайчин чин ван Ханддорж, Да лам Цэрэнчимэд, Эрдэнэ Далай ван Гомбосүрэн, түшээт чин ван Чагдаржав, Эрдэнэ ван Намсрай нараас эрхлэн явуулжээ. 

	Энэхүү хэргийг эрхлэн явуулахдаа юуны урьд нийслэл хүрээнд суугаа манжийн сайд амбан Сан Довааг түшмэд, цэргийн хамт хөөн гаргаж, нөгөөтээгүүр монголыг өөртөө тусгаар тогтносон улс болон тохинох тухай Богд Жавзандамба хутагтын зарлигийг гаргуулан, өвөр зургаан чуулган, Хөх хотын түмд, Хар мөрний өөлд, барга, дариганга, Алшаа хошууны зэрэг газруудад зарлажээ. 

	Үүнээс гадна Түшээт хаан, Цэцэн хаан хоёр аймгаас тус бүр 1500 цэрэг, хойд хязгаарын 47 харуул тутмаас захирал нэг, цэрэг 9-ийг татан элсүүлж, мөн Засагт хаан, Сайн ноён хаан хоёр аймгийн цэргийг тус тусын жанжны газраа цуглуулан хүрээнээс очих ноёд түшмэдийн хамт нийлж Улиастай дахь манжийн амбан түшмэд нарыг хөөн зайлуулах тушаал гаргаж, өөрийн эрх мэдэлд авах боломжийг бий болгожээ. 

	Дээрх түр зуурын засгийн газар болох ерөнхийлөн шийтгэх газраас монголчуудыг өөртөө тусгаар тогтносон улс болгож, Богд Жавзандамба хутагтыг монгол улсын хаанд өргөмжлөх өдөр цагийг тогтоож хүрээн дэх орос улсын ерөнхий консулд албан ёсоор мэдэгдэж, халхын дөрвөн аймгийн хаад, ноёд хутагт нарыг хуралдуулан улсын засаг байгуулах хэргийг зөвлөлдөн тогтож, монголчуудын дунд зарлан тунхаглажээ. 

	1911 дүгээр оны 12-р сарын 16-ны өдрийн 11 цагт Богд Жавзандамба хутагтыг монгол улсын хаанд өргөмжилж «шашныг мандуулагч, амьтныг жаргуулагч шашин төрийг хослон баригч наран гэрэлт түмэн наст Богд гэгээн» гэж цол өргөмжлөхийн зэрэгцээгээр түүний гэргий Дондогдуламыг «Эрдэнэ цэцэн дар» гэдэг цолын дээр «улсын их дагина» болгон өргөмжилж, Богд Жавзандамба, хутагт Агваанлувсанд эзэн хааны тамга есөн цагаан бэлгийг барьж, төрийн бүх ёслолыг гүйцэтгэж, Богд эзэн хаанаар зарлиг гаргуулж, монгол улсын засгийн газрыг ёсчлон байгуулахдаа дотоод, гадаад, цэрэг, сан, шүүх ийм таван яам байгуулж, Ерөнхий сайдад Сайн ноён хаан Намнансүрэн, дотоод явдлын яамны тэргүүн сайдад Да лам Цэрэнчимэд, гадаад явдлын яамны тэргүүн сайдад дайчин чин ван Ханддорж, цэргийн явдлын яамны тэргүүн сайдад Эрдэнэ далай ван Гомбосүрэн, сангийн явдлын яамны тэргүүн сайдад түшээт чин ван Чагдаржав, шүүх яамны тэргүүн сайдад Эрдэнэ ван Намсрай нарыг томилж тэдгээрийн дэд сайдуудад хамгийн харгис томхон хар шар феодалуудыг тавьж, тэдний зэрэг хэргэмийг тус бүр нэгэн зэрэг дэвшүүлж нийтэд зарлажээ. 

	Ингэхдээ оны нэрийг эртний түүхийн уламжлалыг үндэслэн (Олноо өргөгдсөний) тэргүүн он гэж нэрлэн нийтээр дагаж шийтгүүлэв. 

	Хөвсгөл нуурын Урианхайн бүгдийн дарга Хишигжаргал, Даригангын бүгдийн дарга Содномдовдон, Хөлөн буйрын бүгдийн дарга Шинбуу, Шилийн голын чуулганы зүүн хуучид ван Сэлэндожил нараас өөрсдийн харьяалж байсан иргэдийн хамт нэн тэргүүнээ дагаар орохыг хүссэнийг зөвшөөрөн тус тусад нь хэргэм зэргээр сайшаан шагнасны дагалдлагаар мөн Шилэн голын чуулганы баруун хуучид вангийн хошуу, авга баруун зүүн хошуу, Үзэмчний баруун зүүн хошуу, Авага нарын баруун зүүн хошуу, Жирмийн чуулганы нэр бүхий долоон хошуу, Зуу одын чуулганы таван хошуу, Их зуугийн чуулганы таван хошуу, Улаанцавын чуулганы таван хошуу, Зостын чуулганы харчин вангийн хошуу, ван Сэдэннамжилбанбуугийн хошуу, Цахар найман хошуу, дөрвөд далай хаан аймгийн арван хоёр хошуу, Дөрвөдийн баруун гарын дөрвөн хошуу, захчин хоёр хошуу, Алтай урианхайн долоон хошуу, торгууд гурван хошуу, хошид нэгэн хошуу, Ар илийн цахар нэгэн хошуу, Тагнын Шалжиг Тож хоёр хошуу, Хасгийн хэдэн хошуудын засаг ноёд тэргүүлэн ард олны хамтаар удаа дараалан дагаар орж бэлэг ёслолыг хүргэж ирсэн тухай бүрд хүлээн авч хэргэм зэргийг дэвшүүлэн сайшаан шагнаад, язгуурын нутагт хуучин хэвээр ард олныг захиран шийтгэх эрхийг олгожээ. Үүний дараа нь Хөх нуурын зүүн гарын чуулганы хорин дөрвөн засгууд дагаар орох тамгат бичиг гаргаж ирцгээснийг хүлээн авч тус бүрд нь нэжгээд зэрэг дэвшүүлж нутаг газрыг хамгаалах буу зэвсгийг олгожээ. Мөн Алишаа вангийн хошуу, Торгууд хошуудаас монгол улсыг зөвшөөрөх боловч дагаар орох батлах бичгээ ирүүлсэнгүй болно. 

	Ийнхүү монголчууд нэгэн үест нэгдэн тусгаар тогтносон улсыг байгуулж, шарын шашны тэргүүн хэмээгдэж байсан наймдугаар Богд Жавзандамба хутагтыг монгол улсын эзэн хаан болгон өргөмжилж хязгааргүй эрхийг эдлүүлснээр шарын шашныг улам хүчтэй дэлгэрүүлэхийн хамт, лам нарын харгис ролийг туйлд нь хүртэл элдэвчлэн дэмжиж, монголын ард түмнийг хувалзлан сорон мөлжихөөр барахгүй, үйлдвэрлэхүй хүчний хөгжлийг үндсээр нь сулруулан доройтуулах нөхцөлийг бий болгож байв. 

	Том толгой шар феодалууд Монгол-Төвөдийн хооронд шашны талаар харилцаагаа өргөтгөхийг сонирхож байв. 

	Гэтэл 1912 дугаар оны намрын сүүл сард орос улсын ерөнхий консулаас монгол овогтон бүхнийг нэгтгэх явдал бол манай засгийн бодлогод шууд харшлах бөгөөд гадаад монгол өөрөө эзэрхэх эрхээ урьдаар олж авах нь чухал. Үүнийг одоо даруй хэлэлцэхийг тулгасанд монголын төлөөлөгч сайн ноён хаан Намнансүрэн, Да лам Цэрэнчимэд нар хүчтэй татгалзаж урьдах хэлэлцээрийг өөрчлөхгүй гэж марган хойшлуулсанд оросын төлөөлөгч Корставичаас монголын тэргүүн сайдуудыг урьж, саяхан хятадын их цэрэг монголын баруун хязгаар Ховд Алтайн замаар ойртон ирсэн гэж цахилгаан мэдээ авсан, тэрхүү цэргийн тоо үлэмж, зэвсэг хэрэгсэл нь хурц чадамгай гэж сүрдүүлэн, одоогийн хэлэлцэж байгаа гэрээ бичигт үсэг зурахгүй бол, тусламж үзүүлж болохгүй гэж гэнэдүүлэн залилан мэхэлж бачимдуулан гарын үсэг зуруулан зөвшөөрүүлжээ. 

	1913 дугаар оны 10-р сарын 23-ны өдөр Орос, Хятад Монгол гурван улсын хэлэлцээр ба «1915 дугаар оны 5-р сарын 25-нд Орос, Хятад, Монгол гурван этгээд Хиагтад байгуулсан хэлэлцээрээр монголын засгийн газар нь анх цагаас зорьсон монголчуудыг нэгтгэн нэгэн улс болгох гэсэн зорилт бүрмөсөн цохигдож, зөвхөн гадаад монгол нь өөртөө эзэрхэг автономит эрхээр хязгаарлагдах болжээ. Автономит монголын эзэн хаан Богд Жавзандамба хутагт Агваанлувсан бол угаасаа манжийн колоничлолын бодлогыг биелүүлэхийн тулд түүний илгээлтээр гадаад монголд залагдаж, шарын шашны тэргүүн лам гэдэг нэрийдлээр итгэмжлэгдэн бишрэгдэж байхдаа олны сүсэг бишрэлээр биеэ хүрээлүүлэн, шашны харгис бурангуй нөлөөгөөр зэвсэглэж, монголын ард түмнийг нам гүм өөртөө наманчлуулан боолчлуулж байх гэсэн бодлогыг биелүүлэх үүрэгтэй сууж байв. 

	Гэтэл манжийн төрийн эзэмшил нэгэнт мөхөж байгаа явдлыг монголын шар хар феодалууд тэр цаг үеийн нийт дахь үндэсний хөдөлгөөнийг завсраас гуйвуулан ашиглаж, Богд Жавзандамба хутагт Агваанлувсанг шашин төрийг хослон барих хэмжээгүй эрхт улсын эзэн хааны сууринд өргөмжилсөн явдал бол, Богд Жавзандамба хутагтын таалалд тавтай нийцэхээр барахгүй, өөрөө бүхнийг шууд толгойлон шийдвэрлэж байх тэр эрх бүхий эзэмшлээр монголын доторх шарын шашныг хязгааргүй мандуулахын тулд юуны урьд лам нарын харгис ролийг ивээн тэтгэхдээ дээд ангийнхаа харгис толгой лам нарыг дотночлон онцгой ноёрхох эрх ашгийг эдлүүлж, түүгээр тулгуурлахыг нэн тэргүүний зорилт болгож, төрийн бүх хэргийг хоёрдугаар дагавар мэтчилэн үзэх үзэл санааг агуулж байв. Тэр бодлогын үүднээс засгийн эрх баригчдын заримыг халж зайлуулан хамгийн харгис, шунахай, бялдууч бөгөөд хэргийг хилсээр тал тохой татаж, хахуул бэлэг гавьяа шагналын аясаар бүхнийг шийдвэрлэж байдаг Эрдэнэ Шанздов Бадамдорж, чин ван лам Дашдэндэв, гүн лам Лувсанбалдан, Лувсанжамба гэх мэтийн том шар феодалуудыг төрийн удирдах тушаалд дэвшүүлэн тавьж улс орныхоо эдийн засгийг хөгжүүлэх улс орноо батлан хамгаалах зэрэг бүх асуудлуудыг хоёрдугаар зэрэгт үзэж шашны асуудлыг нэгдүгээр зэргийн болгон өндөрт өргөн тавьж элдэв хурал номын явдлыг зүйл зүйлээр олшруулж түүний бүх зардлыг ард түмнээс бэлтгүүлэн гаргуулж байсан бөгөөд шар хар феодалуудад өндөр хэргэм тушаал, гавьяа шагнал олгох, ард түмнийг дур зоргоор мөлжих явдлыг улам нэмэгдүүлэхийн зэрэгцээгээр тэдгээр феодал баячууд нь ямар нэгэн албан татвар сэлтээс бүрмөсөн чөлөөлөгдөн дархлагдаж байв. 

	Мөн Богд Жавзандамба хутагтын хуучин шавь буюу шинээр шавь болж мандлын бэлэглэл өргөж өргөмжлөл хүндэтгэлийг гүйцэтгэсэн этгээд нар голчлон дархлагдаж байсан учраас Богд Жавзандамба хутагтын шавь болохыг эрмэлзэгчид халхын дөрвөн аймгийн дотор сүүлийн жилүүдэд бүр ч олширч иржээ. 

	Анх Төвөдөөс наймдугаар Богд Жавзандамба хутагтын бие халх монголд залагдаж нийслэл хүрээний газраа ирэхэд нь өөрийн нь ам бүлийн зургаан төвөд дагалдан иржээ. Үүнд эх Ойдовдулам, эх гүн Балданцэрэн, жолоо хамба, дүү хамба Чойжин Лувсанхайдав, Гүжир хамба Норов, лам Лувсанвандан эдгээр хүмүүс нь Богд Жавзандамба хутагтын ивээлээр хэргэм цол ямба бүхий бөгөөд дур зоргоор улсын хөрөнгийг үргэлжид хэрэглэн шар хар феодалуудад өргөмжлөгдөн сууж байв. 

	Богд эзэн хааны дотнын ойр шадар сайдууд ба бараа бологчид болон ордны донир, сойвон, хаалгач, соёг, оточ гэх мэтийн үйлчлэгч хүмүүс нь, Богд эзний нэр сүрээр далайлган дээш бялдуучлан, доош харгислан доромжлох зэргээр жирийн ард иргэд байтугай, хөдөө орон нутгийн хэргэм тушаал бүхий хар феодалуудыг хүртэл айлган сүрдүүлдэг заль мэхт этгээд нар үүрлэж байв. Түүнээс гадна Богд эзэн хааны орд харшийг хамгаалж, ийш тийш залран явахад дагалдан ёслолыг гүйцэтгэж байдаг тусгай маягийн гоёмсог хувцас хэрэгсэл бүхий торгон цэргүүд улсын хангамжаар сууж байжээ. 

	Богд эзэн хаан Жавзандамба хутагт ба эх дагинын таалал гэдэг нэрийдлээр хүрээний хороо харчуудын доторх аль нэгэн зүс царай бүхий эмэгтэйчүүдийг дайчлан аваачиж элдэв юмсыг урлан оёулахдаа самуун садрын үйлдэл хийх явдал цөөнгүй байсан гэж ард олон сэм нууцаар шивгэнэлддэг байсан бөгөөд Богд эзний таалал, нигүүлсэхүй, бурхны энэрлээр муу бүхнийг арилгана гэдэг бишрэлээр өнгөрүүлж байжээ. Тэрчлэн Богд Жавзандамба хутагт нь хэмжээгүй эрхт ямбандаа ташуурч, бусдын эхнэрийг хүчээр салгах зэрэг шившигтэй явдлыг олонтоо гаргаж байсан баримтууд буй болно. 

	Ийнхүү бусдын эхнэрийг булааж самуурахдаа хэргийн үнэн мөнийг өчүүхэн ч харгалзахгүй тал тохой татан эрх сүрээр далайлган хар муйхраар мушгин шийтгэж байжээ. 

	Богд Жавзандамба хутагтаас эхний үед сүсэглэн ирсэн олон мөргөлчдөд долоо хоног бүр нэгэн удаа дэлгэр мөргөл өгдөг байснаа сүүлдээ больж, мөргөлчин бүрээс нэг лан мөнгийг харамж болгон хураан авч мөлжих аргаар мөргөл өгдөг болжээ. Энэ үесээс эхлэн өөрийн суудаг ордны цонхоор хаялга хаях заншлыг бий болгон, зүүн цонхоор хаялга хаявал цугларсан мөргөлчид адис болгон булаалдан авцгаадаг, Баруун цонхоор хаялга хаявал ордны ба сүмийн их бага албаны хүмүүс нэгэн адил булаалдан авцгаадаг бөгөөд тэр хаялгын зүйл нь торго, хадаг, идэш уушны зэрэг аар саар зүйлүүдийг голчлон хаядаг байжээ. Түүнийг сүсэг бишрэлээр мэтгэн булаалдаж байгааг Богд Жавзандамба хутагт, эх дагина мөн сунтаг түшигч нар ордны цонхоор мөргөлчдийг хараад басамжлан доромжлох зэргээр тохуу хийж зугаа болгож байжээ. 

	Ямаан Чимидийн хүү нь, Богдын ойр ажил хийж явсаар бүр ч шатар болж, ардуудаас энэ хоёрын алиныг нь Богд юм бол гэж эндүүрэхэд хүрч байсан гэтэл гэнэт нэгэн өдөр Богд Жавзандамба хутагтаас өөрөө эрхлэн зориуд төмрөөр доторлосон бэх бат мөглөн хийлгүүлж өнөө ямаан Чимидийн хүүг бэлтгэсэн тэр мөглөнд хийж Шанздовын Яамны шоронд харгис хэрцгий аргаар хадгалж байгаад тэсвэрлэж чадсангүй үхжээ. Энэ нь чухам ямар шалтгаанаар алагдсан нь тодорхойгүй юм. Богд Жавзандамбын үйлдэж байгаа энэ бузар шившигт хэрэг нь олон түмний дунд мэдэгдэж түүний нэр хүнд муудаж байсан учир Богд Жавзандамбыг эсэргүүцэх явдал элдэв хэлбэрээр гарч байжээ. Жишээ нь: Богд Жавзандамба хутагтыг хаан ширээнд өргөмжилснөөс хойш зүүн хүрээний цэцэн тойн аймгийн Бужиг Пунцаг гэдэг даржин лам архи ууж согтууран Богд эзэн хааныг доромжлон Шүүх Яамны тулгыг өшиглөсөн гэж мушгиу хэргээр түүнийг Богдын зарлигаар цаазаар авхуулжээ. 

	1915 дугаар онд Богд эзний мэлмий өвчилж, олон түмний хөрөнгөөр наян тохой Мигжид жанрайсэг их бурхан бүтээлгэх гэхэд «монгол улсын эзэн хаан болон суух байтугай, хоёр нүдгүй бусдаар хөтлүүлдэг» гэж эзнийг «үл хүндэтгэн» доромжилсон хэмээн гэлэн Намнан, Сүрэнжав нарыг богдын зарлигаар мөн цаазалжээ. Энэ бол ард түмний дотор Богд Жавзандамба хутагтыг төрийн хааны эрх үүргийг үнэн хэрэг дээрээ гүйцэтгэн үл чадах үхээнц этгээд болохыг шударга ёсоор шүүмжилж байсан хүмүүсийг хайр найргүй устгаж байсны зөвхөн нэг жишээ мөн. 

	Богд Жавзандамба хутагт нь олон түмний бишрэлээр өргөмжлөгдөж «эгэл биш бурхан» хэмээгдэж байсан боловч төрөлхийн ухамсаргүй, самуун садар явдалтай этгээд байжээ. Жавзандамба хутагтын бие, өндөр гэгээний шарилыг оршуулсан Амарбаясгалан хийдэд очихоор аялан яваа замдаа хамт явсан Жонон ван Цогбадрахын эцгийн хатны аягачаар үйлчилж байсан эмэгтэй Дондогдуламыг гэргий болгож «Цагаан дар» гэдэг цолоор өргөмжлөн нийтлэхдээ «эгэл биш эх дагина» гэж олон түмнийг бишрүүлэн өндөр хүндэтгэлийг олгожээ. 

	Энэхүү Дондогдулам нь «улсын эх дагина» хэмээгдэж явсаар өвчний учир нас нөгчсөн тухайд Богдын шавь нараас эхлэн халхын дөрвөн аймаг дахь сүм хийдүүд бүхэн хойдын буяны үйлдэл хийж хурал номын уншлагыг өргөнөөр явуулж байжээ. Үүний дараа Богд Жавзандамба хутагт дайчин жонон вангийн хошууны харуулын цагаан адуут гэдэг баян айлын охин нутгийнхаа барилддаг залуутай ханилж байсан Гэнэнпил гэдэг эмэгтэйг хүчээр салган авч гэргий болгож, мөн «эх дагина» гэдэг өргөмжлөл хүлээлгэж байв.

	Богд Жавзандамба хутагт нь монголын ард түмний хөрөнгийг зүйл зүйлээр бүрэлгэн сүйтгэж байсан юм. Энэ талаар зарим баримтыг дурдвал:

	Богд Жавзандамба хутагтын зарлигаар ордны гаднах хашааны үүднээ ёслолын Андиман хаалга хэмээх давхар янпай бариулахад арван түмэн ланг ард түмний хөрөнгөөр гаргуулан бариулжээ. Энэ Андиман хаалганы ямар ч ашиггүй болохыг ард түмэн сайтар мэдэж «Арван түмэн лангаар бариулсан андиман хаалга» гэж гайхалдан шог өгүүлэл, дуу ч хүртэл гаргаж байжээ. 

	1910 дугаар онд Богд Жавзандамба хутагтын тааллаар зөвшөөрөгдөж 1914 дүгээр оноос эхлэн жил бүр түмэн гэлэнгийн хайланг Гандантэгчлэн хийдийн газраа хийлгүүлж байхаар монгол даяар зарлаж тэр ёсоор монголын уудам нутгийн өнцөг булан бүрээс хүрэлцэн ирсэн арван мянган гэлэн ба зарим жилд гэцлүүдийг оролцуулан уг тоонд хүргэж 45 хоногийн хугацаагаар хайланг хуруулж байв. 

	Энэ хайланг хуруулахад 1915 дугаар оны байдлаар үзэхэд зөвхөн үйлчлэх аж ахуйн хүмүүс, тахилч, дуганч манзач, ус зөөгч зэрэг 500 гаруй хүмүүс байнга ажиллаж байснаас гадна манзанд зориулан зарцуулсан зузаан цай 7875 ширхэг, шар цагаан будаа 140 мянга гаруй килограмм, хайлмал шар тос 17 мянга гаруй килограмм, түлээ тэргээр 18 мянга орчим, сүү 282 мянга гаруй килограмм, ус зөөх шар үхэр 1800, уналгын морь 450 эдгээрийн нэгэн удаагийн бүх зардлыг ирэх буцахын зардлыг оролцуулахгүйгээр одоогийн байдлаар барагцаалан үнэлбэл 8 сая 36 мянга гаруй төгрөгтэй тэнцэх юм.

	Энэхүү хайланг тогтмолжуулахын тулд дөрвөн аймаг, шавь таван газраас 33 мянга гаруй ланг татварлан гаргуулж тусгай жас байгуулан улсын сангаас 10 000 тэмээг дархан сүрэг болгож дээрх таван газраа тушааж маллуулахдаа жилд тэмээ тутмаас 10 лангийн хөлсийг албачлан гаргуулж, дутагдах зардлыг хайлан жасаас нөхөн гүйцэтгүүлэх шийдвэртэй байсан боловч үнэн хэрэг дээрээ ард түмний сүсэг бишрэлээр үлэмжхэн хөрөнгийг хуралдуулж байв. 

	Богдын санг ард түмний хөрөнгөөр татварлан бий болгосон бөгөөд зөвхөн 1912—1913-р онд Богд Жавзандамба улсын эх дагинын элдэв зардал ба ордны орчим дахь хурал номын нэгэн жилд зарцуулах хэрэглэлийг төсөвлөн бодож ард түмнээс албачлан гаргуулж байсан дансны зарим нэгэн тэмдэглэлийг нэгтгэн дүгнэж үзвэл үхрийн мах 28 мянга гаруй жин4, хонины мах 70 мянга гаруй хөл, мөн үхэр хонины хэл 2160 ширхэг, аарц 195 мянга гаруй жин, өөх 13 мянга гаруй жин, сахар 5662 жин, үзэм, 5946 жин, чихэр 7400 жин, чавга 22 мянга гаруй жин, шар будаа 111 мянга гаруй жин, цагаан будаа 131 мянга гаруй жин, архи 17 мянга гаруй жин, гурил 8235 шуудай, арвайн гурил 63 мянга гаруй жин, хошуу гурил 16 мянган жин, арвай 8 мянган жин, шар тос 140 мянган жин, бурам 15 мянган жин, зүсмэл бурам 1447 жин, хүж 9333 багц, хөвөн 1910 боодол, зузаан цай 4500 ширхэг, сүү 312 мянга гаруй жин, лойм будаа 7 мянга гаруй жин, айраг 3 мянга гаруй яндаа5 ааруул 9 мянга гаруй жин, лаа 8 мянга гаруй толгой, бүтэн үхэр хонины зум 21 бүхэл, идэшний ногоо 10 мянга гаруй жин, их бага янз бүрийн хадаг олон арван мянган ширхгээс гадна шүр, сувд, оюу, номин, алтны зэрэг үнэ бүхий зүйлүүдийн дээр цагаан, улаан, хүрэн зандан моднууд, хүдрийн заар гэх мэтчилэн үнэртний зүйлүүд, өнгө бүрийн будгууд, мөн түлшний мод 32 мянган тэрэг, малын тэжээлийн өвс 12 мянга гаруй тэрэг, мөс 4910 тэрэг, бие мөнгө 163 мянган лан барагцаалан бодож тэдгээр зүйлүүдийг албан журмаар ард түмний хөрөнгөөс татварлан гаргуулж байсан данс баримт бүхий боловч үнэн хэрэг дээрээ үүнээс ч илүү зүйлүүдийг сүсэг бишрэлээр хуралдуулж байжээ. Энэ бол зөвхөн нэг хэсэгхэн зүйл нь юм. 

	Зүүн хүрээний 30 аймгийн бүх хурал номын зардлыг Эрдэнэ Шанздовын яамнаас шууд эрхлэн Богдын шавь гэж хамжлагачилсан ард түмнээс хэмжээ хязгааргүй эд хөрөнгийг албачлан гаргуулж байсан бөгөөд тэдгээрийг гүйцэд нэгтгэсэн нарийн үнэн бүрэн данс гэж үзэхэд тийм биш, тэр үеийн эрх баригчид бол өөрсдийн дур зоргоор данстай, данс тэмдэглэлгүй авах идэхийн хойноос улайран хөөцөлдөгчид гардан ажиллаж олон түмнийг мөлжин хохируулж байсан нь нийтэд илэрхий юм. 

	1914-р онд Богд эзэн хааны зарлигаар бүтээсэн Дуйнхорын лойлонд жастай болгох гэж дөрвөн аймаг, шавь таван газраас анхны үед ат ингэ 44, морь гүү 44, шар үхэр үнээ 44, эр эм хонь 220-оор үүсвэрлэн үржүүлж сангийн хөрөнгө болгох эх суурийг тавьж улам олшруулан баялагжуулахаар шийдвэрийг гаргаж байв. 

	1915—1916-р онд Богдын зарлиг тааллын ёсоор Эзэн хааны орд харш болон сүм дацанг сэлбэн засуулах тухай олны өргөл ба улсаас зориулсан зардлыг нэгтгэвэл улсын бүх зарлагын 30 хувийг зарцуулж байжээ. 

	Түүнчлэн Богд эзэн хааны мэлмий (нүд) муудаж эх дагинын бие чилээрхсэн гэж бүх монгол даяар зарлал гаргаж сүсэгтэн бүхэн буяныг үйлдэж, сүм хийд бүхэн маш олон тооны хурал номын уншлагыг нийтээр хуруулж, түүний бүх зардлыг ард түний бишрэлээр гүйцэтгүүлэхийн төлөө орон нутгийн дээд ангийн лам нар удирдан зохион байгуулж, бүх лам нарыг хамран оролцуулж байв. 

	Үүнээс үндэслэн Богд эзэн хааны нүдийг эдгэрүүлэх гэж Гандандэгчлэн хийдийн төвд наян тохой өндөр Мигжид жанрайсэг их бурхныг гаднах сүмийн хамт бариулахаар засгийн газраас шийдвэрлэж богино хугацааны дотор гүйцэтгүүлэхээр Хятадаас барилгачдыг ирүүлэн сүмийг бариулж, тэр сүмийн тоноглол ба Мигжид жанрайсэг бурхны дүрс зэс, алт, мөнгөн материалыг Долнуурт захиалж бүх зардлыг барагцаалбал 330 000 лан зарцуулсан хэмээх боловч түүнд ард түмнээс хандивлан өргөсөн үлэмжхэн эд хөрөнгийн зүйл дээрх тоонд үл оролцжээ. 

	1915 — 16-р онд Богд эзэн хааны зарлигаар Хачин лам төвөд Лувсанхаймчигт Ёнзон хамба, Номон хаан цол, хүрэн жолоо, улбар шар жолоо, ногоон жуузтай тэргээр шагнаж, бүх жилийн хэрэглэх зардал ба хашаа байшин, гэр орон сууцны зэрэг зардлыг дөрвөн аймаг, шавь таван газраас бэлтгэн нийлүүлж гүйцэтгүүлэхээр даалгаврыг өгч жил дараалан гүйцэтгэх болжээ. 

	Тэрчлэн 1918-р онд Богд эзэн хааны зарлигаар Ёнзон Хамба Төвөд лам Гонсорбүрэлбүүг би багш болгон өргөмжлөн шүтэв гэж түүнд тусгай сүм бариулан, тахил зоог хурал номын хэрэглэгдэхүүнийг дөрвөн аймгаас гүйцэтгүүлж байсны дээр тэр зардал хүрэлцэхгүй гэж үзээд улсын сан ба их сангаас тус бүр 1000 лан, дөрвөн аймгаас тус бүр 500 ланг нэмэн гаргуулж байв. 

	1916-р онд Эрдэнэ Шанздовын Яамнаас албан татвар ногдуулж байсан зарим нэгэн данснаас үзэхэд Богдын шавь гэж хамжлага болгосон отог 165-д хуваарилан ногдуулж байсан нь шар тос 135 мянган жин, шар цай 478 мянган ширхэг, бие мөнгө 188 мянга гаруй лангаас гадна хурал номын зоог тахил, цав, манз, зэд барих гэх зэргийн маш олон давхар нэмэгдэл татвар хураан авч байжээ. Шавь нараас авах татвар ингэж нэмэгдэж байгаагийн улмаас шавь өрхүүдийн дотор гар хоосон ядуучуудын тоо энэ үед улам бүр олширсон байна. 

	Түүнчлэн Гандандэгчлэн хийдийн хурал номын зардалд жил бүр өөхөн тос 12000 гаруй килограмм, аарц 40800 кг, айраг 75000 литр, сүү 720000 литрийг шавь нараас татварлан авч байсан тэмдэглэл бүхий болно. Үүнд огт гар хоосон өрх 3873 хүн ам нь 21564 байсан нь энэ үед улам олширчээ. 

	1918-р онд Богд Жавзандамбын шавь нарын малыг тоолж, дараагаар Шанздовын яамнаас түүнд ногдуулсан зарим данснаас үзэхэд өөхөн тос 168 мянга гаруй жин, саалийн үнээ 1014, шар цай 650 мянга гаруй ширхэг, бие мөнгө 267 мянга гаруй лан, түлээний өртөг 40 мянга гаруй лан түлээ бэлтгүүлсний зардал 14 128 ланг татварлан авч хурал номын хэрэгцээнд зориулж байжээ. 

	Энэ тухайг дүгнэж И. Майский бичихдээ Автономитын үе дэх монгол улсын төсвийн бүх зарлагын 61 хувь нь Богд гэгээний ба хурал ном, бурхан шүтээний зардал зэрэгт зориулагдаж байв хэмээжээ. 

	Богд эзэн хаан Жавзандамба хутагтаас хэмжээгүй эрхээ ашиглаж, шарын шашныг онцлон эрхэмнэхдээ лам нарын харгис үзэл суртлыг элдэв хэлбэрээр дэмжин хөгжүүлэхийн тул, хамгийн харгис бялдууч дээд ангийн нөлөө бүхий хутагт хувилгаад болон аймаг, шавийн доторх том шар, хар феодалуудыг хэтэрхий өндөр хэргэм тушаалаар хөхиүлэн шагнаж тэдэнд зориуд цалин пүнлүүг улсын сангаас дэс дараалан олгож хамтарсан идэвхжилээр шарын шашны уг сурвалж уурхай болох сүм хийд, жасуудыг газар бүхэнд шинээр нэмэгдүүлэн, хуучныг сэлбэн засаж, түшиглэсэн жасуудыг ард түмний хөрөнгөөр буюу албан татвар, бадар хандив гэх мэтчилэн зүйл бүрийн мөлжлөгийн аргаар баяжуулж, лам нар ямар нэгэн хөдөлмөрөөс чөлөөлөгдөн гагцхүү хурал номын ажлыг дагнан, гар хумхин сууцгаахдаа жасын сан хөрөнгө ба ард түмний өргөл барьцын зэд погоор насны турш амьдрал болгож улам нэр хүндийг олж байсан учраас лам нарын тоо хавтгайран олширч, өсвөрийн залуу эрэгтэйчүүдийн 3-ны 2 хувийг лам болгох талаар сурталчилж, нэн ялангуяа ардын үр хүүхдийг сүм рүү татаж ном эрдэм сургах нэрээр лам нарын харгис дэглэмээр хүмүүжүүлэн ятгаж, шавилан суусан лам нарын гэрийн зарц болгож, нөгөө талаар шашны бурангуй суртлаар хүмүүжүүлэх аргыг хослон явуулж байв. 

	Анх монгол дахь хутагт хувилгаадын хойд дүрийг тодруулахдаа Төвөдийн далай ламын заалтаар тодруулж байсан бол, дараа нь Богд Жавзандамба хутагтын заалтаар хутагт хувилгаадын хойд дүрийг нэр заан тодруулдаг болжээ. Тэр зарчим нь сүүлдээ бүр ч суларч, үе төрлөөрөө бурхны хутгийг олсон гэж хоосон бишрэлээр тахигдсан нөлөө бүхий том хутагт нараас тэр энэ хувилгаадын хойд дүр тэнд энд тодров гэж хоосон бишрэлээр феодалуудын дотор буюу жирийн хүмүүсийн үр хүүхдийг эгэл бус «рид хувилгаан» дарь эх, гэх мэтээр нэр томьёо өгч нэр зааж ард түмний дунд цуурхуулан бишрэлийг төрүүлж байв. Тэд нарын хэлээр «рид хувилгаан» гэдэг нь монголчилбол рид гэдэг нь илбэ, хувилгаан гэдэг нь хувирах гэсэн үг юм. 1913-р онд богд эзэн хааны зарлигаар улсын мэдэлд байсан мал сүргийг аймгийн харьяа хошууд ба их шавийн нутгуудад тушааж үржүүлэхдээ тэдгээр мал бол үхэж хорогдохгүй мөнх дархан сүрэг гэж тэрхүү мал хариулагсдаас ингэн тэмээ 10 тутмаас жил бүр нэг төлөөр бодож төл бүрийн үнэ 8 лан, мөн гүү 10 тутмаас жил бүр хоёр төлөөр бодож төл нэг бүрийн үнэ 4 лан хураахаас гадна атан тэмээ, агт морьдыг цэрэгт бэлтгэл болгохдоо атан тэмээ нэг бүрээс дотоодын мөнгөн тэмдэгт цаас 200, агт морьд нэг бүрээс 65 цаасаар бодож уг малын үнэ нэг сая 282 мянга гаруй цаасаар үнэлэхдээ цаас нэг бүрийг сар тутам нэг мөнгөний хүүтэйгээр бодож нэгэн жилд 153 850 гаруй цаас дээр мөн малын төл, үс ноосны үнэ 132 664 гаруй цаасны мал хүлээн авч хариуцсан ардын аж ахуйтан нараас хураан авч байсан учраас орон нутгийн ардууд тэрхүү малын төлбөр сүйтгэлээс түгшин эмээж бэрхшээхдээ (төмөр мал) гэж хоорондоо ярилцаж өнөө гайхал мал тэднийд иржээ, манайханд ирэх вий гэж сэм битүүгээр хэлэлцэж тэр малыг авахаасаа бэрхшээдэг байжээ. 

	Монголын ард түмэн, Манжийн колоничлолоос ангижирсан боловч Автономит засгийн үед дотоодын шар хар феодалын гашуун дарлагдал мөлжигдөл сар жил дараалан улам гүнзгийрч ирсэн бөгөөд нэн ялангуяа Богд Жавзандамбаас эхлэн шар хар феодалууд өөрсдийн дур зоргоор харьяалсан ард түмний хөрөнгийг зааж, гадаадын шунахай мөнгө хүүлэгчидтэй хуйвалдан асар их зээл өр тавьж, тэр өрийг ард түмний хөрөнгөнд тулган төлүүлж байсан боловч тэрхүү үржүүлсэн эх мөнгийг төлж дуусах байтугай, үржсэн хүүгийн хүүг ч төлж гүйцэхгүйд хүрч байв. 

	Зарим хөрөнгө чинээ багатай хошуу шавийн ардууд нь өөртөө байгаа малынхаа эр сувай малыг бусдын хүйтэн гараар дайчлуулан хямд үнээр бодуулан өгөөд үл гүйцэхэд нь арга барагдаж, харгис засгийн цааз хуулиас айн сандарч, эмэгтэйчүүд нь ээмэг бөгж зүүсгэл, эрэгтэйчүүд нь зүүсгэлийн мөнгөн хэт, бэл аяга, эмээлийн мөнгөн тоноглол зэргийг мултлан өгч үгүйрэл хоосролын гашуун болцгоож байв. 

	Зөвхөн Автономит засгийн газраас төвлөрсөн журмаар гадаадад төлөх өр нь Хаант орос улсад төлөх гурван удаагийн зээлийн өр 5 сая 100 мянган алтан рублиэс 1919 онд 100 мянга гаруй алтан рублийг төлөөд үлдэх алтан рублийн өрийг төлөх ёстой байсны гадна 1920 оны байдлаар хятадын худалдаачин мөнгө хүүлэгчдэд төлөх өр 15 сая алтан рубльд хүрч байжээ. 

	Дээрх өрийг тэр үеийн хүн ам нэг бүрд барагцаалан хуваавал 20 гаруй алтан рубль дунджаар ногдох жишээтэй байжээ. Үүнээс гадна монголын шар хар том феодалуудын зүй бусаар тавьсан өрийн эх ба хүү мөнгийг төлж дуусгах аргагүйд хүрч байсан нэгэн жишээг дурдахад: Түшээт хан аймгийн түшээ гүнгийн хошуунд дунд зэргийн өрх нэг бүрд 546 лан, Зоригт вангийн хошуунд 243 лан, Дархан гүнгийн хошуунд 1008 лан, Цэцэн вангийн хошуунд 331 лан, Цогтой гүнгийн хошуунд 758 лан тус тус ногдуулан хуваагдаж байсан баримт бүхий болно. 

	Иймэрхүү байдал нь бусад аймгуудын 104 хошуудын өрх нэг бүрд мөн дээрхийн адил ногдож байсан жишээтэй бөгөөд гагцхан энэ төдий биш, аль нэгэн заль мэх бүхий этгээд нар үлэмжхэн зээл өр хийж эцэстээ төлөх хөрөнгөгүй болохтой зэрэг уг өрийг харьяалах сум багийн ардуудад албачлан тулгаж төлөөнөө төлүүлж байжээ. Жишээлбэл Түшээт хаан аймгийн Түшээ гүнгийн хошууны Дугардорж гэгч үлэмжхэн өр тавьсныг тэр багийн ямар ч холбогдолгүй шулуун номхон ардуудаар хилс төлөөнөө төлүүлж байсан ба түүнчлэн гүн Цэмбэлжигмид гэгч нийслэл хүрээний газраа сууж байхдаа хотын шалиг эмэгтэйчүүдтэй завхайрч тэд нарыг зүйл бүрээр гоёж Хятадын худалдааны пүүсүүдэд үлэмж их өр тавьсныг харьяалах сумын ардуудаар тулган төлүүлж байсан зэрэг олон тооны баримтуудыг өгүүлж болно. 

	1900-гаад оны үед Богд Жавзандамба хутагтын байгуулсан өрийн данснаа Хятадын нэр бүхий 19 пүүст бүгд 50 мянган лангийн өрийг их шавийн харьяат ардуудаар төлүүлж байсны дотроос дурдвал:

	Нийслэл хүрээнд дэх Сономдаржаагийн хойд урд хоёр пүүст 1438 лан, Хуузын пүүст 3280 лан, Хар хорхойн пүүст 339 лан, баруун зүүн бодны хоёр пүүст 8983 лан, Маагийн пүүст 3426 лан, Ногооны пүүст 7907 лан, Пай дангийн пүүст 8459 лан бүгд 33 832 лангийн өрийг дээрх шавийн хамжлага ардуудаар тулган төлүүлж байсан данс бүхий болно. 

	Цэцэн хаан аймгийн зарим хошуунд олон давхар хүнд хүчир албан татвар, өр нэхвэрт хэлмэгдэв гэх өгүүлэл олонтоо гарч байв. Гагц хан засаг Цэрэнбазарын хошуунд гар хоосон ард 2363 гэж бүртгэн тодорхойлж байжээ. 

	Энэ мэтчилэн халх, дөрвөд зургаан аймгийн гүйцэтгэх олон зүйлийн албан үүрэг нь дийлдэшгүй болохын зэрэгцээгээр шар хар феодал, баячуудын дотроос хамгийн арга заль бүхий этгээдүүд нь Богд эзэн гэгээнд мандал өргөж шадар лам ноёдод хахууль өгөх зэргээр Богдын шавь болж өрх цэргийн ба өртөө улаанаас эхлэн элдэв албан татвараас чөлөөлөгдөн дархлагдаж байсан учраас Богдын шавийн өрх, ам жил дараалан олширч, нөгөө зургаан аймгийн өрх ам улам бүр цөөрч байсан боловч гүйцэтгэх элдэв албан үүрэг эцсийн эцэст хэвээр тулгагдаж байжээ. Улсын бүх албан үүргүүдийг хошуу шавь гэж ялгаварлахгүй нийтээр нэгэн адил хуваарилан авч гүйцэтгэхээр дөрвөн аймаг олон удаа санал гаргаж байсан боловч Богд эзэн хаан тэргүүтэй шавийн эрх баригчид нь үл зөвшөөрөн хойшлуулсаар байв. Ийнхүү Богдын шавь нарын тоо улам олширсоор байсныг баримтаар үзүүлбэл 1908 оны орчимд Богд Жавзандамба хутагтын шавийн бүх хүн 55 мянга гэж байсан бол 1921 онд их шавийн хүн амын дутуу хагас бүртгэснээр 89362 болон өсөж ирсэн байна. 

	Богд Жавзандамба нь өөрийн шавь болсон феодал баячуудыг дотночлон онцолж халх дөрвөд зургаан аймгийг алагчлан үзэж шашин хурлын хэрэглэгдэхүүн буюу бусад олон зүйлийн албан татварын зэрэг бүх үүргүүдийн ихэнхийг дээрх аймгуудад тулган хүлээлгэж дагнуулж гүйцэтгүүлж байв. Шавь ба Халх дөрвөд зургаан аймгийн хар шар том феодалууд нь олон зүйлийн алба татвар үүргүүдийг өөрийн харьяаны ард иргэдэд нэгэн адил оногдуулж мөлжиж байсны гадна Хятадын мөнгө хүүлэгчид буюу худалдаачдаар бэлэг зэлэг гэж янз бүрийн хэлбэрээр хээл хахуул авч тэдний ашиг сонирхлыг хамгаалж байсан нь монголын ард түмний аж байдлыг улам доройтуулав. 

	Энэ бүх байдал нь монголын ард түмний оргилон өрнөж байсан хилэнт эсэргүүцлийг улам бүр дэврүүлэн хурцатгав. Жишээ нь: Цэцэн хаан аймгийн Хурц ван Түдэнгийн хошууны ба мөн аймгийн ван Доржпаламын хошууны ардын зарга тэмцэл, Түшээт хаан аймгийн ван Цэрэнбавайн хошууны ардын хөдөлгөөн, хязгаарын ба Хужирбулангийн цэргийн босолтуудаас гадна Засагт хаан аймгийн засаг Юндэндоржийн хүү засаг Манибазарын хошууны ядуу ард Аюушаас дарлагдсан ард түмний эрх ашгийн төлөө феодалуудтай эрэлхэг хатуужлаар 1903 оноос эхлэн 31 зүйлийн дарлал мөлжлийг эсэргүүцэн тэмцэж 1911 онд Цэцэг нуурын газраа 200 орчим ардуудтай санал зоригоо нэгтгэн тэмцэхээр дугариг хэлбэртэй гарын үсэг зурцгааж баатарлагаар толгойлон тэмцэж байсан үйл явдлын тухай манай түүхнээ тэмдэглэгджээ. 

	Богд Жавзандамба хутагт улсын эзэн хааны эрх сүрээр шарын шашны үзэл суртлаар лам нарын харгис ролийг талархан дэмжихдээ толгойлох шар феодалууд ба дээд ангийн лам нарыг дотночлон байсан учраас тэдний идэвхжилээр ард түмнийг шашны нөлөөгөөр мөлжиж, нийслэл хүрээн дэх сүм хийдийг улам тохижуулан арван дацан, 32 аймаг болгон өргөтгөж Зүүн хүрээ ба Гандандэгчлэн хийдийн жасуудыг эдийн засгийн талаар ашиг орлогыг нь нэмэгдүүлж байснаас шавилан суудаг лам нарын тоо жил дараалан өсөн нэмэгдэж, жинхэнэ шарын шашны гол төв болж нийтэд сүрхий нөлөөлж байсны уршгаар халх дөрвөд зургаан аймаг ба их шавийн дотор 600 гаруй том хүрээ хийдийг шашны нөлөөгөөр элдэвчлэн өргөтгөж, түүний үлгэр жишээгээр жалгын жижиг сүм жасууд хүртэл нэгэн адил тохижин өргөжүүлэхийн тул чармайлт тавьж байсан төдийгүй, засаг хошуу, шавийг толгойлсон хан ван, бэйл, бэйс, гүнгүүдийн бүх хэргүүдийг идэвхийлэн гүйцэтгэгч хошуудын туслагч, захирагч мэйрэн, залан, зангиас эхлэн отгийн дарга шүүлэнг хүртэл өөрсдийн харьяа нутагт» мөргөлийн сүм суварга дуганыг бариулахын тул тус бүрдээ идэвхийлж байв. 

	Ийнхүү сүм хийдийн тоо олшрон өргөжих тутам шашны хурал номын явдал тэрхүү сүм хийдүүдийг түшиглэн элдэв хэлбэрээр хэтэрхий олширч тэр хурал номын бүх зардал ард түмний нуруунд үүрэгдэж, нөгөөтээгүүр дөрвөн аймагт хэлтгий дагнуулсан өрх цэрэг, өртөө харуулын зэрэг олон давхар албан үүрэгт чармагдаж байсан учраас 1916—1917-р онуудад халхын дөрвөн аймгаас санал гаргаж, Нийслэл хүрээний газраа дөрвөн аймаг, шавь таван газрын эрх баригчид хамт нийлж, чуулганаар хэлэлцэн шийдвэрлэхээр тогтож, тэр шийдвэрийн ёсоор нийслэл хүрээний өмнө этгээд Дунд голын захад улаан халзтай том эсгий гэрүүдийг бариулан, дөрвөн аймаг, шавь таван газрын төлөөлөгчид цугларч, Автономит улсын хэмжээн дээр байгаа албан үүргийг аймаг, шавь гэж ялгаварлахгүй нийгэм тэгш хуваан авч гүйцэтгүүлэхээр дөрвөн аймгаас нэгэн адил санал гаргасныг шавийн хэрэг эрхлэх Эрдэнэ Шанздов Бадамдорж тэргүүтэй шар феодалууд эрс татгалзаж үл зөвшөөрөхөд түүнийг эсэргүүцэн сайн ноён хаан аймгаас захирагч Дагвасамбуу, Засагт хаан аймгаас Авирмэд тэргүүн, захирагч Наянбуу, Түшээт хаан аймгаас захирагч Загд, Мэйрэн Далхжав, Цэцэн хаан аймгаас туслагч Эрэндоной нарын зэрэг их бага тушаалтнууд хэд хэдэн удаагийн чуулганы хэлэлцээрээр хүчтэй марган тэмцсэн боловч тэр хэргийг дотоод яамны сайд Эрдэнэ Шанздов Бадамдоржоос үл хэрэгсэн, аль ч аймагт мэдэгдэлгүй нууцаар Богд Эзэн хааны зарлиг гаргуулж, халхын дөрвөн аймгийн саналыг нэгмөсөн няцааж, уг хэргийг тал тохой татан шийдвэрлэжээ. Иймэрхүү явдлаас үүсвэрлэн аймаг шавийн эрх баригчдын хооронд нэгдэлгүй, зөрчил агуулагдсаар байжээ. Энэ тухай баримтууд бол улсын архивд ихэвчлэн байх ёстой. 

	Энэ хэргийн гол агуулга бол шарын шашныг онцлон эрхэмнэж дээд ангийн харгис толгой лам нарын ролийг өндрөөр дэмжиж хэрцгийгээр ноёрхуулах гэсэн хэрэг юм. 

	Шарын шашин монголд дэлгэрч эхэлснээс хойш шашны номын цааз, дотоод дэглэмийг уг номлолын ёсоор явуулах гэж тэр үеийн ихэнх лам нар ихээхэн идэвхийлж байсан бөгөөд харин шашны хөгжил туйлдаа хүрэх тутам шинээр дэмжигдсэн дээд ангийн харгис толгой лам нарын эрх ямба, хэргэм тушаалын хэрцгий ноёрхлоор нийгмийн эдийн засагт тэдний шунал өдөр тутам хурцдаж урьдах мөрдөж байсан шашны журам дэглэмийг гуйвуулан ашиглаж байх хандлагыг бий болгохдоо бурхны номлол бол үнэхээрийн бишрэлээр бурханд наманчлан шүтэцгээж байх юм бол ямар нэгэн гаж буруу буюу тохиолдсон хүнд бэрхшээл бүхнийг устган арилгаж, бурхны бодь мөрийг олгож чадах чадалтай гэж хоосон хий бодлын өгүүллээр орчин үеийн нөхцөл байдлын аясаар зохицуулан өөрсдийн харгис эрх ашиг шуналын үүднээс сурталчилж аль нэгэн заль мэхээр бүрдсэн туршлагыг эзэмшин, олон түмнийг мунхруулж байжээ. 

	Тэрхүү дээд ангийн харгис лам нарын хорт нөлөө бол зөвхөн тэдгээрийн хэмжээгээр хязгаарлагдсангүй, дунд ангийн лам нарыг хавтгайруулан нөлөөлөх нөхцөлийг бүрдүүлэн дэвэрч байжээ. Ийнхүү монголд дэлгэрсэн шарын шашин бол онцын харгис роль бүхий байсан гэхэд төдий л цүүлсдэхгүй юм. 

	Шашны лам нарын мяндаг тушаал ёс журмын тухай товч дурдвал: шарын шашны номлолоор бол хүрээ хийдийн шашин хурал номын хэргийг толгойлох хамбын тушаал гэдэг нь шашны хурал номын хэргийг ерөнхийлөн удирдах үүргийг, ариун санваарыг сахисан гурван аймаг савын номд нэвтэрхий мэргэжсэн хүн, хүлээх ёстой гэх боловч үнэн хэрэг дээрээ тийм биш, тэр цаг үеийн нөлөө бүхий этгээдийг дээд ангийн лам нарын үзэмжээр томилдог болжээ. 

	Хамбын дараах цорж гэдэг хэргэм тушаал бол хамбын гүйцэтгэх шашны хурал номын хэргийг орлон гүйцэтгэх ба туслан биелүүлэх үүрэгтэй бөгөөд томилолтоор тэр тушаалыг хүлээлгэдэг байжээ. 

	Шанздов хэмээх тушаал бол тамга бүхий хутагтын харьяалсан хамжлага шавь ба шашны захиргааны элдэв хэргүүдийг шууд эрхлэн шийдвэрлэх үүрэг бүхий тушаал мөн болно. Тийм шавь наргүй, сүм хийдүүд бол Да ламын тушаалаар захирах тушаах ажил хэргээ явуулна. Өөрөөр хэлбэл Да лам гэдэг нь Шанздовыг орлосон туслах мэт үүргийг гүйцэтгэнэ. 

	Да ламын дараа зарим хийдүүдэд дэмч гэдэг тушаалтныг тавьдаг байжээ. Бас Төвөд ёсны дэглэмтэй сүм хийдүүдэд шашны захиргааны талаар Да ламын гадна Лайцамба гэдэг тушаалыг бий болгож байжээ. 

	Гэсгүйн тушаал бол хурал номын дотоод (жаяг) дэглэмийг сахиулах үүрэг бүхий бөгөөд шууд гардан журам сахиулагч, өөрөөр хэлбэл жаягийн дэглэм зөрчигчдийг шүүн таслагч, цээрлэл үзүүлэгч бөгөөд шийтгэл зэмлэлийн тухай баримтлах хэмжээ хязгаарыг тодорхойлсон зааггүй, зөвхөн тэр сүм хийдийн гэсгүйн хувийн үзэмжээр цээрлүүлэн шийтгэдэг журамтай байжээ. 

	Гэсгүй хүний шийтгэлийн бэрээний уртын хэмжээ их төлөв барих хүний өндөр намын хэмжээнд тохируулж, урт нь тэр эзэмших хүний эгмээс хэтрэхгүй бөгөөд бүдүүвтэр хулсаар хийхдээ, доод үзүүрт нь 1 жин буюу 16 лангийн хүнд зэсээр бөгжилдөг бөгөөд дээд бариул нь цэмбээр бүрж, шар торго, өнгийн хивээр чимэглэх жишээтэй. Бага гэсгүйн бэрээ бол доод үзүүр талын зэс бөгж нь хагас жин буюу 8 лангийн хүнд байх жишээтэй. Үүнээс гадна хурал номын ёслолд зориулснаас өөр зүйлд хэрэглэдэггүй богино дөрвөлжин төмөр бэрээ байдаг боловч түүгээр хүнийг үл занчина. 

	Торлог гэдэг бол нарийн хулс буюу бургас модоор хийдэг бөгөөд их төлөв бага насны лам нар буюу хүүхдийг шашны дотоод хурал номын дэглэмээр хүмүүжүүлэхийн тулд торлогоор занчина. Ууртай хэрцгий гэсгүй нарт бэрээ, торлогоор занчуулсан зарим нэгэн хүн нуруу цээжний арьс мах нь урагдаж хүрэн няц болон шархлах, ухаан мэдрэл алдах, олон хоногоор зовуурилан өвчлөх явдал үзэгддэг байсан юм. Ийнхүү хэрцгий балмадаар занчих эсэх явдал бол гагцхан гэсгүйн зан авираас болох юм. 

	Энэхүү шийтгэлээс гадна бурсан шүтээнд зул барих, тахил өргөх, мөргөл хийх зэргээр баалж шийтгэх журам байжээ. Эдгээр шийтгэлийн хэмжээ нь 100 зул, 100 тахил, 100 мөргөл, 1000 зул, 1000 тахил, буюу 1000 мөргөлөөр баалдаг байжээ. «Тахилаар баалах» гэдэг нь зул, хүж, арвай, гэх зэрэг зүйлүүдийг тогтоосон тоо хэмжээгээр бэлтгэж бурханд «өргөхийг» хэлнэ. 

	Зул, тахил барих бүх зардлыг шийтгэл оногдсон хүнээс гаргуулдаг байлаа. Тахил өргөх чадалгүй даржин ядуу ламд бол манзын ус, манз чанах, түлээ хөрөөдүүлэх, зөөлгөх зэрэг биеийн хөдөлмөр хийлгэж байдаг байлаа.

	Гавж болох гэдэг бол эрдмийн цол бөгөөд чойрын таван ботийн ном судалснаар цол хамгаалж, холбогдох аймаг дацангийн хэмжээгээр дамжаа барьдаг заншлаар гавж болно. Дамжаа барих гэдэг нь олон лам нарт цав манз (тансаг зууш) гурил шар тос, бурам, бэрээс, боов, айраг, цагаан идээ зэрэг зүйлээр дайллагын зочлол хийж гүйцэтгэхийг хэлнэ. Ингэж гавж болж байгаа хүний судалсан номыг онцлогт биш, харин дайллага зочлолын чанараар голчлон үнэлдэг бөгөөд, тийм учраас гавж болох гэж байгаа хүнээс эхлэн ойр ураг төрлийн хүмүүс нь байгаа хөрөнгөө хайрлахгүй нэр төрийн хэрэг болгон үзнэ. 

	Тийм мөлжимтгий явууллагаас үндэслэн шарын шашны төв болох зүүн хүрээний 32 аймаг дацан буюу Гандандэгчлэн хийд дацангуудад гавж болсон хүн бол хөдөө орон нутгийн хүрээ хийдэд гавж болсон хүмүүсээс илүү хүндэтгэлтэй бөгөөд аль ч хурал номын газраа оролцохдоо тэр хурлын зэд погийг илүүтэй авдаг байжээ. Сүүлийн үед номын мэдлэгийг харгалзахгүй, гагцхүү хөрөнгө чинээний байдлаар гавж болох явдал бүр ч олширчээ. 

	Аграмба хэмээх цолыг авахад их төлөв урьдаар гавж болж дараа нь тарнийн ном үзэж төгсгөлд нь цол хамгаалж, мөн гавжийн нэгэн адил дайллагын дамжаа барьж, аграмба болдог зарчимтай байсан боловч тэр нь суларч зарим нь гавж бололгүй шууд аграмба хэмээх цол авдаг арга хэрэглэх болжээ. 

	Маарамба хэмээх цол бол, шашны номлол дахь анагаах ухааны судар, эмийн дөрвөн үндсийг урьдаар судалж, тэр мэдлэгээ шалгуулж, маарамба болох зарчимтай байсан боловч түүнийгээ гүйцэтгэлгүй маарамба гэдэг нэрийдлээр хүмүүсийг буруугаар эмчлэх явдал цөөнгүй гарч байсан учир "жор мэдэх эмчээс зовлон үзсэн чавганц дээр" гэж ардын зүйр үг гарч байв. 

	Цайрамба хэмээх цол бол, зурхайн ном үзэж, тоо бодлогыг судлах, цаг улирлыг шинжлэх (нар, сар од, гарагийг) тооны аргаар мэдэхийг оролдож байсан бөгөөд түүнийг мэргэжлийн байдлаар их, бага зурхайч гэж нэрлэдэг байжээ. 

	Гэлэн, гэцэл, банди гэж гурван зэргээр дэс дараалсан шашны санваар байдаг бөгөөд үүнд гэлэн санваар нь вен-ийн номоор 253 зүйлийг цээрлэх, гэцэл санваар нь 234 гэмийг ихэвчлэн цээрлэх, банди сахил нь бага насны хүүхдийг шашны ёс суртахуунаар хүмүүжүүлэн лам хувраг болгохын бэлтгэл юм. 

	Лхаарамба, Чойромбо, Дооромбо гэдэг цол олох явдлын олонх нь Төвөдийн Лхас зэрэг том дацангуудад хурал ном хуруулж, дайллагын дамжаа барьж түүгээрээ цол олж авдаг зарчимтай байжээ. 

	Нийслэл хүрээний хийд дацангуудаас эхлэн хөдөө орон нутгийн том хүрээ хийдүүдэд шавилан сууж номчирхдог лам нараас хүний эмнэлэг, гүн ухаан, тоо бодлого, одон орны судлал гэх мэтчилэн зүйлүүдийг судлах гэж оролддог байсан боловч жинхэнэ шинжлэх ухааны үндэслэлтэй биш, түүний эсрэг судлалаар ард түмний толгойг эргүүлж байв. 

	Дээрх шарын шашны номлол гэдэг хий бодлын суртлыг лам нар туйлд нь хүртэл ард түмний дунд дэлгэрүүлэн биелүүлэхдээ ам хэлний үзүүрт ариун санваар бүхий бөгөөд бурхан шүтээн гэж хоосон дүр үзүүлж үнэн хэрэг дээрээ ард түмний эд хөрөнгөнд шунахайран авах идэхийн төлөө, шашны шүтлэг бишрэлээр далимдуулан ичгүүргүй улайран хөөцөлдөх нь улам нэмэгдсээр байв. Үүний нөгөөтээгүүр газар сайгүй байгуулагдсан олон сүм хийд ба түүний уурхай болсон олон жасуудын хөрөнгийг түшиглэн суудаг хөдөлмөргүй тэр олон лам нарын идэш ууш, хувцас хунараас эхлэн дулаан орон сууцны зэрэг хэмжээлшгүй бүх хэрэглэгдэхүүн бол цөм ард түмний эд хөрөнгөөр бий болгож, цаг үргэлжид сорон мөлжиж байснаас гадна ноёрхогч шар хар феодалууд ба тэдний ивээлээр байгуулагдсан сүм хийдийн олон жасуудаас өөрсдийн дур зоргоор үлэмжхэн өр төлбөрийг бий болгохын зэрэгцээгээр нэн ялангуяа гадаадын мөнгө хүүлэгчид, мөн мөлжимтгий худалдаачдын зээл эх, хүү нийлсэн буюу зээлийн үржсэн хүүгийн хүү гэх мэтчилэн төлж барагдашгүй асар их өрийг харгис балмад эрүүгийн цааз хуулийн хавчлагаар сүр далайлган ард түмнийг нүд чичин тулган төлүүлж байжээ. 

	Энэ тухай «мөнгө хүүлэх явдал бол үйлдвэрлэлийн аргыг өөрчлөхгүйгээр барахгүй, харин түүнд хачиг хувалз мэт шигдэн шимж арчаагүй байдалтай болгодог, тэр нь үйлдвэрлэлийн аргыг шим шүүсийг нь хөхөн сорж тамирдуулаад нөхөн үйлдвэрлэлийг бүр арчаагаа алдсан нөхцөлд хийх болгодог гэж дүгнээд ялангуяа мөнгө хүүллийн Ази дахь хэлбэр нь гагцхүү эдийн засгийн уналт, улс төрийн овилгон байдлаас өөр юунд ч хүргэхгүй маш удаан оршин тогтнож чадах юм6» гэж К. Марксаас тэмдэглэжээ. 

	Тэр үеийн бусад олон зүйлийн албан татварыг хар мугуйдаар ард түмний хөрөнгөнөөс дайчлан гаргуулж байсан учраас нийт хөдөлмөрчин ард түмний нуруун дээр 17-оос 20 давхар албан үүрэг ногдож байсны дотор хамгийн бэрхшээлтэй нүсэр дайчилгааны албан үүргийн нэгэн нь бол олон замын салбар өртөөний алба бөгөөд тэр өртөөний албыг бие хөрөнгөөр гүйцэтгэж байсныг барагцаалбал жил бүр 3 сая орчим мал дайчлагдаж байжээ. Энэ мэтэд хэлмэгдсэн ядуу дунд ардын аж ахуйтны амьдрал нь өсөлтгүй, олонх нь уруудан доройтож байхад шар хар феодалууд ба сүм хийд өргөжин, жасууд маш ихээр баяжиж, нөгөөтээгүүр Богдод бялдуучлан заль мэхээр шавь гэж дархлагдсан баячууд улам хөрөнгөжиж, хөдөлмөрчин ард түмэн тэдгээрийн шууд зарц болон боолчлогдох явдал жил дараалан олширч байхын зэрэгцээгээр хөдөлмөрийн чадвар алдсан буюу ядуу ардын дотор огт гар хоосон орох оромж гэргүй болж, олон түмнийг хэсэж өдөр шөнийг өнгөрүүлэхээр гуйлга гуйж тэнүүчлэн явдаг хүмүүс хааяагүй олширч, тэдний зарим эмэгтэйчүүд нь хөлд орсон хүүхдээ хөтлөн, бүр нялх нялзрай балчир үр хүүхдээ араг шээзгийнд агуулан үүргэвчилж, айл өрхийн хооронд хээр гадаа хонуучилж хүнд бэрхшээлийг үзэж, хаашаа явбал хэн нааш харж юу өгөх бол гэж хэсүүчлэн явсаар бараг нэгэн насаар дэгжин дээшилж чадахгүй нас эцэслэх явдал цөөнгүй болж байжээ.

	Энэ мэтийн ядуу хоосон хүмүүсийн зарим нь өдөр тутмын аж амьдралын арга тасарч төрсөн нялх хүүхдээ тэжээн өсгөх нөхцөлгүй болмогц сүм хийдийн дэргэдэх хүрдний дотор мөнөө эрүүл саруул энхрий хүүхдээ тавьж орхихдоо эрхбиш сүм хийдийг эргэж тойрон мөргөл хийхээр тохиолдсон хүмүүс аль нэгэн нь энэрэн үзэж, тэр хүүхдийг халамжлан авах болзошгүй гэж горьдон орхидог байв. Тийм хүүхдийг зарим тохиолдсон мөргөлчдөөс хайрлан энэрэн үзэж өөрсдөдөө үр хүүхэд болгон хүмүүжүүлэн өсгөж байсан явдал бий болно. 

	Хувьсгалын өмнөх тус оронд дарлал мөлжлөгийн харгаагаар үгүйрэн хоосорч орон гэргүй тэнүүчлэн явагчид буюу овоохой мэтийн оронцог төдийтэй гар хоосон ядуучуудын тоо жилээс жилд нэмэгдэж тэд нар нь сүм хийдийг түшиглэн сүм хийдийн жасууд буюу лам нарын идэш уушны зэрэг элдэв хаягдлаар өл залгах буюу бусдаас гуйлга гуйж өдөр шөнийг арай ядан өнгөрүүлж байсан бөгөөд ялангуяа эдгээр борчуудын дотор аж амьдралын доройгоос болж элдэв өвчинд нэрвэгдэх явдал үлэмж элбэг байжээ. 

	Түүнчлэн бага наснаас эхлэн ураг төрөл, саднаасаа ангижирч, дээд ба дунд ангийн зарим харгис лам нарын шашны хатуу дэглэмд автагдаж байсан ядуу даржин лам нар нь хөдөлмөрийн чадвартай байхдаа том баян лам нарын боол зарц болж, зарим нь жас сангуудад галч тогооч (замчин), манаач, усчин, домбочин, дуганч гэх зэргийн хар бор ажил хийж бүхэл насны турш сурсан эрдэмгүй халамжлах хань, түших үр хүүхэдгүй тэд нь хөдөлмөрийн чадваргүй болмогц даруй гуйланчин болон эцэст нь хүрээ хийдийн зах дээр ямар ч асрамж дэмжлэггүйгээр хайхрамжгүй хаягдах явдал цөөнгүй байжээ. 

	Сүм хийдийн харгис дээд ангийн лам нар ба талархан дэмжигч зарим нэгэн дунд ангийн лам нар нь хоосон ядуучуудыг төрөлхийн ингэж явах хувь заяатай хүмүүс урьд насандаа хийсэн үйлийн үрийг хойд насандаа эдэлж байгаа хэрэг гэх мэтчилэн олон түмний дунд ичгүүргүй сурталчилж тэднийг золбин нохойноос дор доромжлон үзэж дээрэнгүйлж байсан атлаа өөрсдийгөө ариун санваарыг сахиж ямагт эх болсон зургаан зүйл хамаг амьтны тусын тулд биесээрээ үйлчлэгч нар мөн гэж сүсэгтэн ард түмнийг биедээ татан бишрүүлэхийг идэвхийлэн чармайдгийн дотор тэр өлсгөлөн гачигдалд учирч байгаа ядуу хоосон иргэдийг тэдгээр лам нар ямар ч нинж сэтгэлгүй, харин харгис үзлээр дээрэнгүйлэн "муу заяат" гэх зэргээр доромжилж байгаагаа юугаар ч бүрхүүлэн халхавчлах гэх боловч олон түмний хурц нүдний өмнө үнэн бодит тусгалаар илчлэгдэж, тэдний хуурамч хоосон дэмий үгээр бүхнийг аврагч бурхан бодисадын номлолоор элдэв ад чөтгөр, гай гамшгийн учралыг устган арилгаж, хүссэн юм бүхнийг бүтээн чаддаг гэж үндэсгүй хий бодлоор хүн бүрийг ятган үнэмшүүлэхийг хичээж, түүгээр далимдуулан мөлжлөгийн аргыг үзэгдэл бүхэнд зохицуулан зохион байгуулж иржээ.

	 


ГУРАВДУГААР БҮЛЭГ : ШАРЫН ШАШНЫ ХАРГИС ЛАМ НАРААС АРД ТҮМНИЙГ МУНХРУУЛАН МӨЛЖИЖ БАЙСАН ТУХАЙ

	Тус орны хөдөлмөрчин ард түмэн, эртнээс уламжилж ирсэн ердийн аж амьдралын гол үндэс болох мал аж ахуйн үйлдвэрлэлийн арга ажиллагаа нь дэвшилтгүй хоцрогдмол байсны харгаагаар малчин ард түмэн ямагт байгалийн эрхшээлд захирагдаж түүний аясаар хүмүүсийн хүч хөдөлмөр сарниж, хувь, хувийн малын бэлчээр усыг дагаж нүүдэллэн, тархай бутархай аж төрж байхад тэдний эрүүл мэндийг хамгаалах хүн малын шалгарсан эмнэлэг ч байсангүй, нийт ард түмэн бараг толгой дараалан шахам үндэсний бичиг үсгээ мэдэхгүй дэлхий нийтийн хөгжлийг олж сонсож мэдэх нөхцөлгүй бөглүү хүрээний дотор аж төрж байв.

	Энэ үед тус орон даяар олон тооны сүм хийдүүд байгуулагдаж тэдгээр нь маш их баяжиж тус улсын мал сүргийн ихэнх хувийг өөртөө авч байсныг доорх баримтаас үзэж болох юм. 

	1928 —1935-р оны тоо бүртгэлээс үзэхэд том хийд 600, жижиг сүм дуган 261, үүнд харьяалагдсан жас 6968, эдгээрийн бүрэн биш тоогоор мал нь 3 сая 286 мянга гаруй толгой гэж бүртгэгдсэн байх бөгөөд үүнээс урьд Сайн ноён хаан аймгийн ламын гэгээний сан бол халхын дотор хамгийн тэргүүн баян хэмээгдэж байсан бөгөөд зөвхөн тэмээн сүрэг нь түм хүрэв гэж мөнгөн буйлтай есөн цагаан тэмээг Манжийн хаанд бэлэг болгож байснаас гадна дараа нь Цэцэн хаан аймгийн нутаг дахь Цэнхэрийн голын Цэнджав зайсан хоёрдугаар баян гэж тооцогдон яригдаж байв. 

	Түүнчлэн Эрдэнэ зуу дахь Очирдарийн жасын зөвхөн хонин сүрэг нь түм хүрсэн гэж ган болд тулга хийлгүүлж байснаас гадна нийслэл хүрээний арван дацангийн нэг болох Бадамёга гэдэг гүрмийн дацан бол, адуу 6000 гаруй, үхэр 2000 илүү, хонь 10000 гаруй ийм баян дацан байсан бөгөөд иймэрхүү баян жасууд аль олон байжээ. 

	1924 оны бүртгэлээр халхын дөрвөн аймаг, богдын шавийн бүх өрх 93677, хүн ам нь 546 мянга үүний дотор лам 113 мянга гэж бүртгэгдэж байсан бөгөөд үүний дээр Дөрвөд хоёр аймаг, Дариганга, Ховдын тариачин хошуу, Хөвсгөл нуурын урианхай зэрэг аймаг хошуудын нэгтгэсэн тоо бүртгэлээр бүх өрх 100 мянга гаруй хүн ам нь 612 мянга, үүний доторх сүм хийдийн данс бүхий лам 121 мянга байсан байна. Энэхүү тоо бол түүх судлах газрын нэгтгэсэн хүснэгтэд ийнхүү тодорхойлжээ. 

	Тэдгээр лам нарын дотор хутагт хувилгаад, хамба цорж, Шунлайв, Ловон, Да лам, Дэмч хэвхүй, умзад, аграмба, гавж, гүрэмч, маарамба, зурхайч, төлөгч, ном жонон тавигч, жасын нярав гэх мэтийн лам нар 21 мянга орчмын доторх дээд ангийн үлэмж ашиг орлого бүхий лам нарыг оролцуулахгүйгээр жирийн нэгэн ламын зөвхөн амьдралын хэрэгцээний доод хэмжээг одоогийн ханшаар бодож үзэхэд дунджаар сард 170 төгрөгөөр барагцаалбал дээрх бүх лам нарт жилдээ 250 саяас доошгүй төгрөгийн хөрөнгийг идэж болох жишээтэй бөгөөд тэр үед байсан өрх нэг бүрд хуваавал 2500 төгрөгийн үргүй зардлыг хөдөлмөрчдийн хүчээр гүйцэтгүүлж байсан жишээтэй байна. 

	Тэрхүү лам нар нь нийгмийн тустай хөдөлмөрт өчүүхэн ч оролцохгүй гар хумхин завилж, бараг нэгэн насны турш ард түмний хөрөнгөөр тэжээлгэж байсан явдал бол тус орны үйлдвэрлэхүй хүчний хөгжилд ямар сүрхий хор саад учруулж байсныг юун өгүүлэх ажээ. Тэдгээр лам нар нь зөвхөн идэш ууш, хувцас хэрэглэл, орон сууцны зэрэг бүх хэрэгцээгээ гүйцэтгүүлэн бие оторлон тэжээлгэж байсан төдийгөөр сэтгэл ханасангүй, харин ардын аж ахуйтны өдөр тутмын үйлдвэрлэлд тэдний сүсэг бишрэлийг далимдуулан эд хөрөнгөнд шунаж, арга аврал гэдэг нэрийдлээр өөрсдийн ашиг олдворыг аль болохоор нэмэгдүүлэн сорон мөлжихийг ямагт хичээж, түүгээр амьдралын гол болгохыг зорьдог этгээд нар цөөнгүй байжээ. 

	Тус орон даяар байгуулагдсан эдгээр олон тооны сүм хийдийг толгойлж байсан хутагт хувилгаадаас эхлэн мөлжигч ангийн лам нар нь хөдөлмөрчин ард түмний дунд шашны харгис үзэл суртлыг дэлгэрүүлэхдээ өөрсийн биесийг холбож «шарын шашны санваар хүртсэн хуврагууд бол бурхны сургаал дахь ариун санваарыг ёсчлон сахиж, бүх насны турш бурхны ачит номлолоор цаглашгүй их буяныг үргэлжлэн үйлдэж, эх болсон зургаан зүйл, хамаг амьтны тусын тул биесээрээ ямагт залбиран даатгалын наманчлалыг хийж, авран нигүүлсэх бурхны чадлын хүчээр бүхнийг ялж, сүсэгтэн ард түмний сайн сайхан ашиг тусын төлөө ариун зорилтыг тавьж үйлчилдэг» гэх мэтээр хий бодлын томьёоллыг эш татан номлож, үнэн хэрэг дээрээ нийгмийн хөгжлийг хойш татан хор саад учруулж байсан төдийгүй, хүн амын өсөлтөөс эхлэн ардын эрүүл мэндэд харш зүй бусын эмнэлгээр хүмүүсийн бие махбодод хор хүргэж байв. 

	Түүнчлэн шашны харгис үзлээр тэдгээр лам нар нь тус орны «эмэгтэйчүүдийг төрөлхийн доод заяаны шивэгчин хүмүүс» гэж дээрэнгүйлэх харгис үзлээр басамжлан доромжилж байсан боловч, олонх лам нараас орон нутгийн айл өрхийн доторх гэр бүлийг үймүүлэн садар самуун явдлаар халдварт өвчнийг дэлгэрүүлэхийн эх үүсгэл нь болж байжээ. 

	Мөлжигч ангийн олон мянган лам нар нь ард түмний эд хөрөнгийг сорон мөлжихийн тул тэдний сүсэг бишрэлээр далимдуулан «гай гарз, ад чөтгөр газар Лус савдгийн хорлол» гэх буюу эсхүл «үйлийн үр боловсорч муу ёрын шүглэл боллоо» гэх мэтээр ятган төөрөлдүүлж, бурхан тэнгэрт залбирч, аврал даатгалыг үйлдүүлэх буюу газар лус савдгийг аргадан тайтгаруулахын тул бурхан сахиусны өмнө аврал даатгал амлаж өргөл барьцыг сэтгэл харамгүй хэдий чинээ их өргөвөл, төдий чинээ амь насанд аюулгүй бөгөөд эд хөрөнгөнд гарз хохирол үл учирна гэх зэргээр бишрүүлэн гүрэм дором хийх нэрийдлээр тэднийг хувалзлан мөлжиж байв.

	Сүм хийдийн жасууд хэчнээн их баяжих тутам мөлжигч ангийн лам нарын ашиг орлого зэд погийн зүйл аяндаа өсөн нэмэгдэж байдаг учраас тэдгээр лам нарын шунахайрал улам хурцдаж, элдэвчилсэн арга мэхээр мэргэлэх, төлөг тавих нэрийдлээр тийм ийм гүрэм дором буулгах явдлыг өөрсдийн санаачилгаар бий болгон мэрийцгээдэг болно. Үүний нөгөө талаар дээд ангийн харгис толгой лам нараас «ван, лүн жонон» гэдгийг тавьж орон нутгийн ардуудыг өөртөө шавь болгож, олон түмний өргөмжлөл хүндлэлээр хүрээлүүлэн шашны харгис суртлаар багш шавийн барилдлагыг бий болгож, түүгээр нөлөөлөн мөлждөг байв. 

	Ийнхүү шарын шашны харгис үзэл суртлаар нөлөөлж, нөгөөтээгүүр ураг төрлийн олон лам нар сүм хийдийн газраа тохилог орон сууц бэлтгэн шавилан сууж байсны уршгаар түүнд татагдаж хөдөө орон нутгийн мал аж ахуйн үйлдвэрлэл дээр ажиллаж байсан 50-иас дээш насны 10 шахам мянган эмэгтэйчүүд хүрээ хийдийг сахин сууж, ямар нэгэн хөдөлмөрөөс ангижран зөвхөн сүм хийдийг эргэн тойрч эргэл мөргөл хийж суухдаа төрөл төрөгсөд буюу танил талын хүмүүст шашны балар суртлыг дамжуулан нэвтрүүлэхийн нэгэн нөхцөл нь болж байжээ. Мөн залуу эмэгтэйчүүдийг хүрээ хийдэд татан ойртуулах арга явууллагыг элдэвчлэн хийж байжээ. Жишээ нь Түшээт хаан аймгийн (говь) мэргэн ван Цэсэнжавын хошуу, одоогийн Дорноговь аймгийн нутагт байсан ихээхэн нөлөө бүхий Өлгийн хийдийг толгойлогч ноён хутагт тэргүүтэй мөлжигч дээд ангийн лам нараас тэр орон нутгийн идэр залуу олон эмэгтэйчүүдийг элдэвчлэн ятгаж гай барцадтай гэх буюу амь насанд цээртэй гэх мэтээр эрхбиш зүс хувирч сахил авч чавганц болох хэрэгтэй гэдэг ятгалгаар залуу чавганц нар тэр орон нутагт нэгэн үе олширч, өсвөрийн үр хүүхэд үлэмж хэмжээгээр цөөрч байжээ. 

	Шарын шашны төв болох Зүүн хүрээ Гандандэгчлэн хийдээс эхлэн хөдөө орон нутгийн олон сүм хийдүүдэд байнга шавилан суудаг мөлжигч дээд ангийн лам нараас өөрсдийн идэш ууш, олз олборыг аль болохоор нэмэгдүүлэхийг хичээж, түүнд талархагч лам нарыг татан оролцуулж, нэгэн эвслээр хүрээ хийд сүм дацангийн жасуудад заншил болж байсан цаг цагийн тогтмол шашны хурал номын ажиллагааг өрнүүлж, ихээхэн өргөн хэмжээний бөгөөд цав манзаар элбэг дэлбэг лам нарын хэргэм, мяндаг, тушаалын зэргээр түгээн олгодгоор зэд погоо нэмэгдүүлэх зорилгоор орон нутгийн ард олныг тэр цаг цагийн хурал номын ач тус гэж хоосон томьёоллоор шагшин магтаж «өглөгийн эзэд та бүхний ариун сэтгэлийн дэмжлэгээр хурал номын хэрэгцээнд хувь нэмрээ оруулж их буяныг хамтын хүчээр үйлдэж байвал бурхан сахиус ивээж, айх аюулгүй энх тайван аж төрж, эцэс хойдод бодь мөрийн хутгийг олох нь дамжиггүй» гэх мэтээр мунхруулж олон түмнийг бишрүүлэх замаар ард түмнээс идэшний мал буюу мах, айраг, сүү, шар, цагаан тос, ааруул, өрөм, бяслаг, шар цагаан будаа, гурил, гоймон, лойм, пүнтүүз, хадаг самбай, алт мөнгө зэрэг зүйлээр өргөл хандив цугларуулж, үүнийгээ хуримтлуулан хурал номын үйлдэл хийж байна гэдэг нэрийдлээр лам нар өөрсдийнхөө идэш уушийг улам нэмэгдүүлэн зэд пог болгон хуваан авдаг байв. 

	Ийнхүү олон түмний эд хөрөнгийг сорон шимж байх аргаа тэдгээр лам нар улам бэхжүүлэхийн тул дараагийн ээлжит цагийн хурал болоход өргөл барьц хандивын зүйлсийг үлэмж хэмжээгээр нэмэгдүүлэх шуналын үүднээс ихээхэн өргөл барьц, хандивыг өгсөн хүмүүсийг харьяалах хийдийн жасууд, тэр хүмүүсийг зориуд урьж дайлан зочлох зэргээр хурал номыг явуулж байгаа бурхан шүтээндээ чөлөөтэй мөргүүлж, үрэл, утлага, зангиа, сахиус зэргийг олгож, сүсэгтэн хүмүүсийг улам бишрүүлэн идэвхжүүлэхийг хичээдэг бөгөөд харин бага хандив өргөсөн хүмүүсийг хүндлэн дайлах ч байтугай бараг жасын хаалгаар орж ирэхэд нь гадуурчлан үзэх жишээгээр өнгөрүүлдэг байжээ. 

	Хүрээ хийдийн, дацангийн цаг цагийн хурал номын үйлдлийн чухам үүсгэлийг нь товчлон дурдвал:

	 

	Нэг:

	Хуучин улирлын цагаан сарын эхний арван тав хоногт, Бурхны гэгээн нь тэрсүүдийн зургаан багшийг дарж, «рид хувилгаан» үзүүлсний мөргөл авралын ёслолыг гүйцэтгэхэд чиглүүлэн хурал номын уншлага явуулдаг хэмээнэ. 

	 

	Хоёр:

	Зуны эхэн сарын шинийн найманд Бурхны гэгээн гэрээс гарч, туйл болсны мөргөл ёслолыг үйлдэх, үйлдлийн хурал номыг уншдаг заншил нь уламжлан иржээ. 

	 

	Гурав:

	Зуны эхэн сарын арван таванд Бурхан гэгээн мэндэлсэн өдөр гэж мөргөл эргэлийн ёслол, тахилын хурал номыг гүйцэтгэдэг болно. 

	 

	Дөрөв:

	Зуны сүүл сарын шинийн дөрвөнд бурхан гэгээний номын хүрд эргүүлсэн баярын өдөр гэж мөргөлийн хурал номын уншлагыг гүйцэтгэдэг байв. 

	 

	Тав:

	Намрын сүүл сарын хорин хоёрт, бурхан гэгээн тэнгэрийн орноос Замбуутивд бууж ирсний мөргөл ёслолын хурал номыг гүйцэтгэн явуулдаг байжээ. 

	 

	Зургаа: 

	Өвлийн тэргүүн сарын хорин таванд Богд гэгээн Зонхов таалал төгссөн өдөр гэж, шарын шашинтан бүр мөргөл ёслолын хурал номыг хурж, шөнө гадаа олон зул барьж залбирал явуулдаг байжээ. 

	 

	Долоо:

	Зуны улиралд Майдар бурхан бол, ирээдүйд ертөнц дээр номын хүрд эргүүлж, шашин дэлгэрүүлэх тэр үед учрахын ерөөлийг тавьж, Майдар бурхны хөргийг залж, хүрээ хийдийг эргэж, түүний дөрвөн зүгт нь үдэлж ёслолыг гүйцэтгэж байв. 

	 

	Найм:

	Бурхан шашны үлгэр домгоос дүрсэлсэн бүжгийн жүжиг гаргадаг их бага хэлбэрийн буюу олон цөөнөөр цам дэглэх гэдэг ёслол нь олон түмний анхаарлыг татаж бишрүүлэх гэсэн үзэгдлүүд юм. 

	 

	Ес:

	Зуны сүүл сарын арван тавнаас намрын дунд сарын нэгэн хүртэл дөчин таван хоног гэлэн гэцэл санваартнууд гадагш хол явахгүй хөл хорьж, ном бясалган уншдаг бөгөөд үүнийг хайлангийн хурал гэж, буян үйлдэж, бурхны хутгийг олох гэсэн үйлдэл хэмээнэ. 

	 

	Мөлжигч дээд ангийн лам нараас шашны харгис ролийг ард түмний дунд хүчтэй дэлгэрүүлэх зорилгоор шарын шашны элдэв номлолын заримуудыг хавтгай модонд сийлбэрлэж, олон тоогоор хэвлэж, ард түмний шүтлэгт зориулан үргэлж хадгалж адис авч байх судар ном буюу хүзүүнд зүүж салшгүй сахиус болгох, гэр орны гадна хийсгэх дарцаг гэх мэтчилэн янз бүрийн хэлбэрээр айл өрх бүхэнд тараахдаа тэдгээрийн бүтээлийн үнэ гэж ард түмний эд хөрөнгөнөөс бишрэлийг далимдуулан авч ашиг завшаан болгодгоос гадна сүсэгтэн ард түмний чадлын хэр байдалд тохируулан тийм тийм бурхан ба суваргыг өөрийн хөрөнгөөр бүтээх хэрэгтэй гэж сурталчлан ятгаж мөн номын жижиг том хүрдийг хийлгүүлж байсан төдийгүй, хүрээ хийдийн захаар үлэмж үнэ бүхий их бага олон тооны номын хүрдийг ард түмний хөрөнгөөр байгуулж, сүсэгтэн ард түмний мөргөл эргэлийн гол шүтээн болгохыг нэн тэргүүний зорилт болгож, түүгээр ташрамдуулан өөрсдийнхөө мөлжлөгийн аргыг хослон зохиодог байв. 

	Шашны нөлөө бүхий дээд ангийн лам нар орон нутгийн сүсэгтэн ардуудын балчир бага насны хөвгүүдийг үзээд эцэг эхэд нь «та нар хүүхдээ сайн хүмүүс болгоё гэвэл багаас нь лам болгож шарын шашин, хурлын номыг эртхэн үзүүлж хүмүүжүүлэх хэрэгтэй. Танай энэ хүүхэд чинь ном эрдэм сурмаар шинжтэй бөгөөд ухаалаг хүүхэд байна. Эд нарыг таван нас хүрмэгц надад эсхүл өөр итгэмжтэй сайн ламын дэргэд суулгаж бага наснаас нь эхлэн ном үзүүлж, ирээдүйд эрдэмтэй сайн лам болговол та нарын аж амьдралд тус хүргэхээр барахгүй үхэх зовох цагт хамгийн наад зах нь толгой дээр чинь ерөөл уншиж, бурханд тахил өргөж сан тавьж, цаашилбал буяныг үйлдэн нүгэл хилэнцийг арилгаж бодь мөрийн замыг олгон чадах чадалтай сайн лам болно шүү дээ" гэж сурталчлан хүүхдээ ном эрдэм сургах явдалд хүч хөрөнгөө битгий хайрла, хэрэв хүүхдээ ном сургах явдлыг хожимдуулбал хүүхдийн ухаан мохоо болж олигтой ном сурдаггүй юм гэх мэтчилэн шаардлага тавих арга явууллага хааяагүй байжээ. Түүнчлэн мөн эцэг эх нь үр хүүхдээ шашны ном эрдмийг сургах гэж ихээхэн идэвх зүтгэлийг гаргаж байв. 

	Түүний уршгаар 1916 дугаар оны гүйцэт биш мэдээгээр сургуулийн насны олон арван мянган хүүхэд хүрээ хийдийн газраа харгис лам нарын дэргэд төвөд үсгийн цагаан толгойгоос эхлэн ном заах "багшийн шавь" гэдэг нэрийдлээр бага насны хүүхдийг лам нар аятайхан гэрийн зарц болгож боолчлон, хөдөө аж ахуйн үйлдвэрлэлээс бүрмөсөн ангижруулж, мэдрэл олж амжаагүй хүүхдийг сахил санваар, бурхны номлол гэх зэргээр шашны ёсны хоосон үзэл суртлаар шашны мананд будангуйруулж олон жилээр хүүхдүүдийг сүм хийдүүдэд суурьшуулан барьж байхдаа ихэнх лам нар нь тэдгээр хүүхдийн жилийн дөрвөн улиралд хэрэглэгдэх хоол, хувцас, түлээний зэрэг элдэв зүйлүүдийг түүний хөдөө дэх эцэг эхийн зэрэг гэр бүлийн хүмүүсийн хүч хөрөнгөөр ихэвчлэн хангуулж байсан байна. Тэгж байх нь тэдгээр лам нарт ч ашиг завшаантай байдаг байна. 

	Тэрхүү багш хэмээгдэгч лам нарын дотор ууртай балмад хатуу ширүүн, нарийн харамч лам нар нь ухаан мэдрэл бүрдээгүй бага насны хүүхдийн байдлыг өчүүхэн ч анхаарахгүй өөрийн үндэсний хэл биш төвөд хэлний номыг ойлгон тогтоосонгүй гэх буюу эсхүл гэрийн ажил, хоол ундыг зөв хийсэнгүй гэх зэргээр хараал зүхлээр заналхийлэн догшин ширүүн авирлаж хүүхдийн өдөр тутмын хэрэглэх хоол ундыг зориуд хасаж өлсгөх, цангаах, занчих, занчилтаас болж шархлан, өмссөн хувцас нь наалдан яршиж хөрсөжтөл хэд хэдэн хоногоор амрахгүй зовуурилах явдал байжээ.

	Ийм хатуу балмад дэглэмд байсан хүүхдүүд нь байж сууж ядан гуньхран халширч орон гэр, эцэг эхээ үргэлжид санаж бэтгэрэн санаашрахаас өөр үгүйд хүрч байв. 

	Ер нь сүм хийдүүдийн газраа суурьшин байгаа олон хүүхдүүд уйтгарлаж байхад нь тэдний санаа сэтгэлийг амсхийн сэргэхүйц ямар нэгэн тоглоом наадмын зүйл огт байсангүй, тэр ч байтугай хүүхдүүдийг хооронд нь уулзуулахгүй, хэрэв уулзвал тэдгээрийг үзсэн лам бүхэн багш нарт нь ховлож хүүхдийг орон гэрээс гадагш гаргахгүй аашлах зандрах зэргээр хавхаглаж, үргэлж том шоголтой ном тэврүүлж, удтал алга хавсруулж, сөхөргөн суулгадаг явдал нийт лам нарын дэглэм зуршил болж байсан учраас хүүхдүүдийн зарим нь хөдөө орон нутгийн зүг хувцастай хувцасгүй шахам сэм нуугдан оргон гүйж явах замдаа урьд үзэгдээгүй амьтан бүрээс зүрх түгшин айн сандарч, өлсөх цангах зэргээр нус нулимсаа цувруулан ядарч зүдрэхээс эхлэн хүйтэн тэсгимд хөөрхийлэлтэйгөөр хөл гараа хөлдөөдөг үзэгдэл цөөнгүй байжээ. Тэгэвч сүм хийд дэх лам нарын нэхэмжлэл, нөгөө талаас хүүхдийн эцэг эхийн шахлагаар тэдгээр олон хүүхэд харгис лам нарын атган дор бэрхшээлтэйгээр сууцгаадаг байв.

	Ингэж шашны харгис нөлөөгөөр ардын аж ахуйтны үйлдвэрлэхүй хүчний уг сурвалж болох өсвөрийн олон залгамжлах хүчийг амьдрал дахь үйлдвэрлэлээ хөндийрүүлэн шарын шашны бурангуй үзэл суртлаар төөрөлдүүлэн хорлож байжээ. 

	Хүрээ хийдийн газраа шавилан суудаг шашны нөлөө бүхий лам нар нь зун, намрын сайхан улирлыг ашиглаж, хүрээ хийдийн чийг бамаас зайлан хөдөө гарч ард түмний дунд айл өрхөөр тэнүүчлэн айраг, тараг, сүү, ааруул өрмийг амтлан ханатал цадталаа хэрэглэж, эрх жаргалын төлөө хөөцөлдөн явахдаа ард олны өдөр тутмын аж амьдралын гүнд орж үзээд нэмэр тус хүргэх байтугай, тэдгээр аж ахуйтны амьдралын олон талтай үзэгдэл бүхнийг өөрийн шунал хий бодлын тусгалаар ашиглаж хүмүүсийн санаа сэтгэлд хоосон сэжиг таавар төрүүлэн хөндөж, түүгээр далимдуулан өөрсдийн нэр ашиг олборыг олж авахыг ямагт хичээж явдаг болно. 

	Мөлжигч ангийн лам нар бол бусад лам нарын дэмжлэгтэйгээр шашны харгис үзлийн үүднээс бүхнийг мэдэмхийрэн ард олныг мэхлэхийн гол хэрэглүүр нь өөрсдийгөө мэргэч, төлөгч бөгөөд «эрдэм номын чадлыг биесээр олсон сайн лам» хэмээгдэх нэрийдлээр ардын аж ахуйтны амьдралаас урган гарч байгаа шинэ дэвшилт бүхий санаачилгыг хуучин хэв заншлаар хучин бүрхэгдүүлж үхширүүлэн хойш татахын тул элдвээр хичээж байжээ. 

	Тэдгээр лам нар нь «малчин ардууд та бүхэн мал сүргээ эрүүл мэнд өсгөхийг хүсэхдээ юуны урьд өөрсдийн тахиглаж байгаа бурхан шүтээнээ тахиулж, сан даллагаа авхуулж, мал сүрэгтээ ариутгал хийлгүүлж бай. Тэгвэл мал сүрэг чинь эрүүл мэнд өсөх болно» гэж сургамжилсны улмаас сүсэгтэн ардууд нь тэрхүү лам нарын ухуулсан зүйлүүдийг өөрсдөөр нь гүйцэтгүүлж өргөл барьцыг өгдөг зуршилтай болжээ. 

	Түүнчлэн мал сүргийн дотор ямар нэгэн өвчний шинж тэмдгийн тохиолдол илэрмэгц лам нар «тэр аж ахуйн аз хийморь, буян хишигт бузар орж, тийм ийм зүсмийн мал буюу эд бараа зэрэг зүйлээс гайтаж байна" гэх зэргээр мэхлэн сэжиг таавар төрүүлж «дурдсан зүйлүүдийг шалавхан зайлуулан хурал номын газраа өргөж сайн даатгал хийлгүүл» гэх зэргээр гэнэдүүлэн мэхэлж өөрсдийн олз олборыг нэмэгдүүлж байв. 

	Орон нутгийн малчин ардууд нь малын бэлчээр усны аясаар тархай бутархай нүүдлийн байдлаар оршин суудаг учраас байгалийн ямар нэгэн шалтгаан тохиолдоход, учирсан лам нараар мэрэг төлөг тавиулахад ховдог шунахай лам нар тийм ийм арга авралын ном гүрмийг хийлгүүлэх хэрэгтэй гэхэд ардууд тэдгээр лам нараар аврал гүрэм буулгуулах зэргээр юу хэлсэн бүхнийг гүйцэтгүүлж түүний харамжид мал ба эд хогшлоо хангалттай өгч хохирдог явдал олонтоо байжээ. Түүгээр ч барахгүй айл өрх бүрийг тахиглан шүтэж байгаа бурхан шүтээний дагуу хурал номын жасаатай болгох гэсэн лам нарын оролдлогоор айл өрхийн олонх нь тогтмол хурал номын жасаатай болж, тэр орчмын лам нар, тэдгээр айл өрхүүдийг дамжин, тэдний хурал номын жасааг уншиж, тахилгын ба ёслолыг гүйцэтгэж, түүгээр далимдуулан мөлжлөгийн аргыг зэрэгцүүлэн явуулдаг байжээ. 

	Тэр лам нараас дээрх завшааныг ашиглан малчин ардын тахисан бурхан шүтлэгтэй авцалдуулан төрөл бүрийн сүрэг малын дотроос аль бие бялдаар сайтай ашиг шим ихтэй эр сувай малыг «бурхны сэтэрт мал» гэж халдашгүй дархалж, тэр сүрэг малын сүлд болгож, тухай бүр түүнийг ариутгал сан тавиулж, сайн байлгах хэрэгтэй гэдгээр заншуулж тэр далимаар лам нар оролцож харамжид хадаг самбайгаар зогсохгүй их ашиг олзвор олдог байсан бөгөөд чухам хэзээ хэнийд очиж, юу уншихаа бодож чих тавин сэртэлзэж явдаг байв. 

	Дээд ангийн харгис том лам нар нь хөдөө гарч явахдаа байгаль ертөнцийн элдэв аймшигт үзэгдлүүд шуурга, салхи болох, газар хөдлөх үеийг ташрамдуулан үүнээс хойш ган, зуд болох гамшиг өвчний нүүртэй гэх буюу эсхүл цаг цөвүүн болж дайн самууны хөл хөдөлгөөн дэгдэж магад, ер нь галав юүлэх цаг ойртсон гэх мэтээр шулуун шударга аж төрж байгаа ард түмний сэтгэлийг уймруулж бурхан шүтээнд залбирч буяныг үргэлжлэн үйлдэж байвал олны үйлийн үр, лай ланчгийн хуримтлалыг арилгах болно гэж олон нийтийн дунд огт хоосон худал цуурхал дэгдээх явдал олонтоо байжээ. 

	 

	Хөдөө орон нутгийн ардуудаас аж амьдралын хэрэгцээнд ямар нэгэн шинэ зүйлийг сонирхон хэрэглэх эрмэлзэл гаргавал лам нараас элдэв шалтгааныг эвлүүлэн саад хийж эсэргүүцэхийг хичээдэг байв. Жишээ нь: «цаг цөвөн болж, цаасан тамхи дэлгэрч, ард түмний бие махбодыг хордуулах болно» гэж гадаад худалдааны шугамаар янжуур, папирос гэх мэтийн тамхи хэрэглэх явдлыг аль болохоор саад хийхийг оролдож, ард түмний аж амьдралын шаардлагад зайлшгүй хэрэгцээтэй шинэ зүйл нэвтрэх явдалд хор саад учруулах элдэв гаж буруу үг зохиох, цуурхал тараах зэрэг хортой үзлийг дэлгэрүүлж аливаа дэвшилттэй юм бүхнийг боож хааж байлаа. Лам нар малын сүү шимээр боловсруулж байгаа айраг, тараг, цагаан идээ гашилж муудахыг хүртэл үзээд түүнд бузар орж ариутгал хийлгүүлэх хэрэгтэй тийм ийм гай барьцад болж гэх мэтээр сэжиг таавар төрүүлдэг байв. Тэр үеийн хүмүүс ямар нэгэн өвчин тохиолдоход миний бие махбодыг хорлох юм гадна талаас нэвтрэн орж шаналган өвчлүүлж байдаг шиг байна гэж зөгнөн бодох буюу мөн гэр бүлийн ба ураг төрлийн хүмүүс хүртэл гаднын "ад чөтгөр, газар лусын хорлол учрав уу" гэх мэтчилэн янз бүрээр бодож яавал түргэн түүнийг зайлуулж эдгэрүүлэх бол гэсэн эрмэлзлийг мөнөө «мэргэч, төлөгч буюу эмч домч хэмээгдсэн» лам нараас уг өвчний хүнд хөнгөн, удсан эссэнийг харгалзан хэрэв хөнгөн буюу удааширсан ужиг өвчин бололтой бол их төлөв хурал ном хуруулж сүм хийдийн газраа үлэмжхэн өргөл барьц барьж бурхан шүтээнийг тахиулах чиглэлийн арга хэрэглэдэг байв. Харин өвчний байдал түргэн, хүнд туссан бол яаралтай гүрмийн дой догжир гэх мэтчилэн хатуу ширүүн зүйлийг дурдаж амь насанд цээр барцадтай гэж айлган сүрдүүлж дааж давшгүй аврал гүрмийг хийлгүүлж, эд хөрөнгийг мөлжин авдаг амтшилыг олсон лам нар газар бүхэнд байв. 

	Эмч домч гэгдэж байсан лам нар бол уг өвчний хор холбогдлыг мэдэхгүй сохроор үл тохирох эм найруулан өгч тус хүргэх байтугай хор болох явдал олонтоо гарч байсан боловч түүнээ халхавчилж үгүйсгэхийн тул «амь насанд учирсан гай барцадтай гэх буюу ад чөтгөр газар лусын хорлолын түлхээсээр эмнэлгийн тусламж авахгүй байна» Тэр хорлолыг арилгахын тул «авралын ном уншуулж буяныг ихээхэн үйлдэж учирсан лай ланчгаа арилгавал эмээр эдгэрч болно» гэх зэргийн үгийг юуны өмнө хэлж уг өвчтөний хөрөнгөнөөс аль болохоор тонох мөлжих аргыг голчилдог байв. 

	Гүрэмч лам нарын олонх нь тэр өвчилсөн хүнийг орлуулан гурилаар хүний дүрс хийж, өвчилсөн хүний зүүсгэл ба шинэ бүрэн хувцас, уналга морь, хүнсний мал зэргийг бүрдүүлэн гүрмийн тавилгад тавиулж өвчтэй хүмүүст сахил өгч ламын ёсоор зүсийг хувиргаж өөртөө шавь болгох нэрийдлээр дээр дурдсан бүх зүйлүүдийг гүрэм хийцгээсэн лам нар хуваан авч ашигладаг байжээ. 

	Ийнхүү өвчин зовлонд учирсан улмаас байдаг хөрөнгөө эд хогшлын хамтаар хүрээ хийд, сүм хурлын газар буюу ховдог шунахай лам нарт байн байн цувуулан өргөл барьц болгон өгсөөр байгаад эцэст нь огт гар хоосон болох буюу нас эцэслэн ард нь хоцрогсод үгээгүй ядуу болох явдал цөөнгүй байв

	Зарим ардууд үр хүүхдийнхээ амь насыг даатган шашны нөлөө бүхий лам нарт бүрмөсөн шилжүүлэн өгч тэрхүү лам нарын мэдэлд хөлсгүй зарц болгох явдал бас л хааяагүй байжээ. 

	Үүнээс нэг жишээг хэлэхэд Түшээт хаан аймгийн харчин гүн Галсансодномын хошуу, одоогийн Дундговь аймгийн Буянт-Овоо сум дахь (Дайчин нөхөрлөл) гэдэг нэгдлийн гишүүн Цэдэндамба овогтой 68 настай ард Амаасүрэнг 15 настай байхад буюу 1907 дугаар оны зун, гэнэт хүчтэй халууран өвчилмөгц түүний эцэг Цэдэндамбаа, эх Уртнасан нар сандарч «мэргэч, төлөгч хэмээгдсэн лам нараас арга аврал эрсэнд «Таны хүүгийн амь нас цөвтэй хэцүү хатуу байна» гэсний улмаас тэр нутаг дахь Зөгөөвөрийн хийдийн хамба лам Лүндэг гэх мэтийн мөлжигч лам нараар янз бүрийн гүрмийн дой догжир гэдгийг удаа дараа хийлгүүлж, харамжийн барьцад байгаа бог малаа цөмийг өргөсөн боловч өчүүхэн ч тус болсонгүй тахил өргөл барьцад ганц зээрд морио, өөрийн сууж байгаа гэр оромжоо эд хогшлын хамт цөлбөн өгч бүр гар хоосроод, тун арга ядаад, өвчилсөн хөвгүүн Амаасүрэнг тэр хамба лам Лүндэгт амь насыг даатган, өөрийн ам бүлийн нэрээс салган тэрхүү ламын эрх мэдэлд бүрмөсөн шилжүүлэн өгч олон сар жилээр зарцлуулж байжээ». Мөн Сайн ноён хаан аймгийн далай вангийн хошуу, одоогийн Архангай аймгийн Цэцэрлэг хотын харьяат Самданы охин Загд 20 нас хүрч байхдаа сэтгэл мэдрэлийн хүнд өвчин тохиолдож дөрвөн сар гаруй өвчилж байх хугацааны дотор тэр орчмын шүтэгдсэн ачтай лам нар гэдгээр хэчнээн эмчлүүлэн, гүрэм дормыг хийлгүүлж байсаар тэдгээрийн харамж барьц тавилгад 20 шахам үхэр адуу, байгаа хонь ямаагаа гэрийн бүрээс, ээмэг бөгж, хувцас зүүсгэлийн хамт удаа дараалан цувруулан өгсөөр байгаад эцэст нь ганц унах морь, тугалтай үнээ, дан бүрээстэй гэр, нэг хуучин муу дээлтэй үлдэж байсан жишээтэй байна. 

	Одоо тэрхүү өвгөн Амаасүрэн, эмгэн Загд нар нь бага залуу насандаа гачигдал зүдүүрийн элдэв гашуун бэрхшээлийг үзэж яваад, ардын хувьсгалт нам засаг мандсанаас хойш түүний ачаар аж амьдрал нь дээшилж олон үр хүүхэдтэй болон төвхнөж жаргалтай сайхан аж төрж яваагаа бахархан ярьцгааж бий болно. 

	Ингэж сүсэг бишрэлийн харгаагаар мөлжигч ангийн лам нарын заль мэхэнд автагдан үндэсгүй хоосон хий бодлын төөрөгдлөөр аж амьдралаасаа хагацаж байхад нөгөө мөлжигч ангийн лам нар нь таатайхан хувалзлан баяжиж, эдийн засгийн талаар шунал нь хурцдаж, дунд ангийн лам нарыг өөрийн нөлөөнд сүрхий татаж байв. 

	Дээд ангийн лам нараас хүмүүсийн жил орох насны мөчлөг (13, 25, 37, 49, 61) жилийн тохиолдлыг угтаж гай барцдаа арилгаж, эрүүл энх явах хэрэгтэй гэж ятгалга хийж сэжиг таавар төрүүлэн бурхан шүтээн бүтээлгэх, мөн түүнчлэн сар жилээр сүм суварга эргүүлж хурал номын үйлдэл хийлгүүлэх нэрийдлээр мал аж ахуйн ажиллагаанаас завсардуулан сүм хийдийн дэргэд байлгаж аж амьдралд нь саад тотгор хийх явдал нь олонтоо байжээ. 

	Орон нутгийн ардуудыг дээрх шашны нөлөө бүхий «мэргэч, төлөгч хэмээгдсэн» лам нараас жилийн дөрвөн улиралд аль зүг, чиг, хаана ямар газраа нутаглахыг хүртэл зааварладаг бөгөөд түүнээс гажвал гай гарз тохиолдоно гэж аль бэлчээр өвс сайтай нутгийг харгалзахгүй дур зоргоороо ятгаж явдаг байжээ. 

	Түүнчлэн ардуудын нутаглах буудлын газрыг тэдгээр лам нар мэргэлж үзээд, тэр энэ газар бол «догшин лус савдагтай» гэх буюу «алсын буг чөтгөрийн гүйдэлтэй газрууд» гэх зэргээр айлган цочоож, холчлон нүүх хэрэгтэй эсвэл лус савдгийг нь номхотгохын тул сан шавдаг өргөж, буг чөтгөрийг нь даруулах хэрэгтэй гэж хоосон дэмий өгүүллээр малын бэлчээр усны тохийг алдагдуулж хүмүүсийн санаа сэтгэлд сэжиглэл төрүүлдэг байв. 

	Тэрчлэн ардуудаас хол ойр аялан явах буюу аян жингийн тээвэрт алслан явах хэрэгцээ тохиолдоход лам нараас «заавал өдөр цагийг сонгож, явахдаа хийморийн сан тавиулж бурхан шүтээндээ сайн даатгал хийлгүүлж явах хэрэгтэй» гэж сургамжлан боогдуулах, шахалтаар ятгаж, бишрэлийг төрүүлэн тэр дурдагдсан зүйлүүдийг мөнхүү лам нараар гүйцэтгүүлж, тэдэнд өргөл зэд зэргийг өгч, аян замдаа эрслэн явдаг тийм хэвшлийг бий болгожээ. 

	Нэгэн нутаг усны ардууд мал аж ахуйн үйлдвэрлэлийн шаардлагаар санал хүчээ нэгтгэн эвсэж, малын тэжээл бэлтгэх дулаан хашаа саравч барих, газар хагалж тариа тарих, мөн малын бэлчээрийн дагуу шинээр худаг ухаж устай болгох, хуучирсан худгийг сэлбэн засаж тохижуулахад хэрэглэх мод, чулуу, багаж зэвсэг авах гэхэд нөлөө бүхий лам нараас "урьдаар тэдгээр газруудын лус савдгийг номхотгон тайтгаруулах тахиглал ба арга заслыг хийлгүүлсний дараа гүйцэтгэх хэрэгтэй, тэгэхгүй бол ямар нэгэн гарз хохирол учирч болзошгүй ийм нүүртэй байна" гэж шууд саад хийж хойшлуулах буюу эсхүл тэрхүү лам нарын өгүүлснийг баримтлан мөнөө лам нараар арга заслыг хийлгүүлж, харамжийн зүйлийг тэдэнд өгөх зэргээр давхар зардал хөдөлмөр болж гүйцэтгэх жишээтэй байжээ. 

	Орон нутгийн ардууд хоорондоо аж амьдралын хэрэгцээгээр хувийн мал, эд бараа, мөнгө зэргийг харилцан арилжаа наймаа хийх явдалд лам нар шууд оролцож, тийм, ийм өдөр гарагийг тохиолдуулан ямар нэгэн зүйлүүдийг гадагш гаргаж болохгүй гэх буюу мөн гаднаас тэдгээр зүйлсийг оруулж болохгүй гэх зэргээр өдөр гарагуудыг зориуд цээрлэж хориглох журмыг тогтоож заншил болгохоор үл барам, бусдаас авсан аль нэгэн сонирхолтой мал ба эд барааны зэрэг зүйлийг лам нар өөрсдөө гайтуулан авч ашиглах арга мэх зохиодог явдал хааяагүй үргэлжилж байв. Энэ тухайг тодруулбал олон зүйлийн баримтыг хэлж болно. 

	Тус орны малчин ард түмэн, эртнээс нааш аж амьдралдаа туслалцаа болгож, уудам орон нутаг дахь ан амьтадыг авлаж ирсэн туршлагатай бөгөөд гэтэл шарын шашин дэлгэрч, газар бүхэнд лам нарын нөлөө их болж, тэд нараас нүгэл хилэнц үйлдэхийг аль болохоор хориглож байсны уршгаар ан авлах ажлыг эрхлэх хүмүүс цөөрч, харин айл өрх бүхэнд санваар бүхий лам банди нар бий болж, яван явсаар сүүлийн үед зөвхөн ядуу хоосон хүмүүс амьдралын эрхээр ан агнах, ардын аж ахуйтны хэрэгцээний мал нядлах түүгээр амьдралын гол болгож байв. Тийм анчин хүмүүсийг шашны харгис үзэл суртлыг баримтлагч лам нар үзэхдээ "тэд нар бол арван хар нүгэл үйлдэгч адгийн муу заяат эцэс хойдод Очир тамын ёроолоос гарахгүй" гэж хэрцгийгээр дээрэнхийлэн доромжилж тэдний нэр хүндийг муутгах талаар олон нийтийн дунд элдэв цуурхал дэлгэрүүлж байв. Түүнчлэн гол горхи, мөрний дагуу нутагладаг нутгийн ардуудаас зарим нь санаачлан загас барьж ашиглах гэхэд тэр орчим дахь сүм хийдийн лам нараас «загас бол маш олон жилийн урт настан амьтдын нэг нь мөн, хэрэв алж хорлоход хүрвэл давагдашгүй их нүгэл хилэнц болно» гэх зэргээр хориглон ятгаж, ардын аж ахуйтны амьдралд саад хийж байжээ. Ер нь энэ мэтийн ард түмний амьдралын хөгжлөөс урган гарч байгаа шинэ зүйл буюу шинийг санаачилсан хүмүүсийг мөлжигч ангийн харгис лам нар олны дунд сурталчлахдаа «тэдэнд муу юм шүглэж (даваа нь) үзэл нь буруудсан хамгийн жигшүүрт хүмүүс, хэрэв түүнийг дагалдвал энэ насаар өөдлөхгүй» гэж олон түмний дунд нэр төрийг нь муутгах, тэднээс жигшүүлэхийн тул махран чармайдаг болно. 

	Тэр үеийн малчин ардууд бол байгалийн аль нэгэн бэрхшээлгүй, амар тавиун аж төрөхийг эрмэлзэн зөгнөж, бурхан тэнгэр, лус тэргүүтнийг үргэлж аргадах бишрэлээр залбиран өдөр дутам цай, сүүнийхээ дээжийг өргөдөг тэр заншлыг лам нар улам гүнзгийрүүлэн ашиглаж, орон нутгийн аль нэгэн ноёлог уул овоог шүтэж жил дараалан тогтмол тайж тахиж байвал ган зудын аюулгүй бөгөөд гамшиг өвчин дэлгэрэхгүй гэдэг үзэл суртлыг дэлгэрүүлсний улмаас орон нутгийн ардууд олноороо эвсэж лам нарыг урьж сан шавдаг өргүүлж, тахилгын ёслолд бүхэл бүтэн хонь, үхрийн мах, айраг архи, ааруул өрөм, бяслаг, аарц, хүжис, хадаг зэргийг элбэг дэлбэгээр бэлтгүүлж, далимд нь найр цэнгэл, наадам хийх жишээтэйгээр ёслолын тахилгыг очсон лам нар удирдан чиглүүлж ийнхүү мөлжлөгийн нэгэн хэлбэр нь болж байв. Энэ нь лам нарын таалалд тавтай тохирч, тэд хэлэхдээ «хангай дэлхий баярлан түүний хайраар та бүхэн ивээгдэж, эрүүл мэнд, ган зудгүй, энх тайван, аж төрөхийн бэлгэ дэмбэрэл учирна» гэж улам бэхжүүлэхийг хичээдэг болно. 

	Орон нутгийн ардууд өөрсдийн биеийн байгуулалт, сэтгэл мэдрэлийг ажиглан мэдэхгүй элдэв үзэгдэл зүүдний чухам учир юу болохыг ухамсарлахгүй битүүлгээр сэжиг тааврын үүсгэлийг лам нар таатайхан ашиглаж, муу ёрын дон шүглэж, үхээрийн хорлол гэх буюу үхэгсдийн сүнс сүлд хоргодож байна гэх зэргээр улам айлган сүрдүүлж тийм ийм авралын хурал номыг уншуулж буяныг үйлдэх хэрэгтэй гэж ташрамдуулан олон нийтийн эд хөрөнгийг шимж байхын нэг арга нь болж байжээ. 

	Шашны нөлөө бүхий лам нар ардын аж ахуйтны амьдрал бүхэнд гүнзгийгээр нөлөөлдөг бөгөөд жишээ нь: Сая төрсөн хүүхдийг угааж ариутгал хийх нэрийдлээр сан тавьж нэр өгөхдөө монгол нэр биш, төвөд нэр өгөх мөн хүүхдийн үс даахийг авхуулах, шинэ гэр барих, гүү зэллэн уях, мал тоолох, тамга тэмдэг тавих, хүүхдийг үрчлэн авах ба бусдад үрчлүүлэх мэтэд лам нар алгасахгүй оролцож, өдөр цагийг нь зааж, бурхан шүтээнийг тахиулж, аз хийморийг дээшлүүлэх нэрийдлээр сан даллагыг авхуулж, ерөөл хуримыг тус бүрд нь хийлгүүлэх зэргээр авах идэхийн төлөө шар шумуул шиг цугларан шимж байдаг болно. 

	Эртний монголчууд, галыг эрхэмлэн үздэг заншилтай байжээ. Тэр заншлыг хожим лам нар ашиглаж, галын бурхныг тахих тахилгыг ардын аж ахуйтны дунд дэлгэрүүлж, өөрсдөө идэвхлэн тэр тахилгыг гүйцэтгэж байхын зэрэгцээгээр түүнийг далимдуулан шашны харгис үзлээр эмэгтэйчүүдийг доромжлон айл өрхийн голомтын хоймор суухыг цээрлэл болгож байв. 

	Дээд ангийн харгис лам нарын үзэл онол бол шашны санваар бүхий лам нарыг дээд давхарга болгож, харчууд ба эмэгтэйчүүдийг басамжлан доод зэрэгт тооцож, ийнхүү дээрэнгүйлэх үзлээр шарын шашны харгис ролийг өрнүүлэн дэлгэрүүлэхийг бүх талаар идэвхлэн тэмцэгчид байв.

	Шашны нөлөө бүхий мэргэч, төлөгч, зурхайч хэмээгддэг лам нараас орон нутгийн залуучууд хоорондоо үерхэж, ижил дасал болон, янаг амраг сэтгэлээр эр эм бололцох гэсэн сайн дурын хүсэл эрмэлзлийг өчүүхэн ч харгалзахгүй «тэдний тус бүрийн төрсөн жил, мэнгэ, өдөр гараг бол нийцэхгүй харш бөгөөд үл тохирох зохицолгүй төлөг бууж байна» гэж эцэг, эх, ах дүүд нь хэлж, шууд эрх чөлөөг нь эвдэн салгаж сарниулан няцааж, харин огт бие биесээ үл таних хөвгүүд, охидыг шууд албадлагын хар муйхар хүчээр гэр бүл болгох талаар ятгадаг байв. 

	Дээрх мэргэ, төлөг тавьдаг лам нараас бие жирэмсэн эмэгтэйчүүдийг үзээд бие махбод эрүүл байлаа ч гэсэн бурхан шүтээнд амь насаа даатгаж, сүм хийд ба суваргыг олонтоо эргэж мөргөл хийх зэргээр бурхан бүтээж, буяныг үйлдэж сайн базаах хэрэгтэй гэж эмэгтэйчүүдийн сэтгэлийг зовниулан, дурдагдсан зүйлийг гүйцэтгүүлэх жишээтэй байжээ. 

	Лам нарын доторх төвөд эмнэлгээр хүмүүсийг эмчилдэг эмч нар бол хүмүүсийн бие махбодод тохиолдсон өвчнийг шинжлэн судалж танин мэдэхгүй, дэмий хоосон таавраар үл зохилдох эм тан өгч, хүмүүсийн амь, бие махбодод тус хүргэж чадахгүй, харин эмийн үнэ харамж гэж өвчилсөн хүмүүсийн эд хөрөнгийг авч, хор хохирол учруулах явдал олонтоо байжээ.

	Шашны харгис суртлыг нэвтрүүлэгч лам нараас шинжлэх ухааны эсрэг, агаарт болж байгаа халуун хүйтний харшлалын дагуу цахилгааныг тусгай эзэмших "луу" хэмээх сүрхий амьтан байдаг, тэр тэнгэр лусын хилэгнэлээр тэнгэрээс аянга буулгадаг мэтээр сүсэгтэн ард түмнийг төөрөлдүүлэн бишрүүлж тэнгэр лусыг хэзээд тахиглан аргадаж байх хэрэгтэй гэж хоосон суртлаар хүмүүсийг бишрүүлэн наманчлуулж байв. 

	Түүнчлэн нар, сар хиртэх гэдэг бол «олон түмний үйлийн үрээр нар, сарыг дайсагнах хамгийн аюултай "Рах" гэгч амьтан нар, сарыг их бага хэмжээгээр залгих боловч, тэр дайсны бөгсийг Очирваань бурхан тас цавчсан учраас нар, сар нь ялагдахгүй дайран гардаг» гэх мэтийн домгоор гүнзгийрүүлэн сүсэгтэн ард түмний дунд оромгүй цуурхлын нөлөөгөөр нар сар хиртэх үест нар сарны зүг бишрэлийн ном уншиж эргэл мөргөл хийж дуу чимээ гаргуулах зэргээр үймүүлж байжээ. 

	Мөлжигч ангийн лам нараас ард олны дунд тийм ийм хурал ном хуруулна гэх буюу бурхан суварга бүтээх, эсхүл Аграмба гавжийн дамжаа барих гэж байгаа учир бадар хандивыг цуглуулж явна гэх мэтчилэн орон нутгийн ардуудыг хэсүүчлэн хадаг барьж ихээхэн нэмэр дэмжлэг үзүүлэх тухай тэдний өмнө тулган шалж, айл өрх бүхнээс мал, эд бараа, мөнгө, хадаг зэргийг цуглуулан авч иймэрхүү аргаараа бас мөлждөг байв. Энэ нь тэдгээр лам нарын араас шүлс залгин хатгаж давхар завшин мөлжих гэсэн дээд ангийн харгис толгой лам нарын түлхээс бүхий явууллагатай салшгүй холбоотой юм. 

	Шашин, Монголчуудын дотор эртнээс нааш уламжилсан шашны үзлийн ёсоор хүмүүс үхэх боловч түүний «сүнс мөнх» гэдэг ойлголтыг түгээмэл нэвтэрч ирснийг мөлжигч ангийн лам нар улам гүнзгийрүүлж ашиглажээ. 

	Ийнхүү шарын шашны нөлөөнд автагдан ямар нэгэн хүнийг нас нөгчмөгц, түүний сүнсийг сайн төрөл олгох хүслээр ураг төрлийн хүмүүс нь бишрэгдсэн лам нарыг урьж сүнс тонилгох ном уншуулж орон байраа цэвэрлэн ариутгалын сан тавиулах гэсэн эрмэлзлийг цугларсан лам нар үнэхээр гүйцэтгэж чаддаг юм шиг дэмий хоосон дүр үзүүлж ном уншиж байгаа мэт үзэгдлээр нас нөгчсөн хүний зүүсгэл, эдлэл, хувцас хунар зэргийг тэр номынхоо тавилгад гаргуулж цөмийг өөрсдөө авдаг бөгөөд түүгээр ч барахгүй «үхэгсдийн хойноос ихээхэн буяныг үлдэгсэд нь үйлдвэл сүнс шулуудан дээд сайн төрлийг саадгүй олох болно» гэж ятгадаг бөгөөд түүний нөгөө талаар үхэгсдийн хүүрийг оршуулах өдөр гараг, зүг чигийг нь хүртэл тэр лам эрхлэн шууд зааж, оршуулах газрыг сонгож, тэр газрын лусыг номхотгон үнэ бүхий зүйлээр худалдан авах хэрэгтэй гэж 9 тооны эрдэнэсийн зүйл буюу хэрэв чинээлэг бол таван төрлийн малаас 9 тооны цагаан зүсмийн малыг газрын үнэ болгон өгүүлж тэр газар дээр сан тавьж тахилга өргөсөн нэрийдлээр зориулсан бүхнийг тэрхүү лам нар хуваан авч ашигладаг байв. 

	Ар гэрт нь үлдсэн хүмүүс нь дээрх зүйлүүдийг хангалтгүй гүйцэтгэвэл зарим шунахай лам нараас «нас барсан хүний сүнс тонилж өгөхгүй байна. Үнэ бүхий эд юм буюу хайртай малдаа хоргодож байна» гэх мэтээр мэхэлж, хүмүүсийн санаа сэтгэлийг донсолгож байгаад аль содон үнэ цэнтэй эд юм буюу шилдэг малыг залилж авдаг байжээ. 

	Түүнчлэн зарим нас нөгчсөн хүнийг лам нараас өгүүлэхдээ «хатуу харш гарагт нас баржээ. Үлдсэн нөхдөд муугаар нөлөөлөх болзошгүй тиймэрхүү талтай байна. Эрхбиш арга заслын гүрэм ном уншуулбал зүгээр» гэж сэжиг төрүүлж, тэдгээр зүйлийг гүйцэтгүүлэх зэргээр мөлждөг байв. 

	Ард түмний хэв заншилд өөрсдийн ахмад өндөр настан ба дотнын ураг төрлийн хүмүүс нас нөгчихөд 49 хоногийн дотор эмгэнэлийн бэлэвсрэл болгож нүгэл үйлдэхийг цээрлэдэг заншилтай байжээ. Түүнийг лам нар ашиглан тэр хугацааны дотор хойчийн буяныг идэвхлэн үйлдэх хэрэгтэй гэхдээ сүм хийдийн газраа бурхан бүтээлгэх, эсхүл ганжуур данжуурын зэрэг ихээхэн хөлгөн ном судрыг хуруулах, олон хуврагуудад гүнцэг барьж, нүгнээ сахиулах, байнгын зул, хүж бариулах гэх зэргээр буяны үйлдэл хийлгүүлж байгаа нэрийдлээр жас жавын орлогыг нэмэгдүүлэн түүгээр өөрсдийнхөө олз олборыг тойруу замаар нэмэгдүүлж байжээ. 

	Шарын шашны бишрэлээр шүтэгдсэн хутагт хувилгаад ба мяндаг бүхий дээд ангийн харгис үзэл суртлыг эзэмшсэн лам нар бол ямагт шашны нөлөөгөөр зэвсэглэн, өөрсдийн эрх ашгийг бүх талаар гүнзгийрүүлэн бэхжүүлэхийг амин чухалд үзэж, ноёрхон дарлагч хар феодалуудыг өргөмжлөн тэдний эрх ашгийг шашны нөлөөгөөр хамгаалж, эзэн харьяат ноёд бол дээд хувь зохиолоор заяагдсан язгуур угсаатан бөгөөд доод албат ард бүхэн бол эзэн харьяат ноёдынхоо даалгасан шийдвэр тушаал юу гэсэн бүхнийг үг дуугүй ёсчлон гүйцэтгэж байвал төрийн сүлд ивээж, аз хийморийг тэнгэр бурхан дэмжих болно гэж ард түмний тэмцлийг сулруулахыг оролдож байлаа. 

	Хар феодалууд нь хутагт хувилгаад болон мөлжигч дээд ангийн лам нарын эрх ашгийг бүх талаар хамгаалж, засаг захиргааны талаар хэтэрхий өргөмжлөн хүндэтгэж хэргэм ямба олгож «эгэл бус биесээр тогуулсан бурхны бодь мөрийг ологсод» гэж олон түмнийг элдэвчлэн бишрүүлж, шар-хар феодалууд харилцан бие биесээ дамжин бэхжүүлж ирсэн түүхтэй билээ. 

	Шашны лам нарын элдэв арга явууллага заль мэх шашны харгис үзэл суртлын нөлөө нь нийгмийг бүрэн хамарч, мөлжигч ангийн этгээдүүд улам олширч тэдний мөлжлөгийн арга хэлбэр улам нарийсаж ирлээ. 

	Шашны лам нарын дотор, шашныхаа ном судрыг сайн мэдэж, түүний ёс дэглэмийг барих явдал сүүлийн үед бараг арилж шашны гүн ухаан буюу аль нэгэн номын мэдлэг сурлагыг үл хайхран, арга заль ов мэхтэй, нүүр талтай хөрөнгө чинээтэй бол хэн ч хамаагүй сүм хийдийн газраа дом хуруулах, гавж аграмбын дамжаа барж мяндагтан болох нь үлэмжхэн тоогоор олширч ирэв. 

	Энэ учрыг ард иргэд сайн мэдэж, үнэхээр бурхны ном мэддэггүй хүн гавьж, домч болоод ирэхлээр, тэдэнд үл итгэн улмаар шашны нэр хүнд нь сулрах хандлага гарч ирмэгц дээд ангийн лам нар олон түмнийг итгүүлэн сурталчлахдаа ямар нэгэн хүн чин үнэнээсээ бурхан шашныг хэчнээн гүн гүнзгий бишрэн шүтэж байх юм бол номтой номгүй гэх ялгаваргүй аливаа юм бүхнийг гүйцэтгэж чадах чадалтай гэх буюу энэ нь бурхны өршөөл ивээлээр ийм болох учиртай юм гэж ятган төөрөгдүүлж байв. 

	Харин тэдгээр лам нар жишээ татаж өгүүлэхдээ: "Ямар нэгэн хүмүүс үнэнхүү бишрэлгүй ном хичээн уншивч хоосон тоть шувуу донгодохтой адил болно гэх зэргээр ухуулдаг" байжээ. 

	Гэхдээ тус орны дотор тэр үед оршиж байсан бүх лам нар бол шашны харгис үзэл суртлаар ард түмнийг мунхруулан мөлждөг гэж цөмийг бүхэлд нь хамран хэлж байгаа хэрэг биш, нэн ялангуяа ядуу ба дунд ангийн лам нарын олонх нь хэдийгээр шарын шашны харгис нөлөөнд автагдан төөрөлдөж байсан боловч тэдний дотор харийн түрэмгийллийн эсрэг үндэсний националист үзэл санаа бүхий бөгөөд ард түмний ашиг тусыг үгүйсгэхгүй өвөрмөц байдлын тийш хандлагатай хүмүүс цөөнгүй байсныг бас тэмдэглэх хэрэгтэй юм. 

	Автономит засгийн сүүлийн жилүүдэд аль нэгэн зусарч бялдууч танил тал бүхий шар хар феодалууд ба зарим нэгэн заль мэх бүхий жирийн баячууд, худалдаачдын зэрэг хүмүүс удаа дараалан Богд Жавзандамба хутагт хааны өмнө элдэв аргаар зуйрганан бялдуучилж, даншиг мандал өргөх нэрийдлээр хахуул бэлэг өгч хэргэм цол зэрэг нэмэгдүүлэхээс гадна сул ван, бэйл, бэйс, гүнгийн зэрэг хэргэм гавьяа шагналыг олж, дараагаар нь эрхтэн дархтан болон хувирч, ард олныг дарлан мөлжих явдал бүр ч энд тэндгүй олширч иржээ. 

	Шашны үзэл суртал цаашид улам бүр дэлгэрч том феодалуудын мөлжлөг улам нэмэгдэхийн хамт монголын ард түмний дотор, феодалын харгис байгуулалд дургүйцэх үзэгдэл ил далд ямар нэг хэлбэрээр үүсэж шашны худал хуурмаг болохыг амьдрал дээр мэдэж дэвшилт үзэл санаа бүхий хүмүүсээс шашны элдэв харгислал, дарлал мөлжлийг шууд эсэргүүцэн тэмцэх тэмцэл өрвөлзөж байв. Үүний нөгөө талаар Автономит монгол улсын хаан хэмээгдэж, шашин төрийг хослон барьж байгаа Богд Жавзандамба хутагтын харгис явууллагын нүд, гар хөл болж, олон түмэнд нэр хүндээр жигшигдсэн шар феодалын толгой эрдэнэ Санздовын тушаал бүхий харгис Бадамдорж засгийн газрын ерөнхий сайдын тушаалд эрдэж хэмжээ хязгааргүй эд хахуулаар бүх хэргийг тал тохой татаж, зүй бусаар алагчлан явуулж, шар хар феодалын хооронд эв нэгдлийг бутрааж, гагцаараа эзэрхэн ноёрхож байх эрмэлзэлтэй байжээ. 

	Цаг үеийн байдал иймэрхүү ноцтой байсан үед Японы империалистын түлхээсээр Хятадын харгис засгийн газрын төлөөлөгч Чин И-гийн шахалтаар 64 зүйлийг дурдсан хэлэлцээрийг Бадамдорж нууцаар байгуулж улсын дээд, доод хурлаар батлуулах гэсэн оролдлогыг доод хурлынхан шууд эсэргүүцэн татгалзсаныг Бадамдоржоос хэрцгийгээр уурсаж, цөөн нь олныг үл дийлэх ба буурай нь хүчирхгийг дарж үл чадах тул хөнгөнөөр хөдөлж үл болно гэх зэргээр хуралдагсдыг сүрдүүлэн донгодож толгойлох шар хар феодалууд нэгдэн хар хүчээр Автономит засгийг устгаж Хятадын харгис засгийн газраа дагаар орох саналаа өгчээ. 

	Ийнхүү Монголын ард түмнийг харийн мэдэлд дахин бэлэглэн өгсөн явдлыг ашиглан Японы эзэрхэг түрэмгий нарын явууллагаар монголыг оросын хувьсгалаас хамгаалах нэрийдлээр 1918-р оны зун нийслэл хүрээний газраа Хятадын үлэмжхэн тооны цэргийг түлхэн оруулж цэргийн диктатурыг Генерал Шү шүжаны тушаалаар байгуулж цэргийн хүнс тэжээл ба агт морьдыг ардын хөрөнгөнөөс дайчлан нийлүүлж хот хөдөөгийн ардуудыг хооронд нь уулзуулахгүй хориглон цагдаж байв. 

	Гэтэл японыг түшиглэсэн Анфуугийн бүлэг сүйрэлд орохын зэрэгцээгээр Зөвлөлт Улсын улаан армид бут цохигдсон цагаантны оргодол дээрэмчин генерал Барон Унгернийн балмад дайсныг Японы империалист нар ашиглаж түүний түлхээсээр цэрэг зэвсгийг хуралдуулан монголын феодалуудтай нууц холбоо тогтоох зэргээр Автономит засгийг дахин сэргээж, монгол овогтныг нэгтгэнэ гэдэг хуурамч арга заль хэрэглэн 1921-р оны хоёрдугаар сард Барон Унгернийн дээрэмчид нийслэл хүрээг эзлээд монголын ард түмнийг алах талах зэргээр гашуун бэрх хүнд зовлон зүдүүрэлд учруулж, тийнхүү нэг араатны амнаас нөгөө араатны аманд найр тавин өгч байсан дотоодын заналт шар хар феодалын харгис зүхлийг биесээрээ хүч цусаа урсган үзсэн хөдөлмөрчин ард түмний өшөө хорсол зангирч феодалын байгууллын эсрэг үндэсний эрх чөлөөний хөдөлгөөн улам бүр өсөн бүрэлдэж, жинхэнэ зохион байгуулалттай хувьсгал болон хувирч ялалтаас ялалтад хүрсэн билээ.

	 


ДӨРӨВДҮГЭЭР БҮЛЭГ : МОНГОЛ АРДЫН ХУВЬСГАЛТ НАМ, АРД ТҮМНЭЭ ШАШНЫ НӨЛӨӨНӨӨС АНГИЖРУУЛАХЫН ТӨЛӨӨ ТЭМЦЭЛД

	Орос орноо мандаж бүхий хувьсгалын оч нь Хятад оронд нөлөөлж, хөрөнгөтний хувьсгалын хүчээр 1911 дүгээр онд Манж дайчин улсын ноёрхлыг устгаж, Бүгд Найрамдах Дундад Иргэн улсыг тунхаглаж, Сүн Ван тэргүүтэй Нанжины засгийн газар байгуулсан билээ. Эдгээр хувьсгалын нөлөөгөөр монгол оронд үндэсний тусгаар тогтнол, эрх чөлөөний хөдөлгөөн хүчтэй өрнөж, Монголчууд манжийн дарлагдлаас ангижраад, феодалын байгуулал бүхий Автономит монгол улсыг байгуулж ирсэн 8—9 жилийн түүх бол түүхэнд өөртөө засах эрхийг олж авснаараа урагш алхам ахисан зүйл мөн боловч монголын ард түмний амьдралд ашиг тус хүргэсэнгүй, харин дотоодын феодалын дарлал мөлжил улам ширүүссэн бөгөөд эцэстээ гадаадын эзэрхэг түрэмгий нарын өрсөлдөөний талбар болж, харгислал дарлал улам гаарч монголын ард түмэн хөл дээрээ тэсвэрлэн зогсох аргагүйд хүрч, өөртөө үндэсний тусгаар тогтнолоо үнэхээр байлдан олохгүйгээр цаашид удаан амьдарч болохгүй гэдгийн сургамж болж феодалын ялзарсан байгууллыг эргэлтгүй устгах асар их тэмцлийн замд монгол орныг татан оруулж олон зуун жилийн хоцрогдлоос суга татан шинэ хөгжил дэгжилд дэвших гэсэн хүсэл эрмэлзлийн хандлагатай, үндэсний эрх чөлөөний хөдөлгөөн улам өрнөн шулуусах чиглэлээр хурцдаж байв. 

	Орос оронд Октябрийн хувьсгал мандсан явдал үнэхээрийн сайхан хэрэг боллоо. Хүн төрөлхтний түүхэнд шинэ үеийг нээсэн аугаа их октябрийн социалист хувьсгал дарлагдал мөлжигдлийн гасланд нэрвэгдэж, эрх чөлөөний төлөө эрмэлзэн мөрөөдөж байсан монголын ард түмний дотор үүрийн гэрэлт гэгээн туяа цацруулж улмаар улс төрийн идэвхийг өрнүүлэв. Чухам учир нь: Ар монгол бөл, орос оронтой хил нийлж айл хөрш оршдогийн дээр улс төр, эдийн засгийн талаар харилцаатай байсан ба манай ард түмнүүд дотно элэгсэг эв найртай аж төрж байснаас орос оронд өрнөсөн октябрийн хувьсгалын нөлөө дуурайл манай оронд тун амархан тархлаа. 

	Дэлхийн хувьсгалын их жолоодогч В. И. Ленин «Шударга найрамдалд хүрэх зам бий эсэх» гэдэг өгүүлэлдээ, оросын ажилчин тариачин бид, их оросын биш нэг ч газар орон буюу колонийг, Туркестан, Монгол, Перс мэтийг хүчээр авч үлдэхгүй, колонийг хураахын төлөө болдог бусдын газар орныг булаан эзлэхийн төлөө болдог хөрөнгөтөн нараас олзоо хуваахын төлөө болдог дайн сөнөтүгэй" гэж бичиж байжээ. 1919 дүгээр оны 8 дугаар сард, Зөвлөлт улсын засгийн газраас, Автономит монголын засгийн газар ба ард түмэнд хандаж ирүүлсэн уриалгын дотор, үүний урьд хаант оросын засгийн газраас монголд хүчээр тулган байгуулсан олон зүйлийн шударга биш хэлэлцээрийг цөмийг хүчингүй болгож, Монгол бол эрх чөлөөт орон мөн бөгөөд засгийн бүх эрх нь ард түмэнд байх ёстой, гадаадын ямар ч хүн монголын дотоод хэрэгт оролцох эрхгүй гэдгийг өндрөөр өргөмжлөн мэдэгджээ. Гэтэл түүнийг монголын шар хар феодалууд ард түмний тэмцлээс айн нууцаар авслан дарагдуулж байжээ.

	Гэвч агуу их октябрийн хувьсгалын ялалтын нөлөөний цуурай нь монголд янз бүрийн замаар нэвтэрч, монголын ард түмний үндэсний эрх чөлөөний тэмцлийг улам зоригжуулж өгөв. 

	1919 дүгээр оны сүүлчээр монголын ард түмний шилдэг хөвгүүн аймшиггүй чин зоригт Сүхбаатар, түүний дотнын шавь нөхөр Чойбалсан нар хувьсгалт тэмцлийг явуулахаар нууц хоёр бүлэг болон ажиллаж байгаад 1920 дугаар оны дундуур хамтран нэгдэж нэгэн хувьсгалт байгууллага болж "монгол ардын нам" гэдэг нэрээр намын сахилга баттай холбогдсон тангаргийг баталж, цаашид ажиллахдаа Зөвлөлт Орос Улсаас тусламж гуйх бичигт Богд эзний тамгыг арга сүвэгчлэн даруулж монголын төлөөлөгчид нь нууцаар 1920 дугаар оны 4 дүгээр улирлын эхээр Зөвлөлт Улсын засгийн газраа өөрийн хүсэлтийг тавимагц, Зөвлөлт Засгийн газраас онц халуун дотноор хүлээн авч, монголын тусгаар тогтносон эрхийг сэргээх ба ард түмний эрх чөлөөгөө олох үйлст интернацноналист тусламж үзүүлэхээр шийдвэрлэж тэдний хүсэлтийг хангажээ. 

	Тэр бахтай сайхан завшаанд монголын төлөөлөгчид нь Пролетарийн хувьсгалын их жолоодогч багш В. И. Ленинтэй уулзсанд, Ленинээс, Монголын гадаад байдлыг тодорхой шинжилж хэлэхдээ: "Хоёр ертөнцийн тэмцэлдэж байгааг заагаад монголын хөдөлмөрчин ардын ганц зөв зам бол, РСФСР-ийн ажилчин тариачинтай холбоо байгуулан, улс төр, аж ахуйн талаар тусгаар тогтнохын төлөө тэмцэх явдал мөн, энэ тэмцлийг ганц нэгээр явуулж болохгүй, монголын малчдын намыг байгуулах явдал бол тэрхүү тэмцлийн амжилт олохын нөхцөл болно» гэж тодорхой заалт сургамжийг өгчээ. 

	Ийнхүү монголын ард түмний тэмцлийг манлайлах ардын нам байгуулах талаар хувьсгалчдын сэдэвлэн ажиллаж байсныг их Лениний сургасан зүйл улам батжуулж манай хувьсгалын үйл ажиллагааны үндэс болсон түүхтэй юм. 

	Энэ завсар монголын ард түмний их удирдагч Сүхбаатар тэргүүтэй намын төлөөлөгчид нь, ардын хувьсгалыг бэлтгэх хариуцлагатай ажилдаа шийдвэрлэн орж, Коммунист намын нөхөдтэй халуун дотно нөхөр ёсны харилцаа тогтоож тэдний зөвлөгөөтэйгөөр ажиллаж, 1921 дүгээр оны гуравдугаар сарын нэгний өдөр Монгол Ардын намын анхдугаар их хурлыг хийжээ. 

	Энэхүү их хурлаас, их Зөвлөлт Орос улсын засгийн газарт халуун талархлаа илэрхийлж, монголын ард түмэн нь; Зөвлөлт Орос Улсын ажилчин тариачинтай хувь заяагаа холбон нөхөрлөж харилцаагаа улам дотно бэхжүүлэн, Зөвлөлтийн Коммунист нам ба засгийн газрын гүн их тусламж дэмжлэгийг түшиглэн монгол оронд шургалсан харийн түрэмгийлэн эзлэгчдийг хөөн зайлуулж, үндэсний ба төрийн тусгаар тогтнолыг байлдан олж, улмаар феодалын засгийг устган, засгийн эрхийг ард түмний гарт шилжүүлж, түмэн ардын эрх ашгийг бүрэн хамгаалахыг өөрийн зорилго болгон тогтоожээ. 

	Тус их хурлаас, сонгогдсон намын Төв Хорооны удирдлагын дор, халх дөрвөн аймаг, шавь харуулын хэсэг ардууд, ардын журамт цэргийн анги намын төлөөний хүмүүс хамтран хуралдаж монгол ардын засгийн хэргийг түр захиран шийтгэх газрыг байгуулжээ. 

	Монгол ардын нам ба түр засгийн газраас, ардын журамт цэргийн хүчин чадлыг юуны урьд зузаатган бэхжүүлж, Зөвлөлтийн улаан армийн зохион байгуулалтын туршлагыг хэрэглэж, цэргийн ар талын бэлтгэлийг сайжруулах, хувьсгалт журам дэглэмийг сахиулах, цагдан сэргийлэх, цэргийн шүүх зэрэг байгууллагуудыг байгуулах арга хэмжээнүүдийг авч явуулав. 

	Зөвлөлт Орос Улсын засгийн газар, Монголын түр засгийн газрын хүсэлтээр 1921 дүгээр оны 6 дугаар сарын 25-ны өдөр Зөвлөлтийн баатар улаан армийн алдарт тавдугаар армийн анги нэгдлүүдийг ирүүлжээ. Монгол Зөвлөлтийн цэргийн ангиуд нь ёстой зэвсэг нэгтэй нөхрийн нэгдсэн хүчээр монгол дахь харийн түрэмгийлэн эзлэгчдийг арчин цэвэрлэхээр эрэлхэг тулалдаанд шийдвэрлэн оржээ. 

	Үүний урьд японы империалист нарын түлхээсээр монголын нийслэл хүрээг эзлээд, дараа нь нийслэл хүрээнээс гарч аль нэгэн чухал боомт бүхий газруудаар бүгшин үүрлэж, энгийн номхон иргэдийг хэрцгий зэрлэг балмадаар алах талах зэргээр бусниулан дээрэмдэж түйвээж байсан оргодол цагаан гвардын генерал барон унгерн Фон Штернберг хүч хуралдуулан, Японы офицер, сургагч нарын хамт 10 мянга гаруй цэргийн хүчээр эсрэг улайран тулалдсан боловч Монгол-Зөвлөлтийн баатарлаг цэрэгт ялагдан цохигдож, дайсны гол гол хүчнүүд хиар цохигдон устгагджээ. 

	Үлдсэн зарим нэгэн оргодлуудыг монголын нутагт толгой шургах газаргүй болгон удаа дараагаар шүүрдэн цэвэрлэжээ. 

	Ингээд Ардын Намын Төв Хороо, Түр Засгийн газар нь алгуур аялан явж 1921 дүгээр оны 7 дугаар сарын 8-ны өдөр Нийслэл Хүрээнээ, энгийн тайван замаар ирэхэд, нийслэл хотын ард түмэн гудамж талбайд гарч, Монгол-Зөвлөлтийн цэргийн ангиудыг баяр баясгалантайгаар угтан талархаж байв. 

	Мөн сарын 8-ны өдөр Ардын Намын Төв Хорооны өргөтгөсөн хурлаас феодалын засгийг халж, улсын засгийн хэргийг түр засгийн газарт шилжүүлж, ард түмний эрх чөлөөг хүндэтгэн үндэсний хувьсгалт засаг төрийг эхлэн байгуулахад олон түмний сүсэг бишрэлийг харгалзан, Богд эзэн хааныг хэмжээт цаазат улсын хаанд өргөмжилсөн боловч, мөн чанартаа ард түмний эрх ашгийг бүрэн хамгаалж, ард түмэндээ хууль тогтоох эрхийг шилжүүлсэн учраас, хөдөлмөрчин ардын хувьсгалт ардчилсан диктатурыг тогтоосон явдал мөн болно. 

	Ийнхүү арга хэмжээ авч эхэлсний үр дүнд монголын хөдөлмөрчин ард түмэн шударга хайр талархлаар хүрээлэгдсэн ардын хувьсгалт шинэ засаг төрөө бэхжүүлэхэд нэгдэл нягтралтай том хүчин нь болжээ. 

	Ардын түр засгийн газраас 1921 дүгээр оны 9 дүгээр сарын 20-ны өдөр улсын их хурлыг сонгож байгуулахын наана улсын дээд эрхийг барих түр засгийн цагийн хурлыг байгуулжээ. 

	Ийнхүү төрийн ардчилсан эх үүсвэртэй холбогдуулж, ардын засгийн газраас Богд Эзэн хаан Жавзандамба хутагтай тангаргийн гэрээг 1921 дүгээр оны 11 дүгээр сарын 1-ний өдөр байгуулжээ. Тэр гэрээний ёсоор Богд эзэн хаан бол, зөвхөн шарын шашны талаар хэмжээгүй эрхийг эдлэх боловч, төрийн хэргийг сонсож зөвлөх эрхтэй, шууд үл зөвшөөрөх эрхгүй бөгөөд засаг төрийн бүх хэргийг бүрэн шийдвэрлэх эрхийг ардын засгийн газраас эрхлэн явуулж байхаар тогтоожээ. 

	Үүний эсрэг 1921 дүгээр оны намар, Богд эзэн хааны дотнын шадар шавь бөгөөд эрхтэн дархтан байсан Төвөдийн харьяат харгис Саж лам Жамъянданзанаар удирдуулсан 48 төвөд нарын эсэргүү хуйвалдаан бол эрх ямбаа хасагдаж байгаа шар хар феодалууд ба мөн цагаантны зарим оргодол хэсгийг элсүүлэн зэвсэг бүхий отряд болж, ардын намын төв хороо, засгийн газрыг гэнэт дайран эзэлж нам, засгийн удирдах хүмүүсийг устгаж, засгийн эрхийг гартаа авах феодалын харгис байгууллыг сэргээн байгуулах зорилго тавьж ажилласан тэр эсэргүү хуйвалдааныг цаг тухайд нь ардын хувьсгалт нам засгаас маш сонор сэргэмжтэйгээр илрүүлэн устгажээ. Энэ хуйвалдааны цаана ерөнхий удирдагч нь Богд эзэн хаан Жавзандамба хутагт байсан боловч олон түмэнд шашны сүсэг бишрэлээр онцгой нөлөө бүхий учраас тэр хэрэгт нь үл холбогдуулан өнгөрүүлжээ. Тэрхүү Саж ламын бүлэг эсэргүү хуйвалдаан нь ардын хувьсгалын анхны арга хэмжээнд ялагдсан шар хар феодалын хамгийн эхний ээлжид гарсан эсэргүүцлийн эхлэлт мөн болно. 

	Монгол ардын нам ба ардын засгийн газраас тэр цагийн гадаад дотоодын элдэв хүнд нөхцөлийг нарийвчлан марксизмыг бүтээлчээр эзэмшин дарлагдан мөлжигдөж байгаа ардын ангийн эрх ашгийг эрчимтэй хамгаалсан бодлого явуулж, үндэсний эрх чөлөөний удирдлагыг өөрийн гарт бат барьж, тус орны доторх шар хар феодалын харгис дээд хэсгийг улсын бүх хэрэгт оролцох эрхийг бүрмөсөн хасаж зайлуулахын зэрэгцээгээр зарим нэгэн үндэсний дэвшилт үзэл санааны хандлагатай феодал, түшмэд, лам нарын хэсгийг эрх чөлөөний тэмцэлд татан оролцуулж, нийтийн дайсан империализмын эсрэг үндэсний фронтыг зохион байгуулж ажиллуулсан явдал бол, намаас явуулах цаг зуурын ээлжит зорилт мөн байв. 

	Энэ бодлогыг баримталж улсын дээд эрхийг барих түр цагийн хурлаас олон аймаг, шавийн яам, засаг ноёд, тайж нар хамжлагачилж байгаа ардаас хуучин журмаар мал, эд албадан авах, мөн хамжлага ардыг элдэв хөдөлмөрт боолчлон зарцалж байгаа нь ядуу доод ардын бие, хөрөнгөнд туйлын хохиролтой тул хууль тогтоох арга хэмжээ авахыг шууд заажээ. 

	Энэхүү шийдвэрийг биелүүлэх үндсэн дээр 1922 дугаар оны нэгдүгээр сарын 25-ны өдөр ардын засгийн газраас хар шар феодал, тайж нарын хамжлагат ёсыг устгаж, тэдгээр ардуудыг сумын захиргааны харьяат болгон шилжүүлж, дараагаар нь их шавийн харьяат ван, гүн, лам нар ба тамга бүхий хутагт нарын хамжлага захирах тамгыг хураах шийдвэрийг гаргажээ. 

	Мөн онд ардын нам, засгаас тус орны шар хар феодалууд өөрсдийн дур зоригоор ард олны хөрөнгөнөөс алба татварлаж байдаг мөлжлөгийг хориглон зогсоож, мөн дээд ангийн лам ноёд нар нас нөгчихөд улсын сангаас мөнгө зарцуулдаг байсныг хэрэгсэхгүй болгож, Богд эзэн хаанд даншиг мандал өргөхөөр ирэх шар хар феодалын тоог цөөтгөж, ёслолын хүндэтгэлийг эмхэтгэн багасгаж, түүний зэрэгцээгээр Богд эзэн хааныг болон их шавийн ардуудаас албачлан гаргуулж байсан Шанздовын Яамны ба шашин хурал номын зардал зэргийг хасаж, заримыг бүрмөсөн зогсоожээ. 

	Ийнхүү ардын хувьсгалт нам засгаас удаа дараагаар арга хэмжээ авах тутам нийтээр дарлагдан мөлжигдөж байсан ард түмний улс төрийн идэвхжил өрнөж ардын хувьсгалт гэгээн засгийн энэрлийн ачийг амьдралдаа бахархан үзэцгээж байв. 

	Үүний нөгөөтээгүүр монголын ард түмнийг эзэрхийлэн хэмжээгүй эрх ямбаар дарлан мөлжих эрмэлзэл бүхий бөгөөд урьд ерөнхий сайдын тушаалд түр байсан харгис лам Бодоо хувьсгалаас урваж 1922 дугаар оны намар шар хар феодалуудыг элсүүлэн 49 гаруй хүний бүрэлдэхүүнтэй хувьсгалын эсэргүү бүлгийн хуйвалдаан байгуулсныг нам, засгаас цаг тухай нь илрүүлэн устгажээ. 

	Бодоо, Богд Жавзандамба хутагтай ойр дотно ажиллаж, эсэргүү үйл ажиллагаа явуулж байсан нь түүхийн баримтаар нотлогдож буй хэрэг юм. Тэр хуйвалдаанд идэвхтэй оролцсон шадар сайд Да лам Пунцагдорж, Шагдаржав, Цахрын гүн Тогтох, гүн Дэндэв, Цэвээн нарын зэрэг эсэргүү этгээд нарын улс төрийн зорилт нь: Гадаадын түрэмгийлэн эзлэгчдийн дэмжлэгтэйгээр дотоодын шар хар харгис феодалын эсэргүү хүчийг нэгтгэн, нөгөө талаар оргодол харгис Дамбийжанцантай сүлбэлдэн зохион байгуулалтайгаар ардын нам засгийг устгаж Богд Жавзандамба хутагтыг хэмжээгүй эрхт хаан болгож, феодалын засгийг дахин байгуулах гэсэн зорилготой байжээ. 

	Тэрхүү хувьсгалаас урвасан эсэргүү лам Бодоо, Ерөнхий сайдын тушаалд түр байхдаа ардын хувьсгалт нам засгийн нэр хүндийг олон түмний дунд элдэв хэлбэрээр гутаахыг оролдож, шинээр элсэж байгаа намын гишүүдийг гэм буруу явавч ямар нэгэн зэмлэлгүй гэх зэргээр намын дотоод сахилга батыг сулруулж, нийт хөдөлмөрчин ард түмнийг хөгшин залууг ялгаварлахгүй үс гэзгийг албачлан тайруулж, нам, ард түмний холбоог холдуулахыг оролдож байсныг цаг тухайд нь ардын хувьсгалт нам засгаас арга хэмжээ авч намын дотоод сахилга батыг бэхжүүлэн ард түмнийхээ улс төрийн ухамсар идэвхийг улам өрнүүлэн нам засгаа нягтаар хүрээлүүлэн чаджээ. Тийм учраас ардын дунд, хувьсгалын эсэргүү лам Бодоог жигшин хорсож үзэхдээ «Өндөр модны орой дээр өглөө бүр донгодоод байдаг өнөө муу Бодоо нь өнгөрөө биз ээ хө» гэж ардын шог үгс хүртэл хот хөдөөгүй дэлгэрч байв. 

	Мөн онд хувьсгалт нам засгаас тус орны дотор хэрэглэж байсан манжийн харгис эрүү шүүлтийг устгаж, хүнийг хүн ёсоор үзэж хэргийн үнэн мөнийг шударгаар илрүүлэн олж хүмүүжүүлж байх хувьсгалт ардчилсан хууль цаазыг боловсруулж нийтээр дагаж шийтгүүлэх шийдвэрийг гаргажээ.

	1923 дугаар оны нэгдүгээр сард, ардын засгийн газраас феодалын зохион байгуулалтыг үндсээр нь устгаж, ардчиллыг хөгжүүлэн бэхжүүлэх зорилгоор монгол улсын нутгийн захиргааны дүрмийг боловсруулан нийтэлжээ. Үүнд арван гэр, баг, сум, хошуу, аймгийн зохион байгуулалт бүхий бөгөөд төрийн байгууламж нь, хөдөлмөрчин ард түмний чөлөөт сонгуулиар байгуулж, гүйцэтгэн явуулах ажил хэргийг олонхын саналаар шийдвэрлэн таслахдаа, шүүмжлэл ба өөрийн шүүмжлэлийг өрнүүлэн жинхэнэ ардчилсан зарчмыг хатуу баримтлан явуулж байх явдлыг тэр дүрмийн дотор тодорхойлон заажээ. 

	Дээрх дүрэм ба ардын засгийн газрын тогтоол шийдвэр бүхнийг орон нутагт хэрэгжүүлэн биелүүлж байх тухай засгийн газрын төлөөлөгчид болон төв ба хязгаарын аймгийн хошуудад үлэмж нөлөө бүхий этгээд нарыг түр зуур ашиглан ардын намын төлөөлөгчөөр томилж тус тус ажиллуулж иржээ. 

	Мөн онд, улсын сангаас Богд хаан Жавзандамба хутагтад давхар зоог нийлүүлж байсныг бүрмөсөн хасаж, нөгөө талаар Богд хааны элдэв зардлаас 116 мянга гаруй ланг хэмнэж, бас хурал номын зардлыг албан журмаар татварлан гаргуулж байсныг 1924 оноос эхлэн бүрмөсөн зогсоож, сүсэгтэн ардын сайн дурын хэрэг болгон тогтоожээ. 

	Энэ үед унагаагдсан ангийн этгээдүүд элдэв нэр зүүж, ардын засгийг эсэргүүцэх явдал үргэлжлэн гарсаар байлаа. 

	1922 дугаар оны сүүлчээр Монголын баруун хязгаарт Санзайдамба гэгч оргодол өөрийн биеийг «Богд Дамбийжажанцан гэж, баруун хязгаарын феодалын дэмжлэгтэйгээр орон нутгийн ард олныг хэрцгий балмадаар дарлан мөлжиж, Зөвлөлт орноос оргосон цагаан намын бүлэг этгээд нартай сүлбэлдэн нийлж, ардын засгийг устган эзэрхэг засгийг дахин байгуулах гэсэн хувьсгалын эсэргүү дайсан Дамбийжанцаны бүлэглэлийг ардын засгийн газраас тусгай эрх бүхий түшмэл цэргүүдийг томилж тус улсын хилийн цаана Маажин Сангийн ууланд бүгшиж байсан тэр дайсныг устган цэвэрлэжээ. 

	1928 дугаар оны хавар, Буриад Туваанов, Очирваа богдын (оточ) эмч лам Сэрээнин нарын хувьсгалын эсэргүү хуйвалдааныг цаг тухайд нь илрүүлэн устгажээ. Тэдгээр хувьсгалын эсэргүү дээрэмчин Дамбийжанцан, буриад Туваанов нарын бүлэглэл бол, Япон, Америкийн эзэрхэг түрэмгий нарын төлөөлөгчидтэй холбоо байгуулж, монгол-зөвлөлтийн ард түмний ах дүүгийн найрамдлын холбоог тасалж ардын хувьсгалт нам засгийг устгаж, феодалын харгис засгийн байгууллыг сэргээн байгуулах гэсэн зорилготой байжээ. 

	1923 дугаар оны 7 дугаар сарын сүүлчээр ардын намын 2-р Их хурал хуралдаж, тэр хурлын түүхт шийдвэрийг биелүүлэх үндсэн дээр, ардын засгийн газраас, албан татварын бодлогыг шударга бөгөөд ангийн чанарт зохицуулж баян чинээлэг аж ахуйтанд өсгөн нэмэгдүүлэх, дунд аж ахуйтны албан үүргийг хөнгөтгөх, ядуу аж ахуйтныг бүрмөсөн чөлөөлөхөөс гадна, нийт ард түмнийг эрдэм соёлоор хүмүүжүүлэн гэгээрүүлж, анагаах ухааны эмнэлгийг дэлгэрүүлэх нийгмийн халдварт өвчнийг устгах, мал аж ахуйгаа цаашид өсгөн хөгжүүлэхдээ мал эмнэлгийн салбаруудыг бий болгох, тус улсын иргэн бүр эх орноо хамгаалах үүргийг тодруулж, ардын хувьсгалт цэргийн албанд нас тэнцэх хүмүүсийг лам хар хэн боловч нийтээр гүйцэтгэх, ард олны дунд хоршоолсон худалдааг хөгжүүлж гадаадын мөлжимтгий худалдааг шахан зайлуулах бодлогын үндэснүүдийг хэрэгжүүлэн биелүүлэхийн тулд цаг үеийн нөхцөл байдалд зохицуулан арга хэмжээнүүдийг авч иржээ. 

	Энэ үед гадаадын мөлжимтгий худалдаа тус орны дотор ихэнх суурийг эзэлж байв. Жишээ нь: 1924-р оны байдлаар Хятад, Англи, Америк, Герман зэрэг худалдаачдын гүйлгээг барагцаалбал тус улсын бүх импортын 85%, экспортын 80,7 хувийг тус тус эзлэх жишээтэй байв. 

	1923—1924-р онуудад орон нутгийн ба улсын их хурлын сонгуулийг тус улсын хэмжээгээр явуулжээ. Энэхүү сонгуулийн дүнгээр халхын дөрвөн аймгийн 108 хошуудын хуучин засаг ноёдын эрхийг устгаж, жинхэнэ ардын сонгуулиар орон нутгийн засаг захиргааг нутгийн захиргааны дүрэмд нийцүүлэн шинэчлэн байгуулж, тэр зарчмаар бусад аймаг шавийн дотор нэгэн адил явагдаж феодалын байгууламжийн үндсийг үндсээр нь өөрчлөн халжээ. 

	1924-р оны 4-р сарын 17-ны өдрийн 7 цагийн орчим Богд хаан Жавзандамба хутагт өвчнөөр нас нөгчжээ. Ийнхүү нас нөгчсөн явдал нь ардын хувьсгалт засгаас төрийн талаар гүйцэтгэн явуулах ээлжит зорилтуудыг биелүүлэхэд шуурхай болж, нөгөөтээгүүр нэн ялангуяа шарын шашны ба лам нарын талаар нам засгаас явуулах ажил хэрэгт сүрхий саад тотгор болж байсан явдал арилж таатай нэгэн алхмын нөхцөл нь болжээ. 

	Тийм учраас ардын засгийн газраас Богд эзэн хааны тамгыг засгийн газраа шилжүүлж, улсын дээд эрхийг ардын засгийн газар түр хадгалж, төрийн бүх хэргийг эрхлэн явуулах болжээ. 

	Ардын засгийн газраас, ард түмний сүсэг бишрэлийн гүн гүнзгий нэвтэрсэн байдлыг харгалзан үзэж Богд Жавзандамба хутагтыг үхмэгц хойдын буян үйлдэх явдалд зөвшөөрөл олгомогц дээд ангийн шар хар феодалууд идэвхлэн хот хөдөөгийн олон хийд дацангуудаар шашны хурал номын үйлдэл хийж түүнд Богд Жавзандамба хутагтын хуримтлуулсан хөрөнгөнөөс даруй 4 түм гаруй лан мөнгийг урьдчилан зарцуулжээ. 

	Ингээд 1924-р оны 6-р сард ардын нам, засгаас тусгай комиссыг томилж Богд Жавзандамба хутагтын хөрөнгийг нарийвчлан бүртгэж түүнийг 3 хувь болгож нэг хувийг шарын шашны хурал номын хэрэгт, үлдэх хоёр хувийг улсын мэдэлд шилжүүлэхдээ нэг хувийг ардыг гэгээрүүлэх хэрэгт, нөгөө нэг хувийг ардын эрүүлийг хамгаалах хэрэгт зориулан зарцуулах шийдвэрийг өгчээ. Тэр комиссын тодорхойлолтоор уг хөрөнгийг хамгийн хямд үнээр үнэлж 117 түм 9 мянга 270 хятад янчаан гэж бодогдсоны дотор үнэгүй эд хогшил үлэмжлэн байсан бөгөөд ялангуяа бурхан тахилын элдэв үнэ бүхий зүйлүүдийг хэвээр нь зүүн хүрээний дацангуудад шилжүүлжээ.

	1924-р оны 8-р сарын эхээр Монгол Ардын Хувьсгалт Намын 3-р их хурал хуралдаж, энэ хурлаас, тус улсын тусгаар тогтнолыг бүх талаар бэхжүүлж, эх орныхоо эдийн засгийн байдалд тодорхой дүн шинжилгээ хийж хөрөнгөтний бус хөгжлийн замаар урагшлан хөгжүүлэх тухай маш чухал шийдвэрүүдийг гаргажээ. Энэ түүхт тогтоолыг удирдлага болгож, ардын засгийн газраас, Монгол-Зөвлөлтийн ард түмний найрамдлыг улам бэхжүүлж, Зөвлөлт засгийн газрын тусламж дэмжлэгтэйгээр аж үйлдвэр, барилга, хоршоо, тээвэр, худалдаа, мөнгөн санхүү болон, ашигт малтмал эдгээрийг хөгжүүлэхдээ хөрөнгөтнийг бий болгохгүй улсын мэдэл дэх өмч болгон хөгжүүлэх тухай эрэмбэ дараатай арга хэмжээнүүдийг авч иржээ. 

	Намын гуравдугаар их хурлаас, нам засгийн эсрэг эх орноос урвасан хувьсгалын эсэргүү Данзан, Баваасан нарын хэргийг илрүүлэн устгажээ. Тэд, Монгол-Зөвлөлтийн найрамдлыг эвдэж, гадаадын эзэрхэг түрэмгий хөрөнгөтөн улсуудыг түшиглэн тус улсыг хөрөнгөтний замаар тэдэнд колоничлуулахыг зорьж байсан юм. 

	Тэр үе дэх монгол улсын эдийн засгийн гол үндэс нь хувийн мал аж ахуй байсан бөгөөд түүний зонхилохыг ямар анги эзэмшиж байгааг 1924-р оны тоо бүртгэлийн байдлаар тодорхойлоход, феодал баячууд бол бүх хүн амын 28 хувь буюу бүх малын 64 хувийг эзэлж байхад ядуу, дунд аж ахуйтан бол бүх хүн амын 72 хувь буюу бүх малын дөнгөж 36 хувийг эзэмшиж байжээ. Үүний дотор ардын аж ахуйтны хүн амын 4% нь малгүй ядуу хоосон аж ахуйтан бөгөөд баячуудад олонх нь зарцлагдаж биеийн хүчнээр амьдарч иржээ. 

	Эдгээр байдлыг ардын хувьсгалт нам, засгаас зориуд анхаарч ядуу дунд ардын аж ахуйтны аж амьдралыг дэмжин дээшлүүлэх талаар оновчтой арга хэмжээнүүдийг авч, нөгөөтээгүүр феодал ба баячуудыг албан татварын хуулиар хавчин хязгаарлах бодлогыг баримтлан явуулж байсан юм. 1924-р оны 11-р сарын 8-ны өдөр улсын анхдугаар их хурал хуралдаж, энэ хурлаас Бүгд Найрамдах Бүрэн Эрхт Улсын дээд эрхийг жинхэнэ ард түмэнд эдлүүлэн анхдугаар үндсэн хуулиа баталжээ. Энэ хуулиар шарын шашны үйл ажиллагааг төрийн хэргээс бүрмөсөн тусгаарлаж, шашныг шүтэх ба эс шүтэх явдлыг ардын үзэмжийн хэрэг болгож шашны хурал номын элдэв зардлыг ард түмний хөрөнгөнөөс албадан гаргуулж үл болох тухай хуулийг нийтэлжээ. 

	Улсын анхдугаар их хурлын шийдвэрийн ёсоор мөн оны 11-р сарын 26-ны өдөр Бүгд Найрамдах Монгол Ард улсыг нийтлэн тунхаглаж, тус улсын нийслэл хүрээг Улаанбаатар хот гэж нэрлэжээ. Энэ завсар гадаадын түрэмгийлэн эзлэгчдийг арчин зайлуулж, тус улсын хил хязгаарыг бэхжүүлэн, дотоодын шар хар феодалуудад ээлж дараатай хатуу цохилтыг өгч, эзэрхэг түрэмгий ба феодалыг эсэргүүцсэн хувьсгалыг алхам алхмаар хүчтэй явуулж ирсэн амжилтын үр дүнд нийт хөдөлмөрчин ард түмэн өөрийн энхрий хайрт нам, засгаа улам нягтран хүрээлж, хот хөдөөгийн ард түмэн нийтээрээ ардын хувьсгалт нам засгаа улам нягтаар хүрээлэв. 

	Шашны харгис дээд ангийн лам нар ба хар феодалууд хэчнээн занал хорслыг агуулан бүгшиж ил далдуур бухимдан эсэргүүцэх боловч, ардын хувьсгалт нам, засгийн бэхжилт, хөдөлмөрчин ард түмний улс төрийн хурц идэвхжилд ялагдан цохигдсоор иржээ. 

	1925-р оны 9-р сарын 3-ны өдөр монгол Ардын Хувьсгалт Намын 4-р их хурал хуралджээ. Энэ үед намын эгнээ өсөж ирсэн явдалтай холбогдуулан намыг үзэл суртал, зохион байгуулалтын талаар бэхжүүлэх, нам ард түмний холбоог улам нягтруулах, пролетарийн интернационалист үзэл санааг тууштай баримталж, үндэсний үзлийн ямар нэг илрэлтэй эрс тэмцэх, намын дотоод ардчилал ба сахилга батыг нарийн чандаар хэрэгжүүлэх тухай өөрийн программ дүрэмд тодруулан баталжээ. 

	Мөн оны 11-р сарын 6-ны өдөр Бүгд Найрамдах Монгол Ард Улсын 2-р их хурал хуралдаж энэ хурлаар шинжлэх ухааны эмнэлгийг дэлгэрүүлэн явуулах чухал шийдвэрийг гаргаж, түүнийг биелүүлэх зорилгоор эхний ээлжид улсаас, ардын соёл, эмнэлгийн зардалд 333 мянган төгрөг олгож, дараа нь 1926-р онд 598 мянга 900-гаад төгрөг олгожээ. 

	Энэ нь тэр үеийн улсын орлогын хөгжилтэй харьцуулбал үлэмжхэн хэмжээний хөрөнгийг зориулж байжээ. 

	Ардын хувьсгалт нам, засгаас малчин ардын эрх ашгийг хамгаалж, ангийн чанарыг баримтлан ажил хэргийг гүнзгийрүүлэн явуулах тутам хүрээ хийдийн эрх баригч харгис толгой лам нар хар феодалуудтай нийлэн эсэргүүцэх нь улам хурцдаж ирэв. 1925-р онд Баруун хойд хязгаарын Улаангомын хүрээний харгис лам нар феодалуудтай нэгдэн дөрвөд ястныг тусгаарлан феодалын засгийг сэргээн босгож, ардын хувьсгалт нам, засгийг устгах зорилгоор бослогыг бэлтгэж байсныг цаг тухайд нь цэвэрлэн устгажээ. 

	Түүнчлэн 1927-р онд Ховд хязгаарт түшмэл Шаалов тэргүүтэй феодал лам нар Ховд хязгаарыг тусгаарлан хятадын шинэ хязгаар мужтай нийлүүлж нам, засгийг устгах гэсэн хуйвалдаан хийж байв. Тэрчлэн зүүн захын Дорнод аймгийн Егүүзэрийн хийдийн Сойвон лам Жамба, Донир Сундуй нарын зэрэг 21 тооны дээд ангийн харгис толгой лам нарын эсэргүү бүлгэмийн хэрэг, мөн Цэцэрлэг мандлын аймгийн Намнан уулын хошууны хийдийн лам Тойвон, Мангал, Сэрээтэр, Дамдин, Лувсанжамба, Гэндэнсүрэн нарын хэрэг, мөн Хан Хэнтий уулын аймгийн Баянтүмэн Хан уулын хошууны хүрээн дэх харгис толгой лам Ишжамц нараар удирдуулсан хувьсгалын эсэргүү бослогын хэрэг, эдгээрийг цаг тухайд нь илрүүлэн устгажээ. 

	Тэдгээрийн зорилт бол, цөм нэг бөгөөд гадаадын эзэрхэг түрэмгийчүүдтэй холбоо барьж ардын нам, засгийг устгаж феодалын харгис засгийг сэргээн байгуулахаар удаа дараагаар тэрсэлж гарсан заналт хэргүүд мөн болно. Тэрхүү үйлдлийг хийцгээхийн зэрэгцээгээр ард түмний дунд эсэргүү худал цуурхлыг дэгдээж байсан боловч, монголын ард түмэн түүнд өчүүхэн ч төөрөлдөн гуйвсангүй хатуу цохилт өгч байв. 

	Энэ үед Японы эзэрхэг түрэмгий нар, Ази тивийг эзлэх гэсэн эртний бодлогоо хэрэгжүүлэхийн тул, нууц төлөвлөгөөтэй байсан бөгөөд энэ нь Японы Ерөнхий сайд генерал Танакийн 1927-р оны меморамдумаар нотлогдох юм. Үүнд Японы түрэмгийлэх төлөвлөгөөнд монголыг эзлэх явдал ээлжит зорилгоо болгож байсан учраас Японы эзэрхэг түрэмгий нар зүүн хойд Хятадыг захирч байсан генерал Жан Зулинг ашиглаж, Бүгд Найрамдах Монгол Ард Улсад түрэмгийлэх бэлтгэлийг хийж байв. Түүнчлэн Америк, Английн зэрэг эзэрхэг түрэмгий улсууд Хятадын миллитарист нараар дамжуулан Бүгд Найрамдах Монгол Ард Улсад өөрийн эрхшээлээ нэвтрүүлэх бодлогыг тавьсаар байв. 

	Энэ үед Монгол Ардын Хувьсгалт Нам, засгаас тус улсын эдийн засагт нөлөөлж бүхий гадаадын мөлжимтгий худалдаа ба мөнгө хүүлэгчдийг шахан зайлуулах зорилгыг дэвшүүлэн тавих нь чухал болжээ. 

	1926-р оны бүрэн биш мэдээгээр үзэхэд гадаад дотоодын пүүс дэлгүүр 1697-оос гадна хувийн жижиг гар урчуудын үйлдвэр 700 орчим байсан бөгөөд Хятадын худалдааны пүүс дэлгүүр 1454, Англи, Америк, Герман, Оросын харьяат нарын хувийн пүүс 81 байсан учраас 1925-р оны байдлаар барагцаалан үзвэл гадаадаас авсан бүх зүйлийн 15 хувийг Зөвлөлт улсаас, үлдэх 85 хувийг хөрөнгөтөн улсуудаас авч байжээ. Мөн онд гадаадад гаргах зүйлийн 20 хувийг Зөвлөлт Улсад, 80 хувийг хөрөнгөтөн улсуудад гаргаж байсан бөгөөд дотоодын бүх бараа гүйлгээний талаар монголын харилцан туслалцах хоршоо 15,2 хувь, зөвлөлтийн хувь нийлүүлсэн худалдаа 12,5 хувь, хөрөнгөтөн орнуудын худалдаа 72,3 хувийг эзэлж байв. Энэ нь манай намын түүх судлагчдын тодорхойлолд ийм баримтуудыг боловсруулан дурджээ. 

	Үүний нөгөөтээгүүр хөрөнгөтөн улсуудын валют, тус улсын санхүүгийн системд сүрхий нөлөөлж, гадаадын мөлжимтгий худалдаа мөнгө хүүлэгчдийн эзлэх байрыг бэхжүүлэхэд идэвхтэй үйлчлэгч нь болж байжээ. 

	Монгол Ардын Хувьсгалт Нам засгаас Монгол Зөвлөлтийн эдийн засгийн харилцааг хэлбэрэлтгүй хөгжүүлж, өөрийн үндэсний шинэ валют төгрөгийг гүйлгээнд гаргаж харилцан туслалцах хоршоог ард түмний хүч хөрөнгөөр хөгжүүлж, гаалийн татварыг эрс нэмэгдүүлж, гадаадын мөлжимтгий худалдааг шахан хавчих талаар зүйл бүрийн арга хэмжээ авсны үрээр Хятадын худалдааг 50 орчим хувь, Английн худалдааг 50 хувь, Америкийн худалдааг 20 хувь, Германы худалдааг 75 хуваарь тус тус доошлуулан бууруулжээ. 

	Үүнд Монгол-Зөвлөлтийн хувь нийлүүлсэн худалдаа, санхүү тээврийн зэрэг байгууллагууд хамтран ажилласан явдал монголын эдийн засагт онцгой ач холбогдлоо үзүүлсэн түүхтэй юм. 

	Монгол Ардын Хувьсгалт Нам, засгаас шашныг төрийн хэргээс бүрмөсөн тусгаарласан хуулийн бодлогыг тууштай баримталж, сүм хийдүүд ба лам нарын дунд явуулах ажил бол, маш нарийн төвөгтэй зүйл байлаа. Тус улсын бүх эрэгтэйчүүдийн бараг хагас хувь нь лам болж, тэдгээр нь нийгмийн үйлдвэрлэлийн гадна сууж, дээд ангийн харгис лам нарын нөлөөнд автагдаж, ардын хувьсгалт нам, засаг ба хөдөлмөрчин ард түмний эсрэг, элдэв хор хөнөөл бүхий ажиллагаануудыг нь намаас илчлэн олон түмний дунд өргөнөөр сурталчлахын зэрэгцээгээр ядуу дунд ангийн лам нарыг харгис толгой дээд ангийн лам нарын нөлөөнөөс сугалан ангижруулж аж амьдралыг дээшлүүлэх бодлогыг нам засгаас цөхрөлгүй явуулж, шашны ба лам нарын харгис хүч нөлөөг сулруулах зорилгоо аажмаар биелүүлсээр иржээ.

	1925-р оны 1-р сараас эхлэн намын эгнээнд байсан найдваргүй этгээд нарыг шалган цэвэрлэж, намын бүрэлдэхүүнийг эрүүлжүүлэн бэхжүүлэх ажлыг амжилттай явуулжээ. 

	1926-р оны 9 дүгээр сарын сүүлч 10-р сарын эхээр монгол ардын хувьсгалт намын тавдугаар их хурлыг хуралдуулжээ. Энэ хурлаас шийдвэрлэсэн гол чухал заалтын товч үндэс бол: Энэ завсар нам, засгаас явуулсан ажлыг зөв гэж дүгнээд, намаас ардын хувьсгалт төрийг улам бэхжүүлэн, хөдөлмөрчин ард түмний улс төрийн идэвхжлийг улам өрнүүлж, шар хар феодалууд ба баячуудын нөлөөнөөс ангижруулах, нам улс, олон нийтийн байгууллага дахь хүнд сурталтай эрс тэмцэх, хөрөнгөтөн орнуудтай болгоомжтой харьцаж, тус орныг капитализмын хараат байдлаас бүрмөсөн чөлөөлж, хөрөнгөтний биш замаар гуйвалтгүй хөгжүүлэхийн төлөө Зөвлөлт улстай улс төр эдийн засгийн талаар хамтын ажиллагааг өргөтгөх улс ардын аж ахуйг хөгжүүлэх тодорхой төлөвлөгөөг боловсруулж улсын гуравдугаар их хурлаар батлуулах ийм чухал гол заалтуудыг өгчээ. Үүнээс гадна дээд ангийн харгис лам нараас, ардын нам, засаг бол бурхан шашны дайсан, Банчин Богд ирж ардын засгийг удахгүй устгах болно, сүм хийдүүдэд ногдуулсан албан татварыг төлөх хэрэггүй, 9-р богдыг залж шарын шашныг мандуулах болно гэх зэргээр эсэргүүцэж байсныг даруй няцааж, төв ба орон нутгуудад намын үзэл суртал, ухуулгын ажлыг хүчтэй зохиож, хувьсгалын эсэргүү ангийн тэмцэл хурцдаж бүхийг анхаарч, нам улс төрийн сонор сэрэмжийг байнга дээшлүүлж ажиллахыг өөрийн зорилго болгожээ. 

	Энэхүү удаа дараагийн намын их хурал ба бүгд хурал болон улсын их хурлуудаас гаргасан чухал шийдвэрүүдийг хэрэгжүүлэн биелүүлэх ажил дээр нам-засгийн дээд удирдах хэсэгт жижиг хөрөнгөтний урсгал нөлөө гүнзгий нэвтэрч нэн ялангуяа нам засгийн дотоод аппаратад тогтворгүй бөгөөд туйлбаргүй этгээд нар шургалж, нам засгийн тогтоол шийдвэрийг хэлбийлгэн сулруулж байв. 1927-р оны байдлаар намын эгнээнд феодал 600 гаруй, мөлжигч панзчин 200 гаруй, лам 100 гаруй ийм этгээд нар намын анхдугаар шалгалтаас хойш шургалан орж, нам улс төрийн шугамыг биелүүлэхэд ноцтой саад учруулж, намын нэрээр халхавчлан төв ба орон нутгийн нам улсын аппаратад шургалж, мөлжигчдийн эрх ашгийг ил далдуур хамгаалан, нам засгийн шийдвэрийг хөсөрдүүлэн, шинээр өсөж байгаа боловсон хүчнийг элдвээр хавчиж байв. 

	Нам засгийн удирдах хүмүүсийн дотор эзэрхэг түрэмгий ба феодалыг эсэргүүцсэн хувьсгалын зорилтыг гуйвуулж гадаадын мөлжимтгий худалдаа ба мөнгө хүүлэгчдийг хавчин шахаж зайлуулах гэсэн тэмцлийг сулруулж, тус улсын эдийн засгийн үндэс болж байгаа мал аж ахуйг шар хар феодал ангийн гараас салгаж ядуу дунд ардын гарт шилжүүлэх зорилтыг гуйвуулан, зөвхөн албан татварын аргаар тэдний хүчийг сулруулах гэсэн бодлогыг баримталж байв. 

	Тэд нар бол шарын шашны харгис ролийг ажил хэргийн явууллагаар үгүйсгэн шашны номлол нь улс төрийн ёс, эрх чөлөө, нийтийн шинжлэх ухааны явдалд онц харшлах зүйлгүй гэх мэтчилэн үзэж, шашны ба феодалыг эсэргүүцсэн хувьсгалыг эрч далайцтай явуулах гэсэн нам засгийн бодлогыг шууд баруун тийш хэлбэрүүлж, Монгол-Зөвлөлтийн ард түмний найрамдлыг завсардуулан, Зөвлөлт улсаас үзүүлж байгаа тусламж ба эдийн засгийн талаар хамтын ажиллагааг өргөтгөхийг идэвхийлэхгүй, харин битүүлгээр хардлага агуулж, тус орны үйлдвэрлэхүй хүчнийг хөгжүүлэн улс орноо хөрөнгөтний биш замаар хөгжүүлэх гэсэн зорилтыг сулруулсны уршгаар хот хөдөөд шинэ хөрөнгөтний элементүүд үүсэн гарах хандлагууд бий болж байв. 

	Энэ тухай коминтерны гүйцэтгэгч хорооноос удаа дараа тодорхой санамж зөвлөгөөнүүдийг өгч байсан боловч барууны этгээдүүд түүнийг өөрийн ажил дээр тусган авах байтугай нуун дарагдуулж байжээ. 

	Энэ үед намын ээлжит их хурлыг хуралдуулах нь чухал байсан учир 1927-р оны 9-р сарын сүүлч 10-р сарын эхээр намын 6-р их хурлыг хийжээ. Энэхүү хурлын тайлан илтгэлд оршиж байсан дутагдлуудыг илчлэн дэлгэж тавьсангүй, намын ардчиллыг зөрчиж, намын доторх барууны хандлагыг бүрхэгдүүлэн тус орны онцлог байдлаар хучиж өнгөрүүлэхийг хичээж байсан боловч, намын их хурлаас заахдаа нам засгийн явуулж байгаа нийт ажил хэрэгт феодалын хэвшсэн хүнд суртал, шарын шашны харгис нөлөө хүчтэй саад тотгор учруулж байгааг ширүүлэн зориуд тэмдэглэж, тэдэнтэй тэмцэх явдал бол намын чухал зорилт мөн гэж заажээ. 

	Мөн намын их хурлаас тус улсын дотоод дахь улс төрийн байдлыг нэгдэл нягтралтай болгож, улс орноо хамгаалах хүчнийг бататгах, намаас лам нарын дунд явуулж байгаа ажлыг үл сулруулах, ард түмний соёл, аж байдлыг тууштай дээшлүүлэх, гадаадын мөлжимтгий худалдаа ба мөлжигч ангийн эсрэг тэмцлийг гуйвалтгүй явуулах тухай гол чиглэлүүдийг тодруулан заажээ. 

	Гэтэл намын 6-р их хурлаас хойш намын доторх барууны хэлбэрэл гаргагчид нь хэрэг дээрээ марксизмаас хөндийрөн холдох гэсэн нь тодорч, монгол, зөвлөлтийн ард түмний ах дүүгийн бат зузаан найрамдлын харилцааг завсардуулан таслах чиглэлд хандуулж, гадаадын харгис хөрөнгөтний төлөөлөгчидтэй харилцаа тогтоохыг оролдож, дотоодын шар хар феодалуудтай тэмцэх тэмцлийг гуйвуулан шинэ хөрөнгөтний элементүүдийг дэмжиж, намын доторх эрүүл шударга шүүмжлэлийг боогдуулж намын шугамыг хамгаалж тэмцсэн шударга гишүүдийг хяхан хавчиж байв. 

	Баруунтны алдаатай бодлогыг нь засаж зөв замаар жолоодоход нь туслах зорилгоор Эв Хамтын Интернационалын Гүйцэтгэх хорооноос нөхөр Б. Шмираль тэргүүтэй төлөөлөгчийг томилон ирүүлжээ. Үүнд Намын Төв Хорооны бүгд хурлаар намын доторх баруунтны алдаатай бодлогыг илрүүлжээ. Ингээд 1928-р оны 10-р сарын 23-ны өдрөөс эхлэн Монгол Ардын Хувьсгалт Намын түүхт 7-р их хурлыг хуралдуулжээ. Энэ хурлаас Баруунтныг бут цохин намын удирдлагаас зайлуулж, тус орныг хөрөнгөтний биш замаар хөгжүүлэх гэсэн намын ерөнхий шугамыг дахин нотолж, нам улсын аппаратад шургалсан феодал лам нар ба үл бүтэх этгээдийг цэвэрлэж оронд нь үнэнч шударга ардаас дэвшүүлэн ажиллуулж феодал хөрөнгөтөн этгээд ба шинэ өсөж байгаа баячуудын хөрөнгөжих замыг хязгаарлах, гадаадын худалдаачны мөлжлөгийг хавчин устгах, ядуу дунд ардын аж амьдралыг сайжруулж хоршоолуулах, ардын хувьсгалт төрийг бэхжүүлэхэд ядуу дунд ардыг төрийн хэрэгт оролцох роль идэвхийг нь дээшлүүлэх, албан татварыг ангийн чанарыг нарийн баримталж явуулах, улсын орлогыг бататган нэмэгдүүлж хоршоо банкны ажлыг бэхжүүлэх, улсын үйлдвэрийг хөгжүүлэхийн зэрэгцээгээр гар урчуудыг хоршоолон нэгтгэж, ардыг мөлжиж хөрөнгө зоорийг хураасан хар шар феодалуудын хөрөнгийг хураан авч ард түмний аж байдлыг сайжруулахад нэмэр болгох, эдийн засгийн бодлогын тухай ирээдүйн хөгжлийг харгалзан хэд хэдэн жилийн төлөвлөгөөг зохион явуулах, улс орноо батлан хамгаалах зорилтыг заахын хамт ардын аж ахуй, соёлын байгуулалтын талаар дэлгэрэнгүй тогтоолыг гаргажээ. 

	Мөн хурлаас Монгол-Зөвлөлтийн ард түмний найрамдлын харилцааг хөгжүүлэн бэхжүүлэх, баруунтны, коминтерноос холдох гэсэн сэдвийг тас цохиж, хойшид монгол ардын хувьсгалт нам коминтерн хоёрын харилцааг хэрхэвч завсардуулахгүй улам зузаатгахыг чухалчлан заажээ. Ингээд намын дотоод ардчиллыг өрнүүлж, намын сахилга батыг бэхжүүлэх, нам ард түмний холбоог улам сайжруулахыг чухалчлан заажээ. 

	Дэлхийн империалист гүрнүүдийн дотор эдийн засгийн гүнзгий кризисийн хямрал хурцдаж дэлхийг дахин хуваахын төлөө өрсөлдөөн болж байв. Дорно дахинд Японы империалист нараас фашистын харгис дэглэмийг тогтоохын хамт идэвхтэй зэвсэглэж, түрэмгийлэн халдах дайны аюул заналыг хүчтэй дэгдээх замд эрслэн орж, монголын хил хязгаарыг түгшүүртэй байдалд учруулахын эхлэлт нь болж байв. 

	Монгол Ардын Хувьсгалт Нам, засгаас өөрийн ард түмний тэмцлийг дайн ба эзэрхэг түрэмгийг эсэргүүцсэн дэлхий дахины шударга ард түмний агуу их тэмцэлд хүчээ нэгтгэн чадлын хэрээр нэмрээ оруулахад чиглүүлэн удирдаж, эх орноо хамгаалах хүчийг бэхжүүлэн зузаатгаж бүхий үес, Японы эзэрхэг түрэмгий нараас тус орны дотоод дахь ард түмэн, эх орноос урвасан хувьсгалын эсэргүү шар хар феодал лам нарыг ашиглан холбоо барьж тагнуул хийж хорлон сүйтгүүлэх зэргээр тус улсын нутаг дэвсгэр лүү шууд түрэмгийлэн халдах зэвсэгт өдөөн хатгалуудыг зохиож, ардын хувьсгалт нам засгийг устгахын тул эсэргүү хүчийг бэлтгэхийг оролдож байв. Түүнийг угтан тосож, 1930 оны намар, хар феодал Эрэгдэндавга, Манзшир хутагт Цэрэндорж, Егүүзэр хутагт Галсандаш, Дилов хутагт Жамсранжав нарын зэрэг 30 гаруй этгээд нар гадаадын эзэрхэг түрэмгийчүүдтэй холбоо барьж тэдний тусламжтайгаар ардын хувьсгалт байгууллыг устгаж, феодалын засгийг сэргээн байгуулж богдын хойд дүрийг дахин тодруулж, монголын ард түмнийг гадаадын эзэрхэг түрэмгийчүүдийн колони болгохыг зорьж байсан эсэргүү бүлэглэлийг илрүүлэн шийтгэжээ. Үүний дараа 1930 онд Увс аймгийн Төгс Буянтын хошууны хар феодал захирагч Гомборавдан, Мээрэн Батбаяр нарын зэрэг этгээд нар толгойлон Төгс Буянтын хийдийн 700 орчим лам нарыг зэвсэг бариулан ардын хувьсгалт засгийн эсрэг бослого гаргасныг цаг тухайд нь няцаан дарж толгойлогч нарыг илрүүлэн шийтгэжээ. Түүнчлэн 1931 онд Архангай аймгийн Тариатын хүрээний Төвөд гэгээн Эрэгдэлбүрэбүү, хувилгаан лам Шаравжамц, Лувсанжанцан нарын зэрэг 58 этгээд нар хувьсгалт засгийн эсрэг хуйвалдан босож орон нутгийн засаг захиргааны байгууллагуудыг устгаж, эзлэн авахаар тэрсэлсэн хуйвалдааныг нэгэн адил илрүүлэн устгажээ. 

	Ийм чухал цаг үеийг монгол ардын хувьсгалт нам засгаас урьдчилан харж, намын доторх барууны аюулыг илрүүлэн бут цохиж, дотоодын хүчнийг бэхжүүлэн, хөдөлмөрчдийн аж байдлыг эрс сайжруулахын тул тус орны доторх шар хар феодалын эрхийг хассан боловч, эдийн засгийн талаар эсэргүүцэх хүч хэвээр байсан бөгөөд 1928-р оны мэдээгээр тус улсын бүх малын 55 хувь нь феодал, дээд ангийн харгис лам нарын гарт байхад бүх өрхийн 95 хувь болох ардын аж ахуйтны өмчид бүх малын 45хувь нь байв. Иймд феодализмыг эсэргүүцсэн хувьсгалын зорилтыг шийдвэрлэхийн тулд Бүгд Найрамдах Монгол Ард Улсын бага хурлын тэргүүлэгчид ба засгийн газраас хар шар феодалын хөрөнгийг хураах тухай 1929-р оны 9-р сард гаргасан нууц тогтоолоор Хан, Ван, бэйл, бэйс, гүн, засаг ба ард түмнийг дарлан мөлжиж явсан язгууртан түшмэд, хутагт хувилгаад нарын хөрөнгийг хураах ажлыг эрхлэн гүйцэтгүүлэхээр тусгай төлөөлөгчдийг томилон гаргаж, тэдгээрийн хөрөнгийг гэнэт битүүмжлээд, дараа нь ард түмнээр хэлэлцүүлсэнд туйлын ихээр сайшааж байсан бөгөөд түүний дотроос тэр ажилд 2000 гаруй ядуу ард сайн дураар биечлэн идэвхтэйгээр оролцож уг хөрөнгийг хураасны дүнд400 гаруй феодал хутагт хувилгаад, 300 гаруй харгис дарлан мөлжигч язгууртан тайж, түшмэд нараас хураасан хөрөнгөний дотроос үнэ, бүхий алт мөнгө, хувиас, эдлэлийн зэрэг зүйлүүдийг улсын мэдэлд шилжүүлж, үлдэх мал ба үл хөдлөх хөрөнгийг ядуу аж ахуйтанд олгожээ. 

	Эдгээрийн үнийг тэр цагийн маш хямд үнээр барагцаалсан малын үнэ 4 сая 973 мянга гаруй төгрөг, бусад үнэ бүхий хөдлөх ба үл хөдлөх хөрөнгийн үнэ 429 мянга гаруй төгрөгийн дүнг гаргах, түүнээс 1 сая 703 мянга 600 төгрөгийн мал юмыг ядуу ардуудад олгоод, үлдэх мал хөрөнгийг 130 орчим хоршоолсон хамтын аж ахуйд шилжүүлжээ. 

	Энэ нь феодал ёсны эдийн засгийн үндсийг эвдэх анхны алхмыг хийж, зарц ардын аж амьдралыг дэгжин дээшлүүлэхэд эдийн засгийн талаар ихээхэн дэмжлэгийг үзүүлжээ. 

	Ингэж арга хэмжээ авч бүхий ажлын явц дундуур нам, засгийн удирдлагад шургалсан хэтэрхий зүүний талыг баримтлагчдаас ард түмний амьдрал байдлын онцлогийг үл харгалзан коммун байгуулах гэж оролдсон боловч түүнийг үнэн хэрэг дээрээ хэн ч зөвшөөрсөнгүй өөрчлөгдөж байжээ. 

	Үүний нөгөө талаар 1929-р онд улсаас ядуу дунд ардын аж ахуйтанд 4 бум 7 түм 6 мянга гаруй төгрөгийн урт хугацааны зээл олгож мал аж ахуйг хөгжүүлэхэд хүчтэй туслалцааг үзүүлж ард түмний улс төрийн идэвхийг улам өрнүүлж иржээ. 

	Энэ ажлын явц дундуур нам засгаас дээд ангийн харгис толгой лам нарын нөлөөнөөс ядуу даржин лам нарыг салган ангижруулах талаар ихээхэн өргөн ажлыг зохиохдоо тэдгээр ядуу лам нарт эдийн засгийн дэмжлэгийг үзүүлэхийн зэрэгцээгээр 18 нас хүрээгүй хүүхдийг сүм хийдэд нэмж суулгахыг бүрмөсөн зогсоохын хамт нам, улсын аппаратад шургалсан феодал ангийн үл бүтэх этгээд нарыг шүүрдэн цэвэрлэж, жинхэнэ хөдөлмөрч ардуудаар эзэмшүүлэн ажиллуулжээ. 

	Энэ үед засгийн газрын дэргэдэх эдийн засгийн зөвлөлийн мэдээгээр үзэхэд тус улсын хэмжээн дээр байсан 700 орчим сүм хийдийн мэдэл дэх их бага жас 2888-ын гарт байгаа малын тоог тодорхойлбол:

Автоматаар үүсгэсэн тайлбар]

	 

	Дээрх сүм хийдийн харгис дээд ангийн лам нараас ардын хувьсгалт нам засгийн бодлогыг эсэргүүцэхдээ харьяалах жасуудын малыг зүй бусаар хорогдуулж үгүй хийх тэмцлийг явуулж, зөвхөн нэгэн жилийн дотор 322 мянга гаруй толгой малыг зориуд алж устгахын зэрэгцээгээр хурал номын зардалд зарцуулсан гэдэг нэрийдлээр үл мэдэгдэх хөрөнгө болгон өөрсдөө зоорилон өмчлөх зэргээр эсэргүүцэхийн хажуугаар ард түмний дунд худал цуурхлыг гүтгэн дэгдээж «ардын нам, засаг чинь бурхан шашныг баллаж, дараах ээлжид баян чинээлэг ардын хөрөнгийг хурааж, оросыг тэжээх болно. Ингээд нийтээр хоосон гуйлгачин болох цаг удахгүй тулгарч ирнэ» гэх мэтчилэн эсэргүү гүтгэлгийг янз бүрийн хэлбэрээр явуулж байсан боловч, нийт ард түмний улс төрийн ухамсрыг гуйвуулж чадсангүй цаг тухайдаа нам засгийн бодлогын үнэн зөв ба түүний суртал нэвтрүүлэгт няцаагдаж байв. 

	1930-р онд Монгол Ардын Хувьсгалт Нам засгаас сүм хийдийн мэдэл дэх жасын малыг зүй бусаар үрэгдүүлэх явдлыг хязгаарлаж, ядуу дунд ардыг мал хариулах хөдөлмөрөөр хоршоолуулж, аж амьдралыг дээшлүүлэхэд зориулан жасын малыг гэрээгээр шилжүүлэн авч маллуулах арга замаар аажимдаа уг малыг нийгмийн хөрөнгө болгоход чиглүүлэн шийдвэр гаргажээ. Тэр шийдвэрийг биелүүлэх үндсэн дээр бүх жасуудад байсан 3 сая 34 мянга гаруй толгой малаас 2 сая 165 мянга гаруй толгой малыг ядуу дунд ардын гарт гэрээгээр шилжүүлэн малчны эвлэл буюу хамтын хөдөлмөрийн зарчмаар хариулгажээ:

	 Ийнхүү жасын малыг гэрээгээр шилжүүлэх ажлын эхлэлтийн үед сүм хийдийн харгис дээд ангийн лам нараас жасын бүх малын 10 орчим хувь буюу гүйцэд биш мэдээгээр 775 мянга гаруй малын санаатайгаар нуун дарагдуулж байсан баримт шалгалтаар илэрч байжээ. 

	1930-р оны 2-р сард Монгол Ардын Хувьсгалт Намын 8-р их хурал болжээ. Үүнд намын төв хорооны тэргүүлэгчдийн зарим гол удирдах этгээд нараас тус орон дахь феодалыг эсэргүүцсэн хувьсгал бол ард түмний хувьсгалт хөдөлгөөний өрнөлтөөр ялалтад хүрч, шууд нийгэм журмын шатанд шилжин орж хөгжүүлэх явдал, тухайн үеийн чухал зорилт болж ирэв гэж улс төрийн талаар маш алдаатай буруу дүгнэлтийг хийж, ядуу дунд ардыг тоо хэмжээ тогтоож хамтын аж ахуйн дээд хэлбэр (хамтралуудыг) кампаничлан байгуулах тухай намын их хурлаас гаргах шийдвэрт оруулж тэр нь намын шугам болж хувирсны улмаас орон нутагт зүүний нугалаа бүхий сүрхий алдаа завхралын үндсийг бий болгожээ. 

	Тэр үед тус орны бүх үйлдвэрлэлд хувийн жижиг өмчтөн зонхилж байсан бөгөөд тэр онцлог байдлыг харгалзан нутаг суурьшлын дагуу хамтын аж ахуйг хамгийн энгийн хэлбэрээр үүсгэн цаашид хөгжүүлэх тухай асуудлыг зарчмын хувьд тавигдах ёстой байсныг тийнхүү хэтрүүлсний улмаас тус орны мал аж ахуйг хөгжүүлэх байтугай үлэмжхэн тоогоор хорогдуулж, ядуу дунд ардын аж ахуйтны улс төрийн идэвх урам зоригийг донсолгоход хүргэжээ. 

	Энэхүү алдаа завхралыг ашиглаж хувьсгалын эсэргүү шар хар феодалууд хуйвалдан ардын засгийг гүтгэн нэр хүндийг нь бууруулах гэж үйл ажиллагаагаа идэвхжүүлж байв. Энэ үед монгол ардын хувьсгалт нам засгаас үүний урьд феодалын хөрөнгийг хураахдаа 100 хувь гэж үлдээсэн мал хөрөнгийг өөрчлөн 5 хувийг үлдээхээр 500 гаруй феодалын хөрөнгийг дахин хураасны дүнд даруй 4 сая 500 мянга гаруй төгрөгийн үнэ бүхий мал ба эд хогшлыг хамтралын аж ахуйд шилжүүлжээ. 

	Үүний нөгөө талаар сүм, хийдүүдэд суусан ядуу доод ангийн лам нарыг шашны нөлөөнөөс ангижруулж харын байдлаар нийгмийн тустай хөдөлмөрөөр аж амьдралаа сайжруулъя гэсэн эрмэлзэл бүхий лам нарт эдийн засгийн дэмжлэг үзүүлэх зорилгоор гар хоосон бөгөөд төрөл садангүй лам нарт 10% төрөл садантай боловч хувьдаа нэг хоёр малтай лам нарт 8%, ар гэртэй бөгөөд цөөн малтай лам нарт 5% ийг тус тусын шавилан сууж байгаа хийдийн жасын хөрөнгөөс гаргуулан авч өгч байхаар шийдвэр гаргажээ. 

	Тэр шийдвэрийн ёсоор 1930-аас 31-р оны дотор явуулсан ажлын дүнгээс үзэхэд хар болсон бүгд лам 29 мянга гаруй бөгөөд тэдгээрт олгосон хувь нь 1 сая 199 мянга гаруй төгрөгийн үнэ бүхий мал ба эд таваарыг олгожээ. Үүний дотроос буюу бусад лам нараас өөрсдийн сайн дураар гар үйлдвэрийн хоршоололд 1000 гаруй лам нар хүрээ хийдүүдээс ангижран харын байдлаар үндэсний ажилчин болон хувирчээ. 

	Дээрх ядуу лам нарт олгож байсан хувь гэдгийг тайлбарлавал: үхрийг тус бүр 1 хувь, тэмээг 2 хувь, хонь 7-г 1 хувь, ямаа 12-ыг 1 хувь гэж бодоод бусад эд таваарыг орон нутгийн үнээр үнэлж малын үнэ ханштай тэнцүүлэн олгож байжээ. Энэ ажлыг явуулахад зарим шашин шүтлэгт гүнзгий автагдсан лам нар жасаас хувь авахгүй өөрсдөө шууд хар болж гэр бүлтэй болдог нь бас цөөнгүй байв.

	Үүнээс урьд тус улсын хэмжээн дээр байсан лам нараас зөвхөн сүм хийдийн газраа байрагнан суудаг лам нарын тоог товчлон дурдвал:

Автоматаар үүсгэсэн тайлбар]

	 

	Үүнээс гадна цэрэг эрийн албанаас зайлсхийн лам гэдэг нэрийдлээр завсардсан бөгөөд хөдөө мал аж ахуйгаар амьдарч явдаг хүн цөөнгүй байжээ. 

	1931-р оны 6-р сард Бүгд Найрамдах Монгол Ард улсын Бага Хурлын Тэргүүлэгчдээс сүм хийдийн бурхан шүтээний холбогдох зүйлүүдээс бусад мал ба үл хөдлөх хөрөнгөнөөс Албан татварыг өсгөн нэмэгдүүлэх зарчмыг баримтлан жил дараалан хурааж байхаас гадна сүм хийдүүдэд шавилан суудаг 18-аас 45 нас хүртэлх лам нараас цэргийн татварыг тэдгээрийн ашиг орлогын хэр хэмжээгээр хурааж байх хуулийг баталж нийтээр дагаж шийтгүүлжээ. 

	Түүнчлэн дээд ангийн хэргэм тушаал бүхий буюу ихээхэн мяндагтай нөлөө бүхий харгис толгой лам нараас ашиг орлогын татварыг жил дараалан хурааж байх шийдвэрийг гаргажээ. Энэхүү албан татвараас дээд ангийн лам нар нь зайлсхийн эсэргүүцэхийн тул сүм хийдийн газар толгойлж байсан хамба, цорж, да лам, лайцамба, гэсгүй гэх мэтчилэн тушаалаа өөрчилж, харин ядуу доод ангийн лам нарт шилжүүлэн мэхлэн хүлээлгэж. өөрсдөө тэдний ард нуугдан удирдаж байх арга заль хэрэглэхийг оролдож байв. 

	Дээрх намын 8-р их хурлын шийдвэрийн доторх зүүний нугалаа бүхий алдаа завхралуудыг дээд ангийн харгис толгой лам нар улам нам засгийн эсрэг гүнзгийрүүлэн өргөн хэмжээгээр ашиглаж, хар феодалын үлдэгдэлтэй хуйвалдан бүлэглэж, орон нутгийн зарим тогтворгүй этгээд нарыг эсэргүү бүлгэмд татан элсүүлж ардын хувьсгалт нам засгийг устгах зорилгоор илэрхий биш энд тэндгүй хуйвалдан бүлэглэж байжээ. 

	Түүнээс эхний ээлжид тэрслэн илэрсэн нь 1931 -р онд Өвөрхангай аймгийн нутаг дахь ламын гэгээний хамба лам Доржжамба, хутагт Цэрэндорж. хувилгаан Лувсанданзан, хутагт Содномцэрэн нарын зэрэг 20 гаруй лам нар салбар эсэргүү бүлгэм байгуулж ардын засгийг устгах ажлыг зохиож байсныг илрүүлэн устгажээ. Түүний дараагаар 1932-р онд Хөвсгөл аймгийн рашаант, Архангайн Тариатын хүрээ хийдийн харгис толгой лам нараас эхлэн хувьсгалын эсэргүү феодал лам нар сүлбэлдэн бүлэглэж хүч хуралдуулан «Очирбатын яам» гэдгийг байгуулан цэргийн зохион байгуулалт бүхий отрядуудыг зэвсэглэн байгуулж, ардын засгийг устгаж феодалын хаант засгийг сэргээн байгуулах зорилгоор гадаадын эзэрхэг түрэмгий улсыг түшиглэхээр холбоо барихыг оролдож нөгөөтээгүүр ардын засаг чинь аль хэдийн устгагдсан, одоо шашин төрийг мандуулах цаг болсон гэх зэргээр цуурхал дэгдээж, орон нутгийн 35 сум 45 хоршоог дээрэмдэж, сургууль, хүн малын эмнэлгийн байгууллагуудыг устган ажилтан ажилчдыг алж талах, Архангай, Завхан, Өвөрхангай аймгуудын харилцаа холбоог эвдэн тасалж, нэлээд олон сумдын мал хөрөнгийг дээрэмдэн зэвсэгт отрядын хүчийг энд тэндгүй нэмэгдүүлэн, орон нутгийн идэвхтэн ард түмнийг зүй бус зэрлэг балмадаар тарчилган хядах зэргээр хамгийн жигшүүртэй үйлдэл хийж байсан тэр өргөн хэмжээний эсэргүү бослогыг цаг тухайд нь нам засгаас хүчтэй арга хэмжээ авч цэргийн зэвсэгт хүчээр богино хугацааны дотор амжилттай хатуу цохилтыг өгч, тэрхүү эсэргүү бослогын үндсийг дарж толгойлогч нарыг илрүүлэн устгажээ. 

	Энэ үед буюу 1932-р оны 4 ба 5-р сард Монгол Ардын Хувьсгалт Намын Төв Хорооноос намын ажилд гарсан зүүний алдаа завхралыг ойлгож засах замд эхлэн оржээ. Ингээд 1932-р оны 6-р сарын сүүлчээр Монгол Ардын Хувьсгалт Намын Төв Хороо ба хянан байцаах төв комиссын хавсарсан онц гуравдугаар бүгд хурлыг хуралдуулжээ. Энэ хурлаас тус улсын гадаад дотоодын байдал эрс хурцадсаныг тэмдэглээд өөрийн орны онцлог байдлыг ойшоохгүй буруу бодлогыг явуулсны улмаас улс төр, эдийн засагт үндсэн алдаа завхрал гаргасныг ёроолоор нь уудлан илрүүлж засах тухай тодорхой шийдвэрийг гаргаж, шинэ эргэлтийн бодлогыг тууштай баримтлан явуулах үндсэн чиглэлийг заажээ. Үүнээс үндэслэн Монгол Ардын Хувьсгалт нам засгаас шинэ эргэлтийн бодлогыг хэрхэн яаж явуулсан тухайн түүхт явдлууд бол тэр үеийн удаа дараагийн тогтоолуудыг шүүрдэн үзэхэд бүрэн тодорхойлогдох учир энд дэлгэрүүлэн бичихийг хэмнэв. Гагцхүү намын доторх ноцтой зүүний алдаа завхралыг тус орон даяар уудлан зассан учраас нийт ард түмний улс төрийн идэвх урьд урьдахаас улам илүү өрнөж энхрий хайрт нам засгаа хэлбэрэлтгүй нягтаар хүрээлж, ажил хөдөлмөрийн идэвхээр мал аж ахуйгаа сүүлийн хэдхэн жилийн дотор даруй 28 сая гаруй тоонд хүртэл өсгөн олшруулж байжээ. 

	Энэ үед хар феодалын анги үндсэндээ ялагдан устгагдаж, шар феодалын ангид ширүүн цохилт өгөх ээлжит зорилго нам засгийн өмнө хойшлуулшгүй чухал зорилт болжээ. 

	Үүний урьд гаргасан шийдвэрийг үндэслэн 1935-р оноос эхлэн сүм хийдийн бүх жасуудаас хураадаг албан татвар, мөн цэргийн албан хаах насны лам нараас хураах татвар, ихээхэн ашиг орлого бүхий дээд ангийн лам нараас хураах эдгээр гурван зүйлийн татварыг эрс нэмэгдүүлэхээр шийдвэр гаргаж явуулсны дүнг үзэхэд 1935-р онд нийт жасын татварт 1 сая гаруй төгрөг хурааж байх үед байсан жасын мал хорогдож ардын аж ахуй уруу үлэмжхэн тоогоор шилжжээ. Гэвч 1937-р онд бүх жасуудаас хураасан татвар 1 сая 200 мянган төгрөг болжээ. 

	Түүнчлэн 1935-р онд цэргийн татварт 390 гаруй мянган төгрөг хураасан бол 1937-р онд 2 сая гаруй төгрөг хураажээ. 1936 онд дээд ангийн лам нараас ашиг орлогын татварт 2 сая 600 мянган төгрөг хурааж байсан бол дараах оны байдлаар 5 сая 600 мянган төгрөг хүртэл нэмэгдүүлэн хураажээ. 

	Үүний нөгөө талаар 1933-р оны 12 -р сараас хойш сүм хийдүүдэд суулгасан хүүхдийг ар гэрийн аж ахуйд буцаан гаргаж сургуулиар хүмүүжүүлэх арга хэмжээ авахын зэрэгцээгээр сүм хийдэд байнгалан суудаг бөгөөд цэргийн албанаа нас тэнцэж байгаа идэр лам нарыг шууд цэргийн албанд дайчилж байх шийдвэрийг гаргажээ. 

	Энэ үед Японы империалист нараас зүүн хойд хятад болон Өвөр монголын нутгийг эзлэн Манж Го хэмээх тоглоомын засгийн газрыг байгуулан монгол үндэстнийг нэгтгэх нэрийдлээр халхавчлан квантуны армийн хүчийг нэмэгдүүлж монгол-зөвлөлтийн хилийн чиглэлээр довтлох бэлтгэлийг хийж 1935-р оноос эхлэн манай улсын хил уруу удаа дараа бүлэглэн өдөөн хатгах явдал улам ширүүсэж эхлэв. Энэ тухай монголын засгийн газрын хүсэлтээр Зөвлөлт Монгол хоёр улсын засгийн газрууд нь 1936 оны 3-р сарын 12-ны өдөр харилцан туслалцах протокол хэлэлцээрийг байгуулжээ. Энэ хэлэлцээр бол Бүгд Найрамдах Монгол Ард Улсын тусгаар тогтносон байдлыг бататган хамгаалж бэхжүүлэхэд асар их ач холбогдолтой зүйл болов. Тэрхүү хэлэлцээрийн утга нь хоёр улсын аль нэгэнд нь гуравдугаар этгээдээс түрэмгийлэн халдвал бие биедээ туслалцах бөгөөд түүний үндсэн дээр цэрэг зэвсгийн тусламжийг Зөвлөлт Улсаас үзүүлэх болжээ. 

	Бүгд Найрамдах Монгол Ард Улсын зүүн ба зүүн өмнөд хязгаараар Японы империалист нарын зэвсэгт цэргийн анги бүлгүүдээс тус улсын хил хязгаар уруу нэвтрэх явдал олширч бүхий байдлыг угтан тосож 1936-р онд Дорноговь аймгийн нутаг дахь Өлгийн хийдийн хамба лам Санжмятав, гавж гэсгүй лам Цэвээндорж, хувилгаан Шаравдорж нараар толгойлуулсан эсэргүү хуйвалдаан мөн Дорнод аймгийн нутаг дахь Дэчин гэгээний хийдийн үлэмж нөлөө бүхий лам Жамьяндив, Гончигдоо нарын эсэргүү бүлгэмийн хэрэг, эдгээрийн төв бөгөөд Улаанбаатар хот дахь зүүн хүрээ, Гандандэгчилэн хийдүүдээр төвлөрч байсан хувьсгалын эсэргүү байгууллагын толгойлогч Ёнзон хамба Лувсанхаймчиг дэд хамба Дамдин, Манзшир хутагт Цэрэндорж, Цорж лам Чойвон нарын зэрэг харгис толгой лам нараас хөдөө орон нутгийн 40 гаруй ихээхэн сүм хийдийн толгой дээд ангийн лам нартай сүлбэлдэн салбар бүлгэмүүдийг байгуулж, Монголын ард түмнийг Японы империалистийн мэдэлд шилжүүлэхийн төлөө цөм нэгэн зорилгоор идэвхлэн харилцаа холбоо барьж эсэргүү ажлаа явуулж байсныг цаг тухайд нь амжилттай илрүүлэн устгаж, түүний салбарын үүр уурхайнуудыг бут цохин шүүрдэн цэвэрлэжээ. 

	1937-р ба 1938-р онуудад тус улсын хил хязгаарыг бататган бэхжүүлж, 1939-р оны зуны турш Монгол-Зөвлөлтийн хүчирхэг цэргийн ангиуд Халх голын бүсээр нийтийн дайсан Японы түрэмгийлэн эзлэгчидтэй ширүүн тулалдаан явуулж, тэдний удаа дараагийн дайралтыг бут цохин няцааж, мөн оны 8-р сарын эцсээр Монгол-Зөвлөлтийн цэрэг нь агаарын ба газрын асар том хүчийг хуралдуулан уртаараа 70 км, өргөнөөрөө 20 км хэмжээний фронтоор эсрэг давшин 10 өдрийн үргэлжилсэн тулалдаанд дайсны 660 нисэх онгоц ба зэвсэг техникүүд болон 10 мянган амьд хүчийг устган, сэхэл авч чадахгүй болтол хатуу цохилтыг өгч, монголын дархан хил хязгаарыг хамгаалан бэхжүүлж, империалистийн түрэмгий төлөвлөгөөг бут ниргэн устгажээ. 

	Монголын ард түмэн анх эрх чөлөөгөө олж, гадаадын эзэрхэг түрэмгий нарын гараас эргэлтгүй хагацаж, өөртөө бүрэн эрхт тусгаар тогтносон улсаа байгуулах гэсэн ариун шударга тэмцлийг явуулсан тэр цагаас эхлэн Зөвлөлт улсын засгийн газар ба түүний баатар ард түмний улаан армийн ангиуд нь ёстой ах дүүгийн халуун үнэнч хань нөхрийн элбэрлээр амь бие хайрлахгүй монголын ард түмний хамт мөр зэрэгцэн цус асгаруулан нэг биш удаа дараа ямар нэгэн хүнд бэрхшээлийн дундуур мохошгүй баатарлаг тэмцлээр үргэлжлэн авран тусалсаар ирсэн түүхт хайр халамжийн ачийг монголын ард түмэн сэтгэл зүрхэндээ үүрд дурсан байх үеийн үе, үрийн үрд үүрд хэлбэршгүй ган болд шиг бэхжин гагнагдсан ийм бат зузаан мөнхийн найрамдал юм. 

	Зөвлөлт Монголын ард түмний ах дүүгийн нөхөрсөг найрамдлын харилцааг үүсгэн байгуулах ариун үйлсийн анх бүх дэлхийн хөдөлмөрчдийн агуу их жолоодогч багш В. И. Лениний энэрэнгүй суут мэргэн сургаалыг удирдлага болгон. Монголын ард түмний удирдагч нөхөр Сүхбаатар нар гар бие оролцон тэр найрамдлыг байгуулсан түүхтэй билээ. 

	Энэ өнгөрүүлж ирсэн 20 гаруй жилийн дотор Зөвлөлт Холбоот Улсын засгийн газрын байнгын халуун анхаарлаар зөвхөн Бүгд Найрамдах Монгол Ард Улсын батлан хамгаалах хүчнийг бүх талаар бэхжүүлэх хэрэгт зүйл бүрийн буцалтгүй тусламжийг тасралтгүй үзүүлж ирснийг барагцаалбал 10 шахам миллиард рубль болох жишээтэй юм. 

	Тус орны доторх хувьсгалын эсэргүү дээд ангийн харгис толгой лам нараас хөдөлмөрчин ард түмний бүрэн тэгш эрх чөлөөт байдлаа бэхжүүлэн ирээдүйн жаргалант аж амьдралаа гийгүүлэн хөгжүүлэх гэсэн баатарлаг тэмцлийн эсрэг балмад цуст үйлдлийг хийхээр хорсож удаа дараа бүлэглэн тэрсэлж байсан бузар жигшүүрт хэргийн мөн чанарыг зөвхөн ард түмэн төдий биш дунд ангийн лам нарын дургүйцэл жигшлийг төрүүлж өгөв. 

	Ийнхүү нийгэмлэгийн анги давхаргуудын дотор улс төрийн идэвх өрнөсөн учраас даруй 20 мянга гаруй ядуу дунд ангийн лам нар шашны нөлөөнөөс хөндийрөн хөдөө ардын аж ахуйтны нэгэн адил малчин болон хувирч аж төрөх болсноос гадна долоон мянга орчим лам нар ба лам болгох гэж байсан хүүхдүүд эцэг эх, төрөл төрөгсдөө түшиглэж орон нутгийн сургууль соёлоор хүмүүжих зэргээр шууд аж амьдралаа дээшлүүлж, нийгмийн тустай хөдөлмөрөөр аж төрөх болжээ. 

	Монгол Ардын Хувьсгалт нам засгаас тус орны хөдөлмөрчин ард түмний эд хөрөнгийг шашны сүсэг бишрэлээр далимдуулан мөлжих замаар хуримтлуулсан сүм хийд ба дээд ангийн лам нарын орон барилга, эд хогшил, мал зэрэг үйлдвэрлэлийн хэрэгслийг улсын мэдэлд авч, түүнээс олон тооны шинэ хуучин барилгыг ихэвчлэн орон нутгийн бага сургууль, эмнэлэг, соёлын газруудад шилжүүлж, эд хогшил алт мөнгөний зэрэг зүйлийг улсын орлого болгосноос гадна 83 мянга гаруй толгой малыг ядуу ардын аж амьдралд дэмжлэг болгон буцалтгүй олгожээ. 

	Дээрх сүм хийдүүд ба дээд ангийн харгис толгой лам нарын өмчийг хурааснаар сүм хийдийн байгуулал оршин тогтнох эдийн засгийн үндэс тасрахтай зэрэг шарын шашны голомт болж байсан сүм хийдүүд дэх феодалын байгуулалт сарнин эвдэрч тус оронд 16-р зууны үеэс эхлэн ноёрхож байсан ламын нүсэр том давхарга нэгэнт задран унаж, лам нарын ихэнх болох ядуу дунд ангийн лам нар дээд харгис лам нарын дарлал мөлжлөөс үүрд хагацаж, олон арван мянган лам нар хүрээ хийдэд үүрлэн суух явдлаас ангижирч нийгэмдээ туслах хөдөлмөрт шилжин хувирч улс орны үйлдвэрлэх хүчнийг хөгжүүлэх өргөн бололцоог нээгдүүлэв. 

	Монгол Ардын Хувьсгалт нам засгаас тус орны доторх олон мянган сүм хийд ба лам нарын асуудлыг зөв шийдвэрлэсний ачаар дотоод дахь хувьсгалын эсэргүү хүчин гадаадын тагнуул төлөөлөгчдийн гол түшиг тулгуурыг устгаснаар барахгүй, улс ардын аж ахуй, соёлыг хөгжүүлэх явдалд сүрхий саад тоормос болж байсан феодалын байгууллыг арчин устгасан нь асар том ялалтын нэгэн нь мөн болно. 

	Монголын ард түмний дунд олон зуун жилээр шарын шашны харгис нөлөө гүн гүнзгий нэвтэрч, орчлон ертөнцийн бүх үзэгдэл буюу тохиолдол бүхнийг гагцхүү сүсэг бишрэлийн хүчээр аврагддаг юм гэх мэтийн бурангуй үзэл суртал нийт хүмүүсийн тархи мэдрэлд нэвт шингэж, амь нас ба аж амьдралаа нягт холбож, хувь заяагаа шийдвэрлэдэг болно гэдэг хатуу ойлголтоор түгээмэл, үрийн үрд үе улиран шүтлэг болгож ирсэн учраас түүнийг монгол ардын хувьсгалт нам засгаас онцлон анхаарч шашны шар феодалын байгууллын эсрэг явуулсан тэмцэл нь хар феодалуудтай тэмцэх тэмцлээс үлэмж хүнд бэрх бөгөөд маш нарийн, хүмүүсийн улс төрийн ухамсартай холбогдуулан урт удаан хугацаагаар цаг үеийн байдалд зохицуулан ялалтаас ялалтад хүргэжээ. 

	Ийнхүү удаан хугацааны тэмцлийг аажмаар явуулахдаа Бүгд Найрамдах Монгол Ард Улсын үндсэн хуульд заасан ёсоор тус улсын иргэн бүр шашныг шүтэх буюу шашны эсрэг суртал нэвтрүүлэх бүрэн эрхээр хангагдсан бөгөөд түүнийг үндэслэн монгол ардын хувьсгалт нам засгаас шарын шашны сүсэг бишрэлийн эсрэг тэмцлийг урьдал болгосонгүй, зөвхөн түүний уурхай болох сүм хийдэд ба шарын шашныг зэвсэг болгон ашиглаж байгаа дээд ангийн харгис лам нартай тэмцэх тэмцлийг хэлбэрэлтгүй тууштай явуулж, газар сайгүй тэр үүрлэсэн тулгуурыг төгсгөл болгон нэгэнт ялсан учраас нийт хөдөлмөрчин ард түмэнд нөлөөлж байсан шашны сүсэг бишрэл нь аажимдаа нийгмийн бодитой хөгжлийн амьдралаар ангижран замхарч, ард түмний улс төрийн ухамсар мэдлэг нь өөрчлөгдөн тэргүүний шинжлэх ухааны гайхамшигт хөгжлийн материал бааз тийш итгэл төгөлдрөөр амьдралд тусган солигдож, эгнэн хандах роль нь тус орон даяар ноёрхох болов.

	 


ХАВСРАЛТ

	Манай хойч үеийн хөвгүүд охидоос, монголчуудыг ноёрхож байсан манж дайчин улсын удаа дараагийн хаадыг өргөмжилж ирсэн он тооллыг европын онтой зэрэгцүүлж, монголын 60 жилийг хамтатган дор тодорхойлсныг хэрэгцээтэй цагтаа сонирхон үзэхэд үйлчлүүлэх эрмэлзлээр энэхүү бүлгийн эцэст хавсаргав.

	 

	Манжийн хаан Иевэр засагч (Шун жи)

	(Өргөмжлөгдсөн он тоолол / Европын онтой зэрэгцүүлсэн нь / Монголын 60 жил)

	2 / 1645 / Хөхөгчин тахиа

	3 / 1646 / Улаан нохой

	4 / 1647 / Улаагчин гахай

	5 / 1648 / Шар хулгана

	6 / 1649. / Шаргачин үхэр

	7 / 1650 / Цагаан барс

	8 / 1651 / Цагаагчин Туулай

	9 / 1652 / Хар луу

	10 / 1653 / Харагчин могой

	11 / 1654 / Хөх морь

	12 / 1655 / Хөхөгчин хонь

	13 / 1656 / Улаан бич

	14 / 1657 / Улаагчин тахиа

	15 / 1658 / Шар нохой

	16 / 1659 / Шарагчин гахай

	17 / 1660 / Цагаан хулгана

	18 / 1661 / Цагаагчин үхэр

	 

	Манжийн хаан Энх-Амгалан (Кан си)

	1 / 1662 / Хар барс

	2 / 1663 / Харагчин туулай

	3 / 1664 / Хөх луу

	4 / 1665 / Хөхөгчин могой

	5 / 1666 / Улаан морь

	6 / 1667 / Улаагчин хонь

	7 / 1668 / Шар бич

	8 / 1669 / Шаргачин тахиа

	9 / 1670 / Цагаан нохой

	10 / 1671 / Цагаагчин гахай

	11 / 1672 / Хар хулгана 

	12 / 1673 / Харагчин үхэр

	13 / 1674 / Хөх барс

	14 / 1675 / Хөхөгчин туулай

	15 / 1676 / Улаан луу

	16 / 1677 / Улаагчин могой

	17 / 1678 / Шар морь

	18 / 1679 / Шаргачин хонь

	19 / 1680 / Цагаан бич

	20 / 1681 / Цагаагчин тахиа

	21 / 1682 / Хар нохой

	22 / 1683 / Харагчин гахай

	23 / 1684 / Хөх хулгана

	24 / 1685 / Хөхөгчин үхэр

	25 / 1686 / Улаан барс

	26 / 1687 / Улаагчин туулай

	 

	XII машид гарсан

	27 / 1688 / Шар луу

	28 / 1689 / Шаргачин могой

	29 / 1690 / Цагаан морь 

	30 / 1691 / Цагаагчин хонь

	31 / 1692 / Хар бич

	32 / 1693 / Харагчин тахиа

	33 / 1694 / Хөх нохой

	34 / 1695 / Хөхөгчин гахай

	35 / 1696 / Улаан хулгана

	36 / 1697 / Улаагчин үхэр

	37 / 1698 / Шар барс

	38 / 1699 / Шаргачин туулай

	39 / 1700 / Цагаан луу

	40 / 1701 / Цагаагчин могой

	41 / 1702 / Хар морь

	42 / 1703 / Харагчин хонь

	43 / 1704 / Хөх бич

	44 / 1705 / Хөхөгчин тахиа

	45 / 1706 / Улаан нохой

	46 / 1707 / Улаагчин гахай

	47 / 1708 / Шар хулгана

	48 / 1709 / Шаргачин үхэр

	49 / 1710 / Цагаан барс

	50 / 1711 / Цагаагчин туулай

	51 / 1712 / Хар луу

	 52 / 1713 / Харагчин могой

	53 / 1714 / Хөх морь

	54 / 1715 / Хөхөгчин хонь

	55 / 1716 / Улаан бич

	56 / 1717 / Улаагчин тахиа

	57 / 1718 / Шар нохой

	58 / 1719 / Шаргачин гахай

	59 / 1720 / Цагаан хулгана

	60 / 1721 / Цагаагчин үхэр

	61 / 1722 / Хар барс

	 

	 

	Манжийн хаан Найралт төв (Юн жэн)

	1 / 1723 / Харагчин туулай

	2 / 1724 / Хөх луу

	3 / 1725 / Хөхөгчин могой

	4 / 1726 / Улаан морь

	5 / 1727 / Улаагчин хонь

	6 / 1728 / Шар бич

	7 / 1729 / Шаргачин тахиа

	8 / 1730 / Цагаан нохой

	9 / 1731 / Цагаагчин гахай

	10 / 1732 / Хар хулгана

	11 / 1733 / Харагчин үхэр

	12 / 1734 / Хөх барс

	13 / 1735 / Хөхөгчин туулай

	 

	 

	Манжийн хаан, тэнгэрийн тэтгэсэн (Цян лун)

	1 / 1736 / Улаан луу

	2 / 1737 / Улаагчин могой

	3 / 1738 / Шар морь

	4 / 1739 / Шаргачин хонь

	5 / 1740 / Цагаан бич

	6 / 1741 / Цагаагчин тахиа

	7 / 1742 / Хар нохой

	8 / 1743 / Харагчин гахай

	9 / 1744 / Хөх хулгана

	10 / 1745 / Хөхөгчин үхэр

	11 / 1746 / Улаан барс

	12 / 1747 / Улаагчин туулай

	 

	XIII машид гарсан

	13 / 1748 / Шар луу

	14 / 1749 / Шаргачин могой

	15 / 1750 / Цагаан, морь

	16 / 1751 / Цагаагчин хонь

	17 / 1752 / Хар бич

	18 / 1753 / Харагчин тахиа

	19 / 1754 / Хөх нохой

	20 / 1755 / Хөхөгчин гахай

	21 / 1756 / Улаан хулгана

	22 / 1757 / Улаагчин үхэр

	231758 / Шар барс

	24 / 1759 / Шаргачин туулай

	25 / 1760 / Цагаан луу

	26 / 1761 / Цагаагчин могой

	27 / 1762 / Хар морь

	28 / 1763 / Харагчин хонь

	29 / 1764 / Хөх бич

	30 / 1765 / Хөхөгчин тахиа

	31 / 1766 / Улаан нохой

	32 / 1767 / Улаагчин гахай

	33 / 1768 / Шар хулгана

	34 / 1769 / Шаргачин үхэр

	35 / 1770 / Цагаан барс

	36 / 1771 / Цагаагчин туулай

	37 / 1772 / Хар луу

	33 / 1773 / Харагчин могой

	39 / 1774 / Хөх морь

	40 / 1775 / Хөхөгчин хонь

	41 / 1776 / Улаан бич

	42 / 1777 / Улаагчин тахиа

	43 / 1768 / Шар нохой

	44 / 1779 / Шаргачин гахай

	45 / 1780 / Цагаан хулгана

	46 / 1781 / Цагаагчин үхэр

	47 / 1782 / Хар барс

	48 / 1783 / Харагчин туулай

	49 / 1784 / Хөх луу

	50 / 1785 / Хөхөгчин нохой

	51 / 1786 / Улаан морь

	52 / 1787 / Улаагчин хонь

	53 / 1788 / Шар бич

	54 / 1789 / Шаргачин тахиа

	55 / 1790 / Цагаан нохой

	56 / 1791 / Цагаагчин гахай

	57 / 1792 / Хар хулгана

	58 / 1793 / Харагчин үхэр

	59 / 1794 / Хөх барс

	60 / 1795 / Хөхөгчин туулай

	 

	 

	Манжийн хаан сайшаалт ерөөлт (Жан чин)

	1 / 1796 / Улаан луу

	2 / 1797 / Улаагчин могой

	3 / 1798 / Шар морь

	4 / 1799 / Шаргачин хонь

	5 / 1800 / Цагаан бич

	6 / 1801 / Цагаагчин тахиа

	7 / 1802 / Хар нохой

	8 / 1803 / Харагчин гахай

	9 / 1804 / Хөх хулгана

	10 / 1805 / Хөхөгчин үхэр

	11 / 1806 / Улаан барс

	12 / 1807 / Улаагчин туулай

	 

	XIV машид гарсан

	13 / 1808 / Шар луу

	14 / 1809 / Шаргачин могой

	15 / 1810 / Цагаан морь

	16 / 1811 / Цагаагчин хонь

	17 / 1812 / Хар бич

	18 / 1813 / Харагчин тахиа

	19 / 1814 / Хөх нохой

	20 / 1815 / Хөхөгчин гахай

	21 / 1816 / Улаан хулгана

	22 / 1817 / Улаагчин үхэр

	23 / 1818 / Шар барс

	24 / 1819 / Шаргачин туулай

	25 / 1820 / Цагаан луу

	 

	 

	Манжийн хаан, Төр Гэрэлт (Да гуан)

	1 / 1821 / Цагаагчин могой

	2 / 1822 / Хар морь

	3 / 1823 / Харагчин хонь

	4 / 1824 / Хөх бич

	5 / 1825 / Хөхөгчин тахиа

	6 / 1826 / Улаан нохой

	7 / 1827 / Улаагчин гахай

	8 / 1828 / Шар хулгана

	9 / 1829 / Шаргачин үхэр

	10 / 1830 / Цагаан барс

	11 / 1831 / Цагаагчин туулай

	12 / 1832 / Хар луу

	13 / 1833 / Харагчин могой

	14 / 1834 / Хөх морь

	15 / 1835 / Хөхөгчин хонь

	16 / 1836 / Улаан бич

	17 / 1837 / Улаагчин тахиа

	18 / 1838 / Шар нохой

	19 / 1839 / Шаргачин гахай

	20 / 1840 / Цагаан хулгана

	21 / 1841 / Цагаагчин үхэр

	22 / 1842 / Хар барс

	23 / 1843 / Харагчин туулай

	24 / 1844 / Хөх луу

	25 / 1845 / Хөхөгчин могой

	26 / 1846 / Улаан морь

	27 / 1847 / Улаагчин хонь

	28 / 1848 / Шар бич

	29 / 1849 / Шаргачин тахиа

	30 / 1850 / Цагаан нохой

	 

	 

	Манжийн хаан, Түгээмэл Элбэгт (Шан фун)

	1 / 1851 / Цагаагчин гахай

	2 / 1852 / Хар хулгана

	3 / 1853 / Харагчин үхэр

	4 / 1854 / Хөх барс

	5 / 1855 / Хөхөгчин туулай

	6 / 1856 / Улаан луу

	7 / 1857 / Улаагчин могой

	8 / 1858 / Шар морь

	9 / 1859 / Шарагчин хонь

	10 / 1860 / Цагаан бич

	11 / 1861 / Цагаагчин тахиа

	 

	 

	Манжийн хаан, Бүрэнт засагч (Тун жи)

	1 / 1862 / Хар нохой

	2 / 1863 / Харагчин гахай

	3 / 1864 / Хөх хулгана

	4 / 1865 / Хөхөгчин үхэр

	5 / 1866 / Улаан барс

	6 / 1867 / Улаагчин туулай

	XV машид гарсан

	7 / 1868 / Шар луу

	8 / 1869 / Шаргачин могой

	9 / 1870 / Цагаан морь

	10 / 1871 / Цагаагчин хонь

	11 / 1872 / Хар бич

	12 / 1873 / Харагчин тахиа

	13 / 1874 / Хөх нохой

	 

	 

	Манжийн хаан, Бадаргуулт төр (Гуан сун)

	1 / 1875 / Хөхөгчин гахай

	2 / 1876 / Улаан хулгана

	3 / 1877 / Улаагчин үхэр

	4 / 1878 / Шар барс

	5 / 1879 / Шаргачин туулай

	6 / 1880 / Цагаан луу

	7 / 1881 / Цагаагчин могой

	8 / 1882 / Хар морь

	9 / 1883 / Харагчин хонь

	10 / 1884 / Хөх бич

	11 / 1885 / Хөхөгчин тахиа

	12 / 1886 / Улаан нохой

	13 / 1887 / Улаагчин гахай

	14 / 1888 / Шар хулгана

	15 / 1889 / Шаргачин үхэр

	16 / 1890 / Цагаан барс

	17 / 1891 / Цагаагчин туулай

	18 / 1892 / Хар луу

	19 / 1893 / Харагчин могой

	20 / 1894 / Хөх морь

	21 / 1895 / Хөхөгчин хонь

	22 / 1896 / Улаан бич

	23 / 1897 / Улаагчин тахиа

	24 / 1898 / Шар нохой

	25 / 1899 / Шаргачин гахай

	26 / 1900 / Цагаан хулгана

	27 / 1901 / Цагаагчин үхэр

	28 / 1902 / Хар барс

	29 / 1903 / Харагчин туулай

	30 / 1904 / Хөх луу

	31 / 1905 / Хөхөгчин могой

	32 / 1906 / Улаан морь

	33 / 1907 / Улаагчин хонь

	34 / 1908 / Шар бич

	 

	 

	Манжийн төрийн мөхөлт Хэвт ёсон (Шун тун)

	1 / 1909 / Шаргачин тахиа

	2 / 1910 / Цагаан нохой

	3 / 1911Цагаагчин гахай

	 

	 

	Монголын автономит улсын хаан, оны нэрийг халж Олноо өргөгдсөн гэж нэрлэжээ.

	 

	

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	[image: Image]

	 

	[image: бичвэр-г агуулсан зураг

Автоматаар үүсгэсэн тайлбар]

	 

	 


1961 оны хэвлэлийн Хэвлэн нийтлэлийн мэдээлэл

	 

	Ж. САМБУУ

	 

	ШАШИН БА ЛАМ НАРЫН АСУУДАЛД

	 

	Найруулан засагч Н. Лувсанчүлтэм

	 

	УЛСЫН ХЭВЛЭЛИЙН ХЭРЭГ ЭРХЛЭХ ХОРОО

	УЛААНБААТАР—1961

	 

	Техн. ред. Г. Долгоржав 

	Хянагч Б. Гүрсэд

	хэвлэлтэд 1961 оны 6 сарын 20-ны өдөр 

	Хэв. хуудас 55, 

	хэвлэсэн тоо 10000

	Цаасны хэмжээ 84X108 1 / 32. 

	Б—07595 

	Зах № 184

	 

	Сүхбаатарын нэрэмжит Хэвлэлийн Комбинат Улаанбаатар, Сүхбаатарын талбай, 2.

	
Заметки

		[←1]
	 К. Маркс. Ф, Энгельс. Шашны тухай улсын, улс төрийн хэвлэл 1955 он. 113 дахь тал. 
 




	[←2]
	 Маркс-Энгельсийн зохиолын 5-р боть 1. 73 дахь тал.




	[←3]
	 Манжийн хаадаас нөлөө бүхий сүм хийдүүдэд тусгай жуух бичиг олгодог байв.




	[←4]
	 жин 600 граммтай тэнцэнэ.




	[←5]
	 Яндаа нь дунджаар 16 литртэй тэнцэнэ.




	[←6]
	 К. Маркс, Капитал, 3ер боть, 610 дахь тал

